
Bhikshatanakavyam by Utprekshavallabhakavi

ઉત્પ્રેક્ષાવલ્લભકવિવિરચિતં ભિક્ષાટનકાવ્યમ્

પ્રથમા પદ્ધતિઃ । કાવ્યમુખમ્
કલ્યાણમાહવતુ વઃ શિવયોસ્તદેકં
ગાત્રં યદીયમસિતચ્છવિ કણ્ઠમૂલમ્ ।
વામેતરેઽપિ કુરુતે સિતભાસિ ભાગે
પ્રારબ્ધશૈલતનયાપરિણામશઙ્કામ્ ॥ ૧॥
કાર્શ્યં ક્ષિણોતુ ભવતાં પરમેશ્વરસ્ય
ભિક્ષાટનં તદનુસંહિતદેહિશબ્દમ્ ।
યન્માનિનામપિ વિધેર્વિપરીતભાવે 
યાચ્ઞોક્તિદૈન્યસહમેવ મનશ્ચકાર ॥ ૨॥
સદ્યસ્તુષારગિરિજૌષધિસેવયૈવ
યઃ સ્વોપયુક્તગરલં શમયાઞ્ચકાર ।
અન્યૈરશક્યશમનાજ્જનનામયાદ્વઃ
પાયાદપાયનિલયાદયમાદિવૈદ્યઃ ॥ ૩॥
નિત્યં કરોતુ ભગવાન્સ કરીન્દ્રવક્ત્રઃ
પ્રારભ્યમાણશુભકર્મવિઘાતલોપમ્ ।
દોષાનુષઙ્ગરહિતઃ  સ શિવોઽપિ યસ્ય
ભૃઙ્ગેષુ  ગણ્ડતલચુમ્બિષુ સાભ્યસૂયઃ ॥ ૪॥
વાલ્મીકિરસ્તુ વિજયી પ્રથમઃ કવીનાં
તસ્યાનુસારસરલઃ સ ચ કાલિદાસઃ ।
અન્યે ભવન્તુ જયિનઃ કવયોઽથ મા વા
એષાં કૃતઃ કૃતિષુ  નૈવ મયાવગાહઃ ॥ ૫॥
સન્ત્યેવ સૂક્તિરસિકા બહવો મનુષ્યાઃ
સ્વર્ગૌકસો નવસુધારસનિર્વૃતાશ્ચ ।

તૌ દુર્લભૌ કવિવચઃસ્ખલિતસ્ય સોઢા
મર્ત્યેષુ સાગરગરસ્ય ચ યઃ સુરેષુ ॥ ૬॥
ભૂયાનસત્કવિજનો જગતીતિ ખેદા-
ન્મૌનગ્રહઃ સુકવિભિર્ન કદાપિ કાર્યઃ ।
કાકૈ રસસ્ય નિનિદૈર્નિચિતેઽપિ   લોકે
કિં  કોકિલા વિદયતે નહિ કૂજિતાનિ  ॥ ૭॥
દુર્દાન્તદુર્જનચિતે ભુવને નરાણાં
પ્રાયો વરં વિકલતૈવ કલોપપત્તેઃ ।
રાહુગ્રહેણ ન કદાપિ કલાવિહીનઃ
પૂર્ણસ્તુ હન્ત પરિભૂયત એવ ચન્દ્રઃ ॥ ૮॥
એકેન સૂક્તિમણિના હૃદયઙ્ગમેન
પ્રાજ્ઞસ્ય સત્કવિપદં કુરવિ(?)પ્રયાતિ ।
વક્ષોગતેન મણિનેવ પરસ્ય પુંસો
રત્નાકરત્વગણના લવણાર્ણવસ્ય ॥ ૯॥
નાપેક્ષતે મહદપિ પ્રથમાનદોષં
નિર્દોષમલ્પમપિ નન્દતિ વસ્તુ લોકઃ ।
મૂર્ધ્ના બિભર્તિ  કૃશમપ્યનિશં સુધાંશું
શમ્ભુઃ કલઙ્કર(સ)હિતં ન તુ પૂર્ણબિમ્બમ્ ॥ ૧૦॥
સર્વે ખલાસ્તિલકયન્તુ ચિરાય પૃથ્વીં
સત્સમ્ભવો બહુ મતઃ સુજનેષુ હેતુઃ ।
ઘોરેષુ ઘર્મદિવસેષ્વતિલઙ્ઘિતેષુ
છાયાદ્રુમાન્મૃગયતે નહિ કોઽપિ મર્ત્યઃ ॥ ૧૧॥
સન્તઃ ક્ષતાનિ જનયન્તુ યથેષ્ટમસ્યા-
માભાતિ તૈરધિકમેવ સરસ્વતી મે ।
દન્તક્ષતં પ્રિયતમૈરુપભોગકાલે
કિં  મણ્ડનાય ન ભવેદ્વરસુન્દરીણામ્ ॥ ૧૨॥
સન્ત્યેવ કેઽપ્યમિતવાઙ્મયદુર્વિદગ્ધા  -
સ્તેષાં પુરઃ સુકવિભિઃ સ્વગિરઃ પ્રકાશ્યાઃ ।
તેજસ્યતિ પ્રવિતતે સતિ તિગ્મરશ્મે-
ર્મુઞ્ચન્તિ કેચિદુપલા નિજમલ્પતેજઃ ॥ ૧૩॥

ભૂત્વા ચિરેણ ગમિતાઃ કતિ નામ સન્તઃ
પૃથ્વીશ્વરાશ્ચ કતિ નામ તથેતરેઽપિ ।
અદ્યાપિ કીર્તિવપુષા   કવયઃ પૃથિવ્યાં
જીવન્તિ તેષ્વભિહિતસ્તુતયોઽથવા તૈઃ ॥ ૧૪॥
મા મા પરત્ર વિષયે વિષમેક્ષણે મે
તસ્મિન્સદા ભવતુ હીનગુણાપિ વાણી ।
યો મૂર્ધ્નિ  મુગ્ધહૃદયો જનગર્હણીયાં
ધત્તે સુધાંશુકલયૈવ સહાસ્થિમાલામ્ ॥ ૧૫॥
આકર્ણયન્તુ મમ સૂક્તિવેદઃ પ્રબન્ધં
તૈર્નન્દ્યતાં પુનરયં ખલુ નિન્દ્યતાં વા ।
આકર્ણગોચરતયૈવ ભવેદ્ગરીયા-
નસ્માકમસ્તુ સફલો રચનાપ્રયાસઃ ॥ ૧૬॥
વૃત્તં વસન્તતિલકં વિષયસ્ય જીવ-
ભિક્ષાટનં કવિરસૌ શિવભક્તદાસઃ ।
શ‍ૃઙ્ગાર  એવ હિ રસસ્તદિહ પ્રબન્ધે
શ્રદ્ધા ન કસ્ય યદિ સૂક્તિવિનોદશીલઃ ॥ ૧૭॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે કાવ્યમુખપદ્ધતિઃ પ્રથમા ।

દ્વિતીયા પદ્ધતિઃ । મણ્ડણમ્
ભિક્ષાટનેન પુરુહૂતપુરાઙ્ગનાના -
માકસ્મિકોત્સવવિધાયિનિ ભૂતનાથે ।
તાસામનઙ્ગશરજર્જરમાનસાનાં
નાનાવિધાનિ ચરિતાનિ વયં વદામઃ ॥ ૧॥
રથ્યાગતસ્ય ગિરિશસ્ય વિલોકનાય
નિર્ગન્તુકામમનસો(?)વનિતાગૃહેભ્યઃ ।
નૈજાભિરૂપ્યગુણદર્શિતપૌનરુક્ત્ય  -
માચાર ઇત્યભિમતં પરિકર્મ ચક્રુઃ  ॥ ૨॥
ચન્દ્રસ્ય સઞ્ચિતકલસ્ય શરત્પ્રસાદો

ગન્ધદ્વિપસ્ય ચ પુનર્મદિરોપયોગઃ ।
પ્રાગેવ યૌવનપરિષ્કરણે શરીરે
ભૂરોઽપિ ભૂષણવિધિઃ પ્રમદાજનસ્ય ॥ ૩॥
લાક્ષાન્નિય(મસ્)તુમવલમ્બિતમાત્ર એવ
સખ્યા કરેણ તરુણામ્બુજકોમલેન ।
ઈશાન્તિકવ્રજવિઘ્નભુવા રુષેવ
કસ્યાશ્ચિદગ્રદમાશુ બભૂવ રક્તમ્ ॥ ૪॥
કસ્યાશ્ચિદગ્રપદમાશુ સખી વિધાય
લાક્ષાક્ર(ક્ત)મેકમારગ્રહણે પ્રસક્તે ।
આરઞ્જિતેતરવિવેકમપારયન્તી
કર્તું મુહૂર્તમનયોઃ સ્તિમિતાવતસ્થે ॥ ૫॥
કસ્યાશ્ચિતા(દા)યતદૃશશ્ચરણારવિન્દે
નૈપથ્યકર્મનિપુણેન સખીજનેન ।
આમુક્તમેવ મણિનૂપુરમુન્મદસ્ય
મુક્તક્ષણેન નિગલો મદનદ્વિપસ્ય ॥ ૬॥
કાચિદ્ગતિત્વરણલુપ્તમતિશ્ચકાર
ચૂડામણિં  ચરણ એવ ચકોરદૃષ્ટિઃ ।
યઃ સ્થાપયત્યસમ એવ પદે સ્વમૂર્ધ્ના
સમ્ભાવ્યમસ્ય કિમહો ન જનસ્ય હાસ્યમ્ ॥ ૭॥
ઉદ્દામદામકરચાપવિકલ્પમૌષ્ટિં
પુંવર્ગચિત્તમૃગવઞ્ચનમાર્ગરજ્જુમ્  ।
કાઞ્ચી મદીયવલયાન્ન બહિઃ પુમર્થ
ઇત્યૂચિ(ચુ)ષી કલરવેણ બબન્ધ કાચિત્ ॥ ૮॥
તાં દિવ્યસિન્ધુપુલિનાકૃતિભાજિ  કાચિ-
ત્કાઞ્ચીં  નિતમ્બફલકે કલયાઞ્ચકાર ।
ઉત્તીર્ણભીમજનનામ્બુધયોઽપિ મુક્તા
યામાશ્રિતા જઘનસઙ્ગમકૌતુકેન  ॥ ૯॥
મુક્તેરપિ પ્રિયતમાજઘનોપભોગઃ
શ્રેયાન્ન મૃગ્યમિહ વસ્તુનિ નઃ પ્રમાણમ્ ।
તત્પશ્યતાયતદૃશા રશનાકલાપે

મુક્તા અપિ સ્વયમહો પુનરેવ બદ્ધાઃ ॥ ૧૦॥
પીનસ્તનદ્વિતયધારણકર્શિતસ્ય 
મધ્યસ્ય મણ્ડનવિધીન્ન ચકાર કાચિત્ ।
નિઃશઙ્કમન્યભરનિર્વહણૈકજાતા-
ત્કાર્શ્યાત્પરં ન ખલુ ભૂષણમસ્તિ કિઞ્ચિત્ ॥ ૧૧॥
હારેણ ચ સ્તનયુગં પરિભૂષ્ય પીન-
મત્યાયતં ચ જઘનં રશનાગુણેન ।
મધ્યસ્તુ હન્ત ન કયાપિ વિભૂષિતોઽભૂ-
દ્રિક્તિઃ સતાં હિ રવિનૈવ હિ માનનીયઃ ॥ ૧૨॥
પઙ્કોદ્ભવત્વપરિવાદભયાન્મૃગાક્ષ્યા
જાતં સરોજયુગલં કુચવેશધારી ।
શક્યં ન ધાતૃવિહિતં પરિહર્તુમસ્ય
ભૂયોઽપિ યેન ઘનચન્દનપઙ્કલેપઃ ॥ ૧૩॥
તસ્માનિ(દત્તાનિ)શઙ્ખવલયાનિ કરે કયાચિ-
ત્તાનીન્દુખણ્ડઘટિતાનિ મમૈષ તર્કઃ ।
યસ્યા નિસર્ગમૃદુપાણિસરોજમેષા-
મામોચને ઝટિતિ યન્મુકુલીબભૂવ ॥ ૧૪॥
એકાવલીકલિતમૌક્તિકકૈતવેન
કસ્યાશ્ચિદુન્નતપયોધરયુગ્મસેવામ્ ।
ચક્રુર્મનાંસિ યમિનામતિનિર્મલાનિ
કન્દર્પમુક્તશરપાતકૃતાન્તરાણિ ॥ ૧૫॥
દાસ્યામિ હારહરિચન્દનકુઙ્કુમાનિ
દાક્ષ્યં યદા હરવશીકરણં તદા તે ।
ઇત્યાત્મનઃ સ્તનમુપાંશુ નિગદ્ય કાચિ-
ત્સર્વેતરાઙ્ગપરિકર્મવિધિં   ચકાર ॥ ૧૬॥
નૂનં વિદગ્ધજનકૃત્યમતર્ક્યપાકં
લાક્ષારસપ્રણયિના વનિતાજનેન ।
કસ્યાશ્ચિદોષ્ઠપુટ એવ કૃતઃ સમસ્તં
યૂનાં મનઃ સપદિ લમ્ભિતરાગમાસીત્ ॥ ૧૭॥

bhikShATanakAvyam.pdf 5



ઉત્પ્રેક્ષાવલ્લભકવિવિરચિતં ભિક્ષાટનકાવ્યમ્

કાચિત્સ્વકીયદશનાનિ વિશોધયન્તી
બિમ્બાધરોષ્ઠરુચિસઙ્ગમપાટલાનિ  ।
આદર્શ એવ પરિવારજનોપનીતે
દૃષ્ટ્વા ન જાત્વપિ પુનર્વિરરામ   રામા ॥ ૧૮॥
પ્રાગેવ મોહનમથાઞ્જનયોજનેન
ચક્રે તથા મૃગદૃશો નયનં સખીભિઃ ।
પશ્યન્યથા યુવજનો ગલમીશ્વરસ્ય
નિઃશેષલુપ્તગરલં ગણયેદશેષઃ ॥ ૧૯॥
સામ્યે મિથઃ સ્થિતવતોઽભ્યુપને(?)નરાણાં
વૈષમ્યબુદ્ધિરુભયોઃ સમદર્શનેન ।
ઇત્યાકલય્ય કિલ કાપિ વિલોચનાન્તે
કર્ણદ્વયે ગલિતમુત્પલમાતતાન ॥ ૨૦॥
નામાર્દ્રચન્દનરસેન સખીલલાટે
લેખાં મદાલસદૃશો વિદધે વિદગ્ધા ।
યાં વીક્ષ્ય શમ્ભુરપિ મુગ્ધજટાશશાઙ્કે
શઙ્કાકુલીકૃતમનાઃ સ્વકરં ચકાર ॥ ૨૧॥
મા જાતુ રાહુપરિભૂતિરતર્ક્યયોગા-
ન્મા ભૂત્ક્ષયઃ કિમપિ મા ચ કલઙ્કયોગઃ ।
કસ્યાશ્ચિદેવમભિધાય મુખેન્દુબિમ્બં
રક્ષામયં તિલકમાપ્તજનશ્ચકાર ॥ ૨૨॥
કસ્યાશ્ચન પ્રચુરકેશભરે જલાર્દ્રે
જાડ્યાસ્પદં તરુણવર્ગમનો બભૂવ ।
કાલેયધૂપજુષુ (ષિ)ધૂપિતમાત્તપુષ્પે
પુષ્પાવિદ્ધમથમઙ્ઘ્રી (?)નિબદ્ધમેવ ॥ ૨૩॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે મણ્ડણપદ્ધતિદ્વિતીયા ।

તૃતીયા પદ્ધતિઃ । મણ્ડનપ્રતિષેધઃ
નારીષુ નિર્ગમનમણ્ડનતત્પરાસુ
સખ્યોપચારસગુણો(ણા)ર્થમનોહરાણિ ।

ઈશાવલોકનમુહૂર્તનિરોધભીત્યા
પ્રારબ્ધમણ્ડનનિષેધફલાન્યવોચન્ ॥ ૧॥
અર્કાભિમુખ્યસલિલસ્થિતિસાધનાનિ
રક્તામ્બુજસ્ય ફલિતાન્યધુના તપાંસઃ(સિ) ।
યદ્ભીરુ તસ્ય પરિભૂતિકરં પદં તે
લાક્ષારસાન્તરિતરાગમિદં કરોષિ ॥ ૨॥
ગન્તું પરૈરવિદિતં યદિ શમ્ભુપાર્શ્વે
વાઞ્છા કિમાલિ રણતા નવનૂપુરેણ ।
કર્તું હરસ્ય ચરિતાન્યમિલાષવદ્ભિઃ
પ્રારમ્ભ એવ પિશુનઃ પરિવર્જનીયઃ ॥ ૩॥
મા વિશ્વસઃ સખિ કલાં મણિમેખલાં તાં
ક્ષૌમસ્ય યદ્યભિમતં પરિરક્ષણં તે ।
યાવં હિતાપિ દૃઢબન્ધમિહાપ્રયત્ના-
જ્જાયેત બન્ધવિમુખી પુરતઃ પુરારેઃ ॥ ૪॥
યાનિ વ્યથન્તિ વિરહે વિરલં ન યાતિ(ન્તિ)
યોગે હરેણ વલયૈઃ સખિ કિં  ફલં તે ।
નૈવાસ્તિ યૈર્વિયદિ   ચા(સમ્)પદિ ચોપયોગે(ગસ્)
તૈઃ સઙ્ગમં  ન ખલુ વાહ(ઞ્છ)તિ કોઽપિ મર્ત્યઃ ॥ ૫॥
વિસ્તારિણી(ણિ)સ્તનતટે હરિચન્દનં તે
લજ્જાવહં કિમનુ લિમ્પતિ કાતરાક્ષિ ।
સમ્ભોગસઙ્ક્રમિતકાન્ત  . . રા . .
દન્તઃપ્રવૃદ્ધફલકૌષધિલેપકલ્પમ્ ॥ ૬॥
મધ્યઃ કૃશો વિધિવશેન સમર્પિતોઽયં 
તસ્યોપરિ સ્તનભરો નવયૌવનેન ।
ભૂયોઽપિ હારમભિવાઞ્છસિ તત્ર વોઢુ -
મેકસ્ય ભઙ્ગકરણે  બહવઃ પ્રવૃત્તાઃ ॥ ૭॥
બધ્નાસિ દગ્ધમણિનૂપુરમઙ્ઘ્રીયુગ્મે
કસ્મૈ ફલાય યદિ નિર્ગમનેઽભિલાષઃ ।
એણીદૃશા દૃ(શો દ્રું)તગતેઃ પ્રતિબદ્ધ(ન્ધ)ભાવે
નાસ્તિ ધ્રુવં નિગલનૂપુરયોર્વિશેષઃ   ॥ ૮॥

ભસ્મવ લિમ્પ કુચયોઃ સખિ રક્ષણાર્થં
મધ્યાવલોપનતયા યદિમૌ સુદુઃસ્થૌ ।
હારેણ કિં  કિમથવા નવકુઙ્કુમેન
લબ્ધ્વાત્મનઃ ખલુ પુનઃ પરિકર્મવાઞ્છા(મ્) ॥ ૯॥
મા ચન્દનેન કુચયોઃ કુરુ પત્ત્રભઙ્ગં
લબ્ધ્વા દૃશોરનુમતિં  સ તુ કલ્પિતવ્યઃ ।
યાદૃચ્છિકપ્રણયિના વિરહે હરેણ
નેત્રદ્વયાત્તવ પતિષ્યતિ બાષ્પપૂરઃ ॥ ૧૦॥
પર્યાપ્તયૌવનકૃતોન્નતિશાલિનૌ તે
મા ત્વં તિરસ્કુરુ કુચૌ નવકુઙ્કુમેન  ।
સ્તોકોદ્ગમં મનસિ કશ્ચિરમાશશંસે
જેતું યયોઃ પશુપતિં  નિજપૂર્વશત્રુમ્ ॥ ૧૧॥
આજન્મપાટલરુચાવધરે તદીયે
રાગોઽપરઃ પુનરયં સખિ દૂષણાય ।
જાતાસ્ય રત્નશકલસ્ય કૃતોઽપિ દક્ષૈ-
રર્ઘક્ષયાય નવકૃત્રિમરાગયોગઃ  ॥ ૧૨॥
મા કજ્જલેન મલિનીકુરુ લોચનાન્તે
યદ્યસ્તદુક્તિમવમન્ય તથા કિયન્ત ।
ચન્દ્રશ્ચિરાય વદનેન તવાભિવાઞ્છ-
ન્સામ્યં લભેત સખિ હન્ત મલીમસોઽપિ ॥ ૧૩॥
સ્નિગ્ધાપિ ન પ્રણયિ ચેત્તવ નેત્રમન્ય-
મ(દ)ન્યસ્ય મા ભવતુ સંસ્કરણપ્રયાસઃ ।
આકલ્પિતાદપિ તયોઃ સખિ કેવલસ્ય
જાનાતુ કાન્તિમખિલામખિલોઽપિ લોકઃ ॥ ૧૪॥
પર્યાપ્તદીર્ઘનયનોત્પલભૂરિતં(ષિતે)તે
કર્ણે કુતઃ સખિ નબોત્પલમાદધાસિ ।
યદ્યન્યથા(દા)ભરણમિચ્છસિ કર્ણયોસ્તે
પથ્યોક્તય(યઃ)શ્રવણભૂષણતાં લભન્તામ્ ॥ ૧૫॥
આદર્શમાશુ સખિ મુઞ્ચતુ વાપરાધં

કસ્ત્વાં વિનાપિ મલિનાશયમાશ્રયેત ।
છાયાં પ્રદૃશ્ય સતતં તવ યોઽદ્ય રૂપે
નિર્દ્વન્દ્વવાદમધુના શિથિલીચકાર ॥ ૧૬॥
કેયૂરનૂપુરશિખામણિપારિહાર્ય-
હારાદિભિઃ કિમબલે શ‍ૃણુ સઙ્ગ્રહોક્તિમ્  ।
ભૂષા ત્રપા મૃગદૃશઃ શુચિ સમ્પ્રદાયિ
પુંસઃ શ્રુતં યદવરં પરમઙ્ગભારઃ  ॥ ૧૭॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે મણ્ડનપ્રતિષેધપદ્ધતિસ્તૃતીયા ।

ચતુર્થી પદ્ધતિઃ । નિર્ગમનમ્
પ્રેમોત્તરૈઃ પ્રિયસખીવચનૈરલઙ્ઘ્યૈ -
રુત્તીર્ય મણ્ડનવિધાનધુરં ક(થં)ચિત્ ।
વીથીસમાગતવૃષાઙ્કવિલોકનાય
નિર્જગ્મુરાયતદૃશો નિજમન્દિરેભ્યઃ ॥ ૧॥
કાચિત્પદાગ્રગલિતેન ગૃહાત્પ્રયાતી
લાક્ષારસેન પદવીમરુણીચકાર ।
સા ચ ક્ષણેન સરણીશ્ચરણાગ્રમસ્યાઃ
કસ્યોપકર્તુમુપકર્તરિ નૈવ વાઞ્છા ॥ ૨॥
કસ્યાશ્ચિદાત્તરભસે ગમને પ્રવૃત્તે
કાઞ્ચી પપાત પદયોઃ કરુણં ક્વણન્તી ।
મધ્યવ્યપાયગણનવ્યથયેવ કર્તું
વિચ્છિત્તિમાશુ ગમનોદ્યમસાહસસ્ય ॥ ૩॥
કિઞ્ચિદ્વિલમ્બિતભરેણ પયોધરસ્ય
તૂર્ણં ગતાસ્વપિ સખીષુ હરોપકણ્ઠમ્ ।
તાદૃગ્વિધસ્તનવિજૃમ્ભણમૂલમેષા
સર્વાર્થનીયમપિ મધ્યવયો નિનિન્દ ॥ ૪॥
કૃચ્છ્રેણ  કાપિ ગુરુણૈવ જનેન રોધ-
મુલ્લઙ્ઘ્ય  શઙ્કરસમીપનભિપ્રતસ્થે ।
હા હન્ત શીઘ્રગમનપ્રતિરોધહેતુ-

સ્તસ્યાં પુનઃ સ્તનભરોઽપિ ગુરુર્બભૂવ ॥ ૫॥
કાચિન્નિવારિતબહિર્ગમના જનન્યા
દ્રષ્ટું હરં ભવનજાલકમાસસાદ ।
તત્યા વિલોપનમદૃશ્યત દાશયત્ન-
યત્નોપરુદ્ધશફરોપમિતં ક્ષણેન ॥ ૬॥
કૃત્વા  મસીમલિનમીક્ષણમેકમેકા
વૈકલ્પભૂષણમથ્યાન્યદિયાય રથ્યામ્ ।
કિં  નૈવ જૈત્રમનવો(યો)ર્મદનાસ્ત્રમેકં
દગ્ધં વિષેણ યદિ રૂઢકલઙ્કમન્યત્ ॥ ૭॥
ઈશાવલોકનકુતૂહલમશ્રુલેશૈ-
ર્વાચં વિનૈવ જનનીં  પ્રતિ કાચિદૂચે ।
તસ્યાસ્તથૈવ વિદધે ગમનાભ્યનુજ્ઞાં
માતાપિ પાણિવલયાપલયચ્છલેન ॥ ૮॥
ધાત્રીમુહૂર્તવિનિવારિતનિર્ગમાયા
બાષ્પસ્મિતદ્વિતયલબ્ધવિરુદ્ધયોગમ્ ।
કસ્યાશ્ચિદાનનમશાન્તિહિમામ્બુજાલં
પ્રત્યૂષપઙ્કજમિવ ક્ષણમાબભાસે ॥ ૯॥
ભૂષાવિધાવપિ નિવૃત્તમનાઃ સ્વકીયે
શમ્ભોઃ સમીપગમનત્વરયૈવ કાચિત્ ।
ભૂષોદ્યતાં પ્રિયસખીં પરિપાલ્ય તસ્થૌ
સ્નિગ્ધં તિરાત્મનિ સખીષ્વિવ હન્ત નાર્યા ॥ ૧૦
(સ્નિહ્યન્તિ નાત્મનિ સખીષ્વિવ હન્ત નાર્યા) ॥ ૧૦॥
પ્રારબ્ધમાત્રકલજલ્પિતશિક્ષણેન
વામપ્રકોષ્ઠવલયાવલિસંશ્રિતેન ।
કાચિત્સસમ્ભ્રમમુમાપતિવીક્ષણાય
ક્રીડાશુકેન સહ રાજપથં પ્રતસ્થે ॥ ૧૧॥
પ્રસ્થાનસમ્ભ્રમવશાદ્ગલિતાલકાયા
લગ્નાઙ્ઘ્રિયાવકરસે  પથિ શોણરૂપૈઃ ।
ધમ્મિલ્લપુષ્પનિવહો હૃદયે પ્રવિષ્ટ-
રક્તાક્તમારવિશિખાશ્રિયમાતતાન ॥ ૧૨॥

આ(અ)સ્થાનગામ(મિ)ભિરલઙ્કરણૈરુપેતા
ભૂયઃ પરિચ્છલનનિહ્નુતિરપ્રસન્ના ।
વાણીવ કાપિ કુકવેર્મધુપાનમત્તા
વેવા(ગા)ન્નિપાતબહુલૈવ વિનિર્જગામ ॥ ૧૩॥
વેગપ્રયાણસમયે ચલિતાલકેભ્યઃ
પુષ્પૈરથો નિપતિતૈરપરા વિરેજે ।
ઈશોપકણ્ઠગમનપ્રણયસ્ય પૂજાં
કર્તું નિજાઙ્ઘ્રિયુગલસ્ય  કૃતોદ્યમેવ ॥ ૧૪॥
યાને ગૃહાદ્બહિરુપાન્તજનેન રુદ્ધે
રોષારુણં સપદિ સમ્ભૃતબાષ્પપૂરમ્ ।
કસ્યાશ્ચિદીક્ષણયુગં વિદધે હુતાશ-
નિષ્ટપ્તદત્તસલિલસ્મરશાસ્ત્રશઙ્કામ્ ॥ ૧૫॥
ત્રુટ્યદ્ગુણેન નિજવૃત્તપરિચ્યુતેન
સઙ્ક્રાન્તભૂરિરજસા  હતકન્તુકેન ।
વ્યાકુર્વતા યુવતિવશ્યદશાં નરાણાં
કાચિદ્વિહાય વિહૃતિં  હરમાસસાદ ॥ ૧૬॥
નેત્રં વિધાય ધૃતકજ્જલમેકત(મ)સ્યા
માત્રા પરસ્ય કરણેઽપિ તથા પ્રવૃત્તે ।
કાચિદ્ભવાન્તિકગતિત્વરિતપ્રવૃત્તૈ-
ર્બાષ્પૈઃ કૃતાર્થમપિ તેન સમીચકાર ॥ ૧૭॥
ત્યાજ્યા સખિ દ્રુતગતિઃ કચધારકોઽયં
સંશય્યતાં તવ યયા સમયાતિ(?)મધ્યઃ ।
લોકે સુદુર્લભતતો ગુણવાન્કૃશોઽપિ
યઃ કલ્પતેઽન્યભરનિર્વહણોત્સવાય ॥ ૧૮॥
અપ્યુત્તરાંશુકમિદં હરિતપ્રયાણૌ
પીનસ્તના ક્ષિપતિ ચેલ્લઘુભારભીત્યા ।
વોઢું ક્ષમા ભવસિ તત્ર નિષેદુસીનાં(ષીણાં)
ભારં પુનસ્તરુણચિત્તપરમ્પરાણામ્ ॥ ૧૯॥
યત્નાન્મયૈવ વિહિતં તિલક લલાટે

ઘર્મામ્બુના વિલુલિતં ગતિસમ્ભ્રમેણ ।
પત્ત્રક્રિયા ચ સખિ તે કુચયોર્વિલુપ્તા 
વ્યાપત્તયે ભવતિ હન્ત જલે(ડે)ન યોગઃ ॥ ૨૦॥
કણ્ઠોત્પલાન્નયનમાપ ગતિચ્યુતાત્તે
તન્મીલને મુખમયં ન જહાતિ ભૃઙ્ગઃ  ।
યેનૈનમદ્ય વિનિવારયસિ પ્રમત્તે
તસ્મિન્કરેઽપિ ન કિમમ્બુજસામ્યદોષઃ ॥ ૨૧॥
ગત્વા તથા ત્રિચતુરાણિ પદાનિ તૂર્ણં
ગન્તું પુનઃ સખિ શનૈરપિ ન ક્ષમાસિ ।
પ્રાયઃ સ્વશક્તિમન(નિ)રૂપ્ય કૃતા પ્રવૃત્તિઃ
શક્તિર્નિ  (શક્તિં  નિ)જામપિ શરીરભૃતાં ક્ષિણોતિ ॥ ૨૨॥
લાક્ષારુણૈઃ સપદિ વિશ્લથકેશપુષ્પૈ-
ર્ભ્રષ્ટૈરશોભત પરં પદવી પરસ્યાઃ ।
આશમ્ભુદર્શનમનુદ્રવત સ્મરસ્ય
બાણૈર્વિભિન્નહૃદયૈરિવ   શોણિતાર્દ્રૈઃ ॥ ૨૩॥
સ્વિદ્યલ્લલાટમધિકાકુલિતાલકાન્તં
કાચિત્સ્ત(ત્ત)તસ્તનપયોધરરુગ્ણમધ્યમ્ ।
દોલાછલેન રતિશી(શિ)ક્ષણમાચરન્તી
હિત્વા તદાશુ હરપાર્શ્વભુવં જગામ ॥ ૨૪॥
કાચિદ્વિહૃત્ય કિલ કન્તુકકેલિરઙ્ગા -
દ્ભૂરેણુરૂષિતતનુર્નિરગાન્મૃગાક્ષી   ।
ઉત્ફુલ્લપઙ્કજવનેષુ ચિરં ચરિત્વા
કિઞ્જલ્કરેણુપરિધૂસરિતેવ લક્ષ્મીઃ ॥ ૨૫॥
યાન્તી હરં પ્રતિ શશાઙ્કમુખી કરાગ્ર-
લાક્ષારસૈરરુણિતાં પદવીં  ચકાર ।
સા ચ ક્ષણેન પદવીપથમન્મથસ્યાઃ(?)
કિં  નોપકારિણિ ભવેદુપકારવાઞ્છા ॥ ૨૬॥
પૂર્વં દ્વિરેફપરિભૂતિભયાદ્ભવત્યા
યત્કેશપુષ્પભરણં હરિણાક્ષિ મુક્તમ્ ।
વ્યર્થં તદદ્ય પુનરપ્યલકેષુ ભૃઙ્ગાઃ

પુઞ્જીભવન્તિ બકુલભ્રમતઃ પતન્તિ ॥ ૨૭॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્ય નિર્ગમનપદ્ધતિશ્ચતુર્થી ।

પઞ્ચમી પદ્ધતિઃ । નિર્ગમનમ્
યત્રાગતિઃ પશુપતેર્નગરપ્રવેશે
તત્રૈવ ધાવનપરસ્ય વધૂજનસ્ય ।
સઞ્જલ્પિતાનિ પથિ યાનિ મિથો બભૂવુ-
રેતાનિ સન્તુ રસિકશ્રુતિપારણાય ॥ ૧॥
પાદામ્બુજં સખિ તવેદમિયં ધરિત્રી
સદ્યઃ પરાગપરિધૂસરિતં વિધાય ।
પદ્મેન શોચ્યજનનેન સમીકરોતિ
સત્યં ભવત્યસમસામ્યકરસ્ત્રિસઙ્ગઃ  ॥ ૨॥
મામપ્યપેતકરુણે પરિપાલ્ય યાહિ
શમ્ભું વિલોકયિતુમુત્સુકતામતીવ ।
પત્ન્યાં વિલાસગમનં ન પરત્વયાતં
હંસ્યા ગતી વિધતિ પક્ષતિસાધિતા ચ ॥ ૩॥
હારો ન(ન્વ)યં કુચભરે નિહિતો ભવત્યા
પ્રસ્થાનસઞ્ચરિતયા તદતીવ ભદ્રમ્ ।
આલિઙ્ગનં  યદિ કરિષ્યસિ ભૂતભર્તુ-
ર્માદ્ર(ભૂત્)ત્વદીયદૃઢમૌક્તિકમર્મતોદઃ ॥ ૪॥
મઞ્જીરમાલિ ચરણાશ્રિતમેતદેતા-
વાહૂય મઞ્જુનિનદૈર્ગમને  ત્વદીયે ।
વાઞ્છા તવાત્તવ મદાલસયા ન ચૌર્યે
ચોરાયતે ગ્રહસરઃ કલહંસકાનામ્ ॥ ૫॥
મુક્તાવલીં  કરતલે દયતી સ્વકણ્ઠે
વિસ્તૃત્ય કર્તુમબલે ત્વમતીવ ભાસિ ।
મન્ત્રેણ સાધયિતુમાત્મયતેઃ શરીરં
વાઞ્છાવતી રતિરિવ સ્ફટિકાક્ષમાલામ્ ॥ ૬॥
મર્દ્વ્રર્નદીયસ્ય શરધિદ્વયમસ્તમૂર્તે-

ર્જઙ્ઘાત્મના  પરિણતં તવ યદ્ધ્રુવં તત્ ।
નો ચેત્કથં મદનવૈરિસમીપયાને
જઙ્ઘાયુતસ્ય  ગતિરાલિ વિલમ્બિની તે ॥ ૭॥
વામે પદે નિહિતમાર્દ્રમલક્તકં તે
ચાન્યત્ર યત્તદતિસુન્દરમેવ મન્યે ।
યેનાદ્ય લબ્ધનપરાપરિકર્મ સામ્યં
નારીવિમિશ્રવપુષઃ પરમેશ્વરસ્ય ॥ ૮॥
કિં  ચિત્રમત્ર જઘનં પરમુદ્વહન્ત્યા
મદ્રી(ન્દી)ભવન્તિ યદિ તે ગતયો વરાઙ્ગી (ઙ્ગિ ) ।
યદ્વીક્ષણેઽપિ ગતધૈર્યગુણા યુવાનો
ગન્તું મનાગપિ પુનર્નહિ શક્નુવન્તિ ॥ ૯॥
શમ્ભોરવેક્ષણમહોત્સવ એવ લપ્સ્યે
નાયાતિ શીઘ્રમિદમાલિ પદામ્બુજં તે ।
જ્ઞાતં મમ દૃ(દ્રુ)તગતેશ્ચ ફલં પ્રયત્ના-
ત્સંલપ્સ્યતે નયનયુગ્મમિતીર્ષ્ય એવ ॥ ૧૦॥
વિસ્મૃત્ય યાવકમકારિ હરીન્દ્ર(રં દિ)દૃક્ષો-
ર્નૈવાધરે તવ યમસ્ય(?)તદાલિ યુક્તમ્ ।
આત્મોપયુક્તગરલૌષધિપાનકામઃ
પાસ્યત્યવસ્ય(શ્ય)મધરામૃતમિન્દુમૌલિઃ ॥ ૧૧॥
પ્રાગેવ બન્ધરુચિલોચનકાન્તિચૌર્યે
(પ્રાગેવ વન્દ્યરુચિલોચનકાન્તિચોરિ)
નીલોત્પલં યદકરોઃ સખિ નાદ્ય કન્યે(?) ।
બુદ્ધિભ્રમાદિદમભૂદિતિ મા વિષાદઃ
કસ્તસ્કરં નિજગૃહાધિપતિં  કરોતિ ॥ ૧૨॥
ઇન્દુર્મુખં કુચભરો ગુરુરેવ દત્તઃ
શુક્લોઽધરશ્ચ તવ લોહિત એવ જાતઃ ।
એવં ગૃહાત્મવપુષઃ સખિ તત્ર ચિત્રં
યત્પાદયોરપિ શનૈશ્ચરતા તયોસ્તે ॥ ૧૩॥
મા ભૂત્તવાલિ ગિરિશસ્ય વિલોકનાય
યાન્ત્યા ન મણ્ડનમકારિ મયેતિ લજ્જા ।

ધત્તે વિલાસિજનલોચનપેયમેત-
ન્નિર્મક્ષિકં મધુ નિરાભરણં શરીરમ્ ॥ ૧૪॥
માત્રૈવ તે ગતિનિવારણમગ્રતોઽભૂ-
ત્સદ્યસ્તદા પરિહૃતં સખિ બાષ્પપૂરૈઃ ।
શક્તા ન ગન્તુમધુનાસિ નિતમ્બભારા-
દ્દોષો નિસર્ગજનિતઃ પરિહારહીનઃ ॥ ૧૫॥
હસ્તસ્થિતાં તુ સખિ તે નવપુષ્પમાલાં
મા વિસ્તૃતા શિરસિ કર્તુમિતિ સ્મ ખેદઃ ।
દૃષ્ટે શિવે સપદિ તસ્ય કુતૂહલેન
કર્ણે નિધાતુમુચિતા વરણોત્સવાય ॥ ૧૬॥
ત્યાજ્યા સખિ દૃ(દ્રુ)તગતિઃ કુચભારતોઽયં
સંશય્યતાં તવ યયા સમુપેતિ મધ્યઃ ।
અસ્મિઞ્જગત્યસુલભઃ સગુણાદિરૂઢઃ
કાર્યે નિજે ભવતિ યઃ પરધારણાય ॥ ૧૭॥
નૈષ્પલ્યશઙ્કરવશાજ્જનભિર્હિતોદ્ય 
(નૂનં જનસ્ય ન કરોત્યવકાશદનં)
યન્નિર્મિતૌ   શતધૃતેરતિમાત્રયત્નઃ ।
અસ્ય ત્વદીક્ષણયુગસ્ય વિશાલતા સા
સાફલ્યમેષ્યતિ શિવસ્ય વિલોકનેન ॥ ૧૮॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે નિર્ગમનપદ્ધતિઃ પઞ્ચમી ।

ષષ્ઠી પદ્ધતિઃ । દર્શનમ્
નેત્રૈર્મષીમલિનિતૈર્દદૃશુસ્તમેવ
રથ્યાગતં શિવમયત્નત એવ નાર્યઃ ।
જ્ઞાનાત્મકેન વિમલેન વિલોકનેન
યદ્વીક્ષણાય હૃદયે યતયો યતન્તે ॥ ૧॥
ગૌરીકુચક્ષપિતભસ્મનિ કાપિ દૃષ્ટિં
ચિક્ષેપ વક્ષસિ વિભોરભિલાષગર્ભામ્ ।
તૃષ્ણાગ્રહ(?)સુલભદુર્લભયોર્વિવેકે 

સૃષ્ટાસ્તિ સોઽપ્યયમતીવ ચ કાપિ મેને ॥ ૨॥
સ્પન્દૈરમન્દજનિતૈર્મુહુરેવ  યસ્ય
સંસૂચિતં ઝડિતિ શર્મ ભવિષ્યતીતિ ।
અન્યં નિમીલ્ય નિબિડં મુદિતૈવ કાચિ-
દ્વામેન તેન નયનેન શિવં દદર્શ ॥ ૩॥
ન્યસ્તા લિપિઃ શિરસિ યેન શરીરભાજાં
તસ્યાપ્યજસ્ય હરપાણિભૃતે કપાલે ।
દૃષ્ટ્વાક્ષરાણિ નિપુણા દ્રુહિણસ્ય કશ્ચિ-
દેતાન્યનેન લિખિતાનિ કિલેતિ મેને ॥ ૪॥
વક્ષઃસ્થલેઽતિમહતિ સરશાસનસ્ય
સ્વસ્મિન્પયોધરયુગે ચ વિજૃમ્ભમાણે  ।
કસ્યાશ્ચિદીક્ષણયુગં વિદધે કહૃત્ત(?)-
માનન્દશોકપિશુનાનિ ગતાનિ તાનિ ॥ ૫॥
આરાદુદૈક્ષત તથા હરકણ્ઠમૂલ-
માશ્લેષકૌતુકવશેન ચિરાય કાચિત્ ।
તસ્યા યથા કલિતકજ્જલદૃષ્ટિપાતૈઃ
કલ્મો(લ્મા)ષિતં તદતિ(?)પાર્શ્વજનસ્ય તર્કઃ ॥ ૬॥
કાચિત્કરેણ મણિદર્પણમુદ્વહન્તી
તત્રાવલોક્ય ગિરિશં પ્રતિબિમ્બલગ્નમ્ ।
કણ્ઠે કથં મલિનમેતિ ગતં ગલસ્થં
મુગ્ધા મુહુર્મુકુર એવ મુધા મમર્જ(મમાર્જ) ॥ ૭॥
કુમ્ભસ્થલં કુચતટેન ગતેન યાન-
મૂર્વો યુગેન ચ કરં કરિણો જહાસ ।
યા પૂર્વમદ્ય કિલ સા વસિતે હરેણ
તસ્યૈવ ચર્મણિ કુતૂહલિની બભૂવ ॥ ૮॥
પૂર્ણેન્દુબિમ્બતુલિતેન મલેન કાચિ-
ત્પ્રીતિં  ચકાર હરહારમહોરગસ્ય ।
સા તસ્ય ભીતિમપિ ભીતિનિવૃત્તિકણ્ઠી
સસ્માર કેશનિચયેન મયૂરગઙ્ગીમ્  ॥ ૯॥

16 sanskritdocuments.org



ઉત્પ્રેક્ષાવલ્લભકવિવિરચિતં ભિક્ષાટનકાવ્યમ્

કસ્યાશ્ચિદીક્ષણમલોકવિલાસલોલં
બિમ્બૌષ્ઠરક્તકુમુદે પદપાણિપદ્મે ।
સસ્તાવ(પ?)હારિણિ હરાખ્યમહાતટાકે
સદ્યો નિપત્ય શફરાયિતમાચચાર ॥ ૧૦॥
આલોક્ય લોકવિપરીતમમુષ્ય કાચિ-
ત્કઙ્કાલમંસશિખરે શિતશૂલબદ્ધમ્ ।
કોઽયં ક્રમઃ પ્રમહસામિતિ વિસ્મયેન
નાસાનિવેશિતકરાઙ્ગુલિરેવ  તસ્થૌ ॥ ૧૧॥
કસ્યાશ્ચિદાયતદૃશો હરકણ્ઠમૂલં
કણ્ઠગ્રહોત્સુકતયૈવ વિલોકયન્ત્યાઃ ।
ત્રાસાવહસ્તુ ન ગરો ન ચ હારસર્પો
યત્પાર્વતીવલયપઙ્ક્તિપદં  તદેવ ॥ ૧૨॥
નેત્રદ્વયેન હૃતધીઃ કરુણામયેન
કાચિતૃતીયમપિ લોચનમીશ્વરસ્ય ।
ઉન્મીલિતં ચિરનિમીલિતમાચકાઙ્ક્ષે
સા તં ન (તન્ન)દેવભુવનેન્ધનવહ્નિગર્ભમ્ ॥ ૧૩॥
કાન્ત્યા રતિર્ભુજગહારતયૈવ ભાસા
શોકશ્ચ દુર્લભતયા ગરલેન ભીતિઃ ।
કેશ્ચ(?)નિર્દયતયા ચ યદા કુલાક્ષ્યા
નાનારસાસ્પદમજાયત શમ્ભુકણ્ઠઃ ॥ ૧૪॥
અઙ્ગાનિ  ભીષણભુજઙ્ગવિભૂષણાનિ
મત્વેતરાણિ નયનં વિનિવર્તિ  (?)તેભ્યઃ ।
વક્રં સ્મિતાભરણમીશિતુરીક્ષમાણાં
બાલાં રુરોધ સહસા પ્રતિ નેત્રપાત્રઃ ॥ ૧૫॥
સન્ધ્યાનભઃકપિશભાસિ વિભોઃ કપર્દે
કાચિદ્વિલોક્ય બુભુદે(બુધે)તુહિનસ્ય રેખામ્ ।
સ્રષ્ટુઃ  કપાલશકલાવલિસાહચર્યા-
દ્દંષ્ટ્રેવ  પોત્રિવપુષઃ પુરુષોત્તમસ્ય ॥ ૧૬॥
શમ્ભોશ્ચિરં પદયુગે ચિરમૂરુકાણ્ડે
મધ્યેચિરં ચિરમુરસ્યધરે તથૈવ ।

એવં મુહુઃ  કૃતપરિભ્રમણાન્મૃગાક્ષ્યા
દૃષ્ટિર્જગામ તૃષિતેવ શિરઃસ્રવન્તીમ્ ॥ ૧૭॥
ગઙ્ગામવેક્ષ્ય  ગિરિશસ્ય જટાકલાપે
દીર્ઘોર્મિહસ્તકલિતેન્દુકલાં   ચિરાય ।
ઇત્થં બભૂવ કિલ ભર્તરિ શૈલજાયા
દાક્ષિણ્યપાક ઇવ કાપિ મુહુઃ  શુશોચ ॥ ૧૮॥
વ્યાલોલકેશકલિતૈકકરૈવ કાચિ-
ત્કાઞ્ચીગુણશ્લથનદર્શિતનાભિમૂલા   ।
વક્ષસ્યભીષ્ટદયિતાકુચમુદ્રિતોઽયં
યોગી કિલેતિ ગિરિશં કુટિલં  દદર્શ ॥ ૧૯॥
શર્મ્મદ્ભવિષ્યતિ મમેતિ તદીયકમ્પૈ-
ર્બુદ્ધ્વાનનન્દ યદતીવ પુરા વરાઙ્ગી  ।
તદ્વામમેવ નયનં શિવમીક્ષમાણા
શર્વાણ્યસર્વસમચિત્તતયા નિનિન્દ ॥ ૨૦॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે દર્શનપદ્ધતિઃ ષષ્ઠી ।

સપ્તમી પદ્ધતિઃ । અઙ્ગવર્ણનમ્
આપાદપદ્મયુગમા ચ કપર્દભારા-
દઙ્ગાન્યનઙ્ગદમનસ્ય   પુરન્ધ્રિવર્ગઃ ।
નેત્રૈરપાકૃતનિમેષકથૈર્વિલોક્ય 
કર્ણામૃતાનિ વચનાનિ મિથો બભાષે ॥ ૧॥
નૈવાન્યદસ્તિ શરણં ચરણારવિન્દા-
દ્ગૌરીસખસ્ય સખિ દુઃખજુષાં  જનાનામ્ ।
યત્પદ્મા(?)દુર્બલમપિ સ્વયમન્તકસ્ય
વક્ષો વિભેદ દૃઢમાશ્રિતરક્ષણાય ॥ ૨॥
તારાપતીન્સુદતિ પશ્ય પિનાકપાણેઃ
પૂર્ણાનિમાન્પદમુપેત્ય નખચ્છલેન ।
અસ્યાયમઙ્ઘ્રિકમલાશ્રયહાનિદોષા -
દદ્યાપિ હન્ત કૃશ એવ કપર્દચન્દ્રઃ ॥ ૩॥

જઙ્ઘાયુગં  સખિ વિલોકય ભૂતભર્તુઃ
સંવાહનેષુ ગિરિજાકરપલ્લવેન ।
સઞ્જાતકણ્ટકતયા પ્રતિપદ્યતેઽયં
નિત્યં પદામ્બુરુહકોમલનાલકક્ષ્યામ્ ॥ ૪॥
કક્ષોરગેન્દ્રમિહ પશ્ય વિભોસ્તમેન-
માવેષ્ટનેન વિપુલે કલિતં નિતમ્બે ।
યેનાયમદ્ય લભતે પુરસુન્દરીણાં
ચિત્તામ્બુરાશિમથને સખિ મન્દરત્વમ્ ॥ ૫॥
નાથસ્ય સુન્દરિ વિલોકય નાભિગર્ત-
મસ્યોત્તમાઙ્ગકલિતા  વિબુધસ્રવન્તી ।
આવર્તમાશુ વિરચય્ય પુનઃપુનસ્તં
યત્સામ્યદુર્લભતયા શિથિલીકરોતિ ॥ ૬॥
અઙ્ગીકૃતં  યદમુના વસનત્વપક્ષે
કક્ષોરગેન્દ્રફણરત્નમરીચિશોણમ્ ।
માતઙ્ગચર્મ  ચિરકાલનિકૃત્તમેત-
દદ્યાપિ પશ્ય રુધિરાક્તમિવાવભાતિ ॥ ૭॥
નૈસર્ગિકાલમણિ  (?)શાલિનિ પશ્ય ભિક્ષો-
ર્હૈરણ્યગર્ભમયિ પાણિતલે કપાલમ્ ।
આવિષ્કરોત્યરુણતામરસે વિનિદ્રે
નિદ્રાવશસ્તિમિતહંસગતામભિખ્યામ્ ॥ ૮॥
આલેપનં યદિદમસ્ય ભુજાન્તરાલે
તદ્ભસ્મદિગ્ધવપુષો મદનસ્ય મન્યે ।
નો ચેત્કથં કથય વીક્ષિતમાત્ર એવ
સમ્મોહયેત્સખિ મનઃ સકલાઙ્ગનાનામ્  ॥ ૯॥
ગૌર્યા મનોહરભુજાફણયોગ્ય એવ
કણ્ઠે કથં સખિ હરસ્ય ભુજઙ્ગહારઃ  ।
મન્યે તયાન્યવનિતાસુ હૃતોપગૂઢ-
સાશઙ્કયા વસતિ તત્ર કૃતાભ્યનુજ્ઞઃ ॥ ૧૦॥
શીતં નિસર્ગધવલં હૃદયે વિહાય
હારં ભુજઙ્ગમતિભીષણમેવ  ધત્તે ।

સ્વાતન્ત્ર્યભઙ્ગભયતઃ  પ્રભવઃ કદાપિ
કુર્વન્તિ હન્ત ન ગુણેષ્વપિ પારતન્ત્ર્યમ્ ॥ ૧૧॥
હારાયિતઃ સખિ હરસ્ય મહાભુજઙ્ગઃ
પાર્શ્વસ્થિતિં  (તિઃ)મૃગદૃશાં વિરુણદ્ધિ ભીમઃ ।
રુન્ધે વિભુષ્વધિકવલ્લભતાં પ્રપદ્ય
પ્રાયઃ પ્રિયાશ્રયણમાશુ ભુજઙ્ગવર્ગઃ  ॥ ૧૨॥
નૈલ્યં યદમ્ય ગલમૂલગતં તદેકે
(?)મામગ્રણં તુરગમાણિમમેષ તર્કઃ ।
યા કાપિ સિદ્ધગુલિકૈવ મૃગેક્ષણાના-
માશ્લેષકૌતુકનિષેધનિરૂઢશક્તેઃ ॥ ૧૩॥
યો મૂર્ધ્નિ  મુગ્ધશશિભઙ્ગભયેન  સોઢા
પાર્થસ્ય નિર્ઘૃણશરાસનતાડનાનિ ।
યો વા કરોત્યુભયદાનમપાયકાલે
તં પશ્ય દક્ષિણકરં સખિ શઙ્કરસ્ય ॥ ૧૪॥
સાકૂતમન્દહસિતોદયલોભનીયા-
દાસ્યાદિહાસ્ય સખિ સમ્પ્રતિ નિર્ગતાનિ ।
દેહીતિ લોકબહુમાનવિવર્જિતાનિ 
યાચ્ઞાક્ષરાણ્યપિ મહેશ્વરતાં ધ્વનન્તિ ॥ ૧૫॥
આલોકયૈતદખિલેક્ષણમાલિ શમ્ભો-
ર્નિર્હેતુનિહ્નુતમનોભવરમ્યદેહમ્   ।
સર્વેષુ જન્તુષુ વિભુઃ સમદર્શનોઽપિ
શાઠ્યેન યસ્ય વિષમેક્ષણ એવ જાતઃ ॥ ૧૬॥
સત્યાર્થમેવ ખલુ તદ્યદિહાદ્રુ(દ્ભુ)તસ્ય
પાત્રં ભુજઙ્ગપરિરક્ષ (ક્ષિ)તમાહુરાર્યાઃ  ।
પશ્યામ્બિકાકલવચોમૃતપાત્રભૂતે
કણ્ઠેઽપિ કુણ્ડલભુજઙ્ગપરિષ્ક્રિયાસ્ય  ॥ ૧૭॥
ભાલેક્ષણાન્તિકચરં સખિ પશ્ય શમ્ભો-
શ્ચૂડાશશાઙ્કમતિમ(ક)ર્શિતગાત્રમેનમ્   ।
સ્વપ્રેમબન્ધુમદનપ્લુષિ હવ્યવાહે
ત્યક્તું નિજામિવ તનું વિહિતાવસાયમ્ ॥ ૧૮॥

નાસીરપૂરણવિધૌ મકરધ્વજસ્ય
ચક્રુર્વચાંસિ સુલભાનિ ચ યાનિ નાર્યઃ ।
તાનીન્દુશેખરભુજં મદનાવમાનં
સદ્યો મમાર્જુરપિ  તસ્ય વપુઃ પુરારેઃ ॥ ૧૯॥
સત્યં સમાશ્રિતજનો બહુમાનલાભે-
નાપ્રાપ્તવાઞ્છિતફલોઽપિ વિભું જહાતિ ।
પશ્યેન્દુરેષ કુરુતે શિરસા ધૃતોઽસી-
ત્યેતાવતા પશુપતેઃ કૃશ એવ સેવામ્ ॥ ૨૦॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યેઽઙ્ગવર્ણનપદ્ધતિઃ  સપ્તમી ।

અષ્ટમી પદ્ધતિઃ । વિલાસઃ
ગૌર્યાઃ સમક્ષમપિ યસ્ય વિભોર્વિકારં 
કર્તું કથઞ્ચિદપિ નાલમભૂન્મનોભૂઃ ।
તસ્યૈવ ચિત્તમપહર્તુમહો વિલાસા
નાનાવિધા નગરવામદૃશાં બભૂવુઃ ॥ ૧॥
પુષ્પં કરાઞ્જલિધૃતં ચલદુત્તરીયા
ચિક્ષેપ કાપિ પુરતઃ સ્મરશાસનસ્ય ।
એતાવદાદ્ય મયિ પુષ્પશરેણ મુક્તં
પશ્યાસ્ત્રજાલમિતિ સંશિ(શંસિ)તુમુદ્યતેવ ॥ ૨॥
આવિશ્ચિકીર્ષુરતુલં નિજબાહુમૂલં
કન્દર્પમૂલધનમીશ(શિ)તુરગ્ર એવ ।
કાચિદ્વિલોલવલયાવલિના કરેણ
નેત્રાન્તિકાદલકભારમપાચકાર ॥ ૩॥
એકા ત્રપાપરિભવા સકલપ્રવૃત્તિ-
શ્ચિક્ષેપ દૃષ્ટિમબલા ન તુ ચન્દ્રચૂડે ।
પ્રાયેણ તિષ્ઠતિ વિદગ્ધવિલાસિનીના-
મર્ધેક્ષણેષુ મદનઃ પરિપૂર્ણ એવ ॥ ૪॥
કાચિદ્વિલાસચતુરં કતિચિત્પદાનિ

શમ્ભોર્જગામ પુરતો મદમન્થરેવ ।
તાં વીક્ષ્ય તાદૃશગતિં  વિશિખૈઃ કિમન્ય-
દાત્મન્યપિ સ્વયમભૂન્મદનઃ પ્રહર્ત્તા ॥ ૫॥
કન્દર્પશત્રુરયમિત્યનુરૂપયન્તી
સૈવાપપાત પુર એવ પુરાં વિજેતુઃ ।
ઇત્યાત્મદોષમપરત્ર નિપાત્ય કાચિ-
ત્કાઞ્ચીમહો ગુરુમયીમપરા નિનિન્દ ॥ ૬॥
પ્રાપ્તા સ્વગેહમણિતોરણમણ્ડમેકા
રથ્યાગતત્રિપુરવૈરિવિલોકનાય ।
કિં  સ્થાણુસંશ્રયણમિષ્ટમિતિ બ્રુવાણાં
પાણિસ્થકેલિકમલેન સખીં જઘાન ॥ ૭॥
કાચિત્પુરા પ્રણતિકૃત્યમશિક્ષિતાપિ
ગૌરીવરાય વિનયાઞ્જલિમાબબન્ધ ।
તન્મૌલિચન્દ્રકિરણૈર્મુકુલીકૃતેન
લીલામ્બુજેન કૃતતત્પ્રવણોપદેશા ॥ ૮॥
હીનાઙ્ગતોપરતમાર્ગણમોચનેન
પ્રાચીનવૈરકુપિતેન  મનોભવેન ।
સઞ્ચોદિતવ નિશિતૈર્નિખિલેઽપિ   દેહે
વિવ્યાધ કાપિ મદનારિમપાઙ્ગબાણૈઃ  ॥ ૯॥
પ્રસ્થાનવેગશિથિલે સતિ કેશપાશે
કાચિત્તથૈવ ગિરિશસ્ય સમીપમાપ ।
તેન સ્મરસ્ય પરિભૂતિમપાસ્ય કેશ-
બન્ધો વિધેય ઇતિ બદ્ધદૃઢવ્રતેવ ॥ ૧૦॥
યેનાકુલેક્ષણયુગાદરુણેન્દુમૌલિ-
માન્દોલિતેન ન વિલોકયિતું શશાક ।
લીલામ્બુજેન સહસૈવ નુનોદ કાચિ-
દાત્માલકં ચલદલિભ્રમ પશ્ય બુદ્ધિઃ ॥ ૧૧॥
કણ્ઠે સકૌતુકસમર્પિતયા   તદીયે
વવ્રે સ્વયં પશુપતિં  સ્વયમેવ સદ્યઃ ।
કાલાઞ્જનપ્રણયમેચકયા સ્વદૃષ્ટ્યા

નીલોત્પલારચિતમાલિકયૈવ કાચિત્ ॥ ૧૨॥
વલ્લીવ યસ્તદધરસ્તરુણપ્રવાલ-
સ્તત્રાપિ નિર્મલરુચિસ્મિતમેવ પુષ્પમ્ ।
તસ્યોદ્ગમે જનવિલોચનભૃઙ્ગસેવ્યો
માસો મધુર્મધુસખાવિરભૂત્ક્ષણેન ॥ ૧૩॥
રથ્યોપહારકુસુમસ્ખલનેન કાચિ-
ત્પાદાગ્રતોદમભિનીય પુરઃ પુરારેઃ ।
આત્મન્યશ‍ૃઙ્ખલમનોભવમુચ્યમાન -
પુષ્પાસ્ત્રદુર્વિષહતાં   પ્રકટીચકાર ॥ ૧૪॥
કાચિત્પ્રકોષ્ઠવલયાવલિસંશ્રિતસ્ય
લીલાશુકસ્ય મુખસઙ્ક્રમિતૈર્વચોભિઃ  ।
ભિક્ષાટનાદિલઘુકૃત્યનિષેધગર્ભૈ-
ર્મન્દસ્મિતોત્તરમયુગ્મદૃશં ચકાર ॥ ૧૫॥
દ્વારિ સ્થિતસ્ફટિકતોરણદીર્ઘદણ્ડં
તુઙ્ગસ્તનાગ્રયુગલેન  નિપીડયન્તી ।
મન્દસ્મિતાનુમિતચિત્તનિગૂઢભાવા
કાચિન્મુહુર્મુહુરવૈક્ષત  ચન્દ્રમૌલિમ્ ॥ ૧૬॥
કસ્યાશ્ચિદીશપદવન્દનલાલસાયા
નાસીદ્દિવા મુકુલિતં  કરપદ્મમેવ ।
ચૂડાશશાઙ્કકિરણૈઃ પરિભૂયમાનં
તસ્યાઃ કરપ્રણયકેલિસરોરુહં ચ ॥ ૧૭॥
અહ્નાય કાચિદનિયન્ત્રિતમેવ ક્લૃપ્ત-
બન્ધશ્લથં ચિકુરમીશ્વરમાસસાદ ।
કામાયમાન . . . . . . . . સન્ત-
નિઃશેષનિર્હરણબદ્ધદૃઢવ્રતેવ ॥ ૧૮॥
કાચિત્કલક્વણિતકઙ્કણમઞ્જુનાદૈ-
રીશં સ્વવીક્ષણપરં વિદધે વિદગ્ધા ।
પુંસાં મનોઽભિલષિતેષુ વિલાસિનીનાં
પ્રાયેણ ભૂષણરવઃ પ્રથમાભિલાષઃ ॥ ૧૯॥

આચારપુષ્પમપરા સ્મિતપુષ્પમિશ્ર-
મગ્રે વિભોઃ ક્ષણમવાકિરદાનમન્તિ(ન્તી) ।
લાલાટલોચનકૃશાનુભયાદુપાત્ત-
રૂપાન્તરેવ કુસુમાયુધચાપયષ્ટિઃ ॥ ૨૦॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે વિલાસપદ્ધતિરષ્ટમી ।

નવમી પદ્ધતિઃ । ઉત્તરપ્રત્યુત્તરમ્
તૈસ્તૈર્વિલાસચરિતૈર્વિકૃતં     ન વેતિ
ચિત્તં પરીક્ષિતુમયુગ્મવિલોચનસ્ય ।
યાન્યૂચિરે યુવતયો વચનાનિ સાર્ધં
તસ્યોત્તરૈરનુગુણૈઃ કથયામિ તાનિ ॥ ૧॥
સખ્યં વરેણ્યઘટિતં દ્રવિણેશ્વરેણ
કાર્શ્યં તથાપિ કિમિદં તવ નાપયાતમ્ ।
કિઞ્ચૈષ સુન્દરિ ચિરાય પયોધરેણ
સ્ફીતેન તે પરિચિતઃ કૃશ એવ મધ્યઃ ॥ ૨॥
સર્વેષુ જન્તુષુ સમં કથમિન્દુમૌલે
ત્વામેવ હન્તુ વિષમેક્ષણમાહ લોકઃ ।
મધ્યઃ કૃશોઽપિ વહતિ સ્તનયોર્ભરં તે
તસ્મિન્વહત્યપિ ચ મધ્યમવાદ એવ ॥ ૩॥
દોષં વિનૈવ ભવતસ્તરુણેન્દુમૌલે
કસ્માત્પુરા વિનિહતઃ કરિયૂથનાથઃ ।
ત્વત્પીવરસ્તનનિરાકૃતકુમ્ભકાન્તિ-
ર્જીવન્મૃતો  મયિ વરાઙ્ગિ  મૃષાપવાદઃ ॥ ૪॥
આદ્યન્તશૂન્યમિતિ વેદવિદો વિદન્તિ
ત્વામિન્દુશેખર જગત્યુદયાન્તભાજિ ।
તદ્વાદમાત્રમયમદ્ય હિ દૃષ્ટ એવ
સર્વૈશ્ચકોરનયને તવ મધ્યલોપઃ ॥ ૫॥
ઉત્પાટ્ય પાવકમયં નયનં લલાટે
પ્લુષ્ટસ્ત્વયા કિમિતિ શઙ્કર પુષ્પકેતુઃ ।

દૃષ્ટ્યૈવ તે યદયમાપ પુનઃ પ્રસૂતિં
તં(તચ્)ચણ્ડિ હાસપદમસ્મ્યહમેવમેવ ॥ ૬॥
મુક્તામય(યઃ)સ્ફુટમિ(મ)યં રશનાગુણો મે
ધિગ્ધિગ્ભયઙ્કરભુજઙ્ગમકલ્પિતં  તે
મુક્તામયત્વમિતિ ચિત્ત્વમુ તસ્ય બાલે
(મુક્તામયત્વમુચિતં નનુ તસ્ય બાલે)
યઃ સંસજેત્તવ નિતમ્બમજસ્રમેવ ॥ ૭॥
પૂર્ણં વિહાય કથમેનમનઙ્ગશત્રો
મૂર્ધ્ના ભવાન્વહસિ(તિ)નિત્યકૃશં શશાઙ્કમ્ ।
ત્વદ્વક્ત્રકાન્તિપરિભૂતિમનાકલય્ય
પૂર્ણાદ્વરાઙ્ગિ  વર એવ કૃશોઽયમિન્દુઃ ॥ ૮॥
યે ગર્હિતા   ગિરિશ તેઽપિ ભવન્તમેત્ય
શ્લાઘ્યા ભવન્તિ સહસેતિ સતાં પ્રવાદઃ ।
રાગોઽધરે કુટિલતાપ્યલકે  કૃશત્વં
મધ્યે કુચે કઠિનતા ચ તથા ન કિં  તે ॥ ૯॥
વૈવસ્વતેન દમિતઃ સકલોઽપિ લોકઃ
સોઽપિ ત્વદીયચરણેન પિનાકપાણે ।
પદ્મં શશી જયતિ ભીરુ મુખં તવૈન-
મેકાન્તતો ન વિજયો ન પરાજયો વા ॥ ૧૦॥
દેહીતિ વાચિ પદમદ્ય તવેન્દુમૌલે
ચક્ષુઃ પુનર્મૃગદૃશાં મણિમેખલાસુ ।
પુંસો રસાર્દ્રહૃદયસ્ય પુરો વધૂનાં
વાક્યે ચ ચેતસિ ચ કર્મણિ ચાન્યદન્યત્ ॥ ૧૧॥
એતેન ભૈક્ષચરણેન જગત્કુટુમ્બ-

ત્રાણક્ષમા પશુપતે કિમલાભિ પૂર્તિઃ   ।
પૂર્ણો ન કિં  પ્રતિદિનં ત્વયિ ભિક્ષમાણો
લાવણ્યમાનનગતં પ્રતિપચ્છશાઙ્કઃ ॥ ૧૨॥
અગ્રેસરસ્ત્વમસિ નાથ વિલાસભાજાં
ભિક્ષામટસ્યપિ કથં ત્વમપાસ્તલજ્જઃ ।
સ્વચ્છન્દવીક્ષણવચાંસિ પૃથગ્વધૂષુ

કર્તું ન ભૈક્ષચરણાદપરોઽપ્યુ(સ્ત્યુ)પાયઃ ॥ ૧૩॥
એતાનિ નાથ વચનાન્યમૃતોપમાનિ
કણ્ઠાદુપાત્તગરલાદપિ નિર્ગતાનિ ।
સ્વાદિષ્ઠતા વચસિ વક્ર(ક્તૃ)ગુણૈર્ન જાતા
શ્રોતુર્જનસ્ય ગુણવત્ત્વનિબન્ધનૈવ ॥ ૧૪॥
ક્રીડાપરઃ કથમસિ ત્વમનાદિવૃદ્ધો
મુગ્ધાસુ ભૈક્ષચરણચ્છલતો વધૂષુ ।
યઃ સઙ્ગમો  યુવતિભિર્જરયાતુરાણાં
તં સૂરયો જ્વરણભૈક્ષજમામનન્તિ ॥ ૧૫॥
ધિક્ત્વાં ભુજઙ્ગમમયસ્તવ  યસ્ય હારો
મુક્તામયસ્તવ ન કિં  મમ પશ્ય નાથ ।
મુક્તામયત્વમુચિતં નનુ તસ્ય બાલે
પીનસ્તનેન કૃતસઙ્ગમનિર્વૃતસ્ય  ॥ ૧૬॥
અન્યત્ર યાતમપિ માનસમીશ કિં  તે
નૈવાદદાસિ બલિમદ્ય નચ પ્રયાસિ ।
ધત્તે ગુરુસ્તનભરઃ કલકણ્ઠિતસ્ય
તદ્દક્ષિણીકૃતમિદં હૃદયં મયા તે ॥ ૧૭॥
ધિક્કાર્ષ્ણ્યમીશ ભવતો મુખપૂર્ણચન્દ્રે
ભ્રષ્ટં તદેવ ગણયામિ ગલસ્થમેતત્ ।
રાગોઽધરે સુદતિ યઃ સ તવાનનેન્દો-
રાભાસિ(તિ)સઞ્ચિત ઇવોદયશોણભાવઃ ॥ ૧૮॥
મધ્યસ્થમીશ કથયન્ત્યખિલા ભવન્તં
કસ્માદકારિ ભવતા સ્મરદેહદાહઃ ।
પુંસાં કરોતિ મદિરાક્ષિ નિતાન્તપીડાં
મધ્યસ્થમેવ કથમદ્ય વલિત્રયં તે ॥ ૧૯॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્ય ઉત્તરપ્રત્યુત્તરપદ્ધતિર્નવમી ।

દશમી પદ્ધતિઃ । ભિક્ષાપ્રદાનમ્
પ્રત્યાલયં કૃપણવજ્જગતામધીશ

દેહીતિ દીનપદવાદિનિ ભિક્ષમાણે ।
વામભ્રૂવાં મનસિજાવસ(શ)માનસાનાં
ભિક્ષાપ્રદાનચરિતાન્યુપલાલયામઃ ॥ ૧॥
કાચિત્પુરઃ પુરરિપોરતિસમ્ભ્રમેણ
ભિક્ષામપાત્રપતિતામવબુધ્ય સદ્યઃ ।
અન્તર્ભયેન વિદધે હૃદયે કરાગ્રં
ભિક્ષાહમસ્મિ ભવતો ભગવન્નિતીવ ॥ ૨॥
પ્રેમ્ણાપિ યાચિતનિદાનવિરોધિતા તુ
દર્વીં દધત્યપિ કરેણ સમૃદ્ધસિદ્ધામ્ ।
ભૈક્ષાટણા(ના)ન્તમપરા ગિરિશેન યોગા-
ન્નિશ્ચિત્ય કાલહરણં કપટૈશ્ચકાર ॥ ૩॥
સત્પાત્રદાનવિધિના યદનેન પુણ્યં
તન્મે તવૈવ કૃશભાવમપાકરોતુ ।
ઇત્યેવમિન્દુશકલાભરણાય કાચિ-
દ્ભૈક્ષેણ પુણ્યમપિ દાનભવં દિદેશ ॥ ૪॥
આદાતુમૈચ્છદધિકં ગિરિશો ન ભૈક્ષં
પાત્રં વધૂઃ સપદિ પૂર્ણમિયેક્ષ(ષ)કર્તુમ્ ।
આયસ્તયોર્યુવતિશઙ્કરયોર્બભૂવ
ભિક્ષાપ્રદાનસમયે સતતં વિવાદઃ ॥ ૫॥
દર્વ્યાઃ પરિચ્યુતમિદં તમિયં ચ હસ્તા-
દ્દાનાદયં તદપિ દુર્લભસમ્પ્રદાનાત્ ।
અશ્રાન્તમેવ ગિરિશાન્તરપલ્લવેન
કસ્યાશ્ચિદાયતદૃશો સ્મિતપુષ્પકેન(ણ) ॥ ૬॥
આયાહિ તિષ્ઠ જહિ ભીમભુજઙ્ગહાર -
મેનં ગલાત્તદનુ ભૈક્ષ્યમિદં ગૃહાણ ।
ઇત્યેવ ઈશ્વરમપેક્ષિતભૈક્ષ્યદાના-
ત્પ્રાગેવ કાપિ નિજકિઙ્કરતાં નિનાય ॥ ૭॥
એકા કથઞ્ચન ચિરેણ વિનમ્રવક્ત્રા
લજ્જાવશેન ગિરિશાય દિદેશ ભિક્ષામ્ ।
દાનોન્મુખસ્ય ચ ગુણાભ્યધિકે નિકૃષ્ટે

યાચ્ઞાપરસ્ય ચ સમસ્ત્રપયા વિકારઃ ॥ ૮॥
ધિગ્યાચનં જગતિ સન્નિહિતાવમાનં
ભૈક્ષ્યં પ્રદેયમિતિ(દં)પ્રાર્થયતે મહેશઃ ।
કામદ્વહેન(?)ખલુ દેયમિતિ સ્વવાચા
પ્રત્યાદિદેશ પુર એવ હિ તસ્ય કાચિત્ ॥ ૯॥
યો ભિક્ષતે પ્રતિગૃહં ભુવનેશ્વરોઽપિ
તસ્મૈ ચ યા સકરુણૈવ દદાતિ ભિક્ષામ્ ।
તાવન્વવેક્ષ્ય ગિરિશં (ચ)સખીં ચ કાચિ-
ત્તામેવ સર્વસહતાં જગતે જગર્હે ॥ ૧૦॥
દર્વીમુખં દ્રુતગતિચ્યુતસિક્થમેવ
કાચિન્મુધૈવ નિદધે હરભૈક્ષ્યપાત્રે ।
તસ્યાઃ પુનઃ પરિહૃતો(તૌ)કિરતિ પ્રકોષ્ઠા-
દ્ભિક્ષાકપાલપતિતૈર્વલયૈઃ પ્રમાદઃ ॥ ૧૧॥
ભિક્ષા પ્રદાતુમપરા શમનાન્તકસ્ય
વેગાદુપાન્તમુપસૃત્ય બભૂવ તૂષ્ણીમ્ ।
દાનાદધઃકૃતતદીયકરારવિન્દા-
ચ્છ્લાઘ્યં  વિભુદ્ય(બુધ્ય)જનશોચ્યમદાનમેવ ॥ ૧૨॥
આહૂત એવ ચરિતો વિધૃતાન્નદર્વ્યા
ભિક્ષુઃ કયાપિ ગિરિશો ન કૃતઃ કૃતાર્થઃ ।
દોષાવરન્નિ(રં નિ)રવધેર્વિરહાસહિષ્ણોઃ 
સ્નેહસ્ય કિઞ્ચિદપિ ચારુદૃશો ન તસ્યાઃ ॥ ૧૩॥
ભિક્ષાં પ્રદાતુમભિવાઞ્છ્ય પુમાનમુષ્મૈ
કઙ્કાલવેષ ઇતિ બન્ધુવિબોધિતાપિ ।
નૈવ ન્યવર્તત વિ(વ)ધૂઃ શિવભૈક્ષ્ય(ક્ષ)દાના-
દ્ધર્માત્મના પરિણતો નનુ કામ એવ ॥ ૧૪॥
યાવન્ન નિર્ગલતિ દેહિ વચોઽસ્ય વક્ત્રા-
ત્તાવદ્દદૌ ઝટિતિ કોઽપિ શિવાય ભૈક્ષમ્ ।
દેહીતિ દીનપદનિર્ગમયત્નમૂલ્યં
નાલં જગત્ત્રિતયમર્થિજનાય  દત્તમ્ ॥ ૧૫॥

યો દક્ષિણઃ પુરજિતો વિતતાર ભિક્ષાં
કસ્યાશ્ચિદાશુ વલયૈઃ સ કરોતિ હીનઃ ।
હા હન્ત દૈવતમિતિ ક્રમકારિ વામઃ (?)
સંરક્ષિતો વલયવાઙ્ મલિનાલકાયાઃ ॥ ૧૬॥
ભિક્ષોદને સ્થલનિપાતિનિ કાપિ શમ્ભો
પાત્રં ન સમ્યગિતિ પાણિગતં જગર્હે ।
આત્મીયદુષ્કરણહેતુકયૈવ મર્ત્યૈઃ
સર્વૈર્વિધેઃ   શિરસિ પાત્યત એવ દોષઃ ॥ ૧૭॥
મા ગચ્છ શમ્ભુમિતિ માતૃનિવારિતાપિ
ભિક્ષાપ્રદાનમપદિશ્ય જગામ કાચિત્ ।
ધર્મપ્રતીપગતિરપ્યભવત્તદાની-
માલમ્બનં મનસિજસ્ય વિચિત્રમેતત્ ॥ ૧૮॥
કાચિત્કરેણ દયતી ગુરુભૈક્ષ્ય(ક્ષ)ગર્ભાં
દર્વીમિયાય હરપાર્શ્વભુવં ન યાવત્ ।
સ્નેહોજ્જ્વલાં મનસિજઃ સ્વયમેવ ભિક્ષાં
તામેવ તાવદદિશત્પરમેશ્વરાય ॥ ૧૯॥
પાત્રોત્તમસ્ત્વમસિ નાયક પાણિલગ્નં
પાત્રં તથાપિ ન પવિત્રમિદં કપાલમ્ ।
યાવન્ન તત્ત્યજસિ નૈવ દદામિ તાવ-
દિયે(ત્યે)વ કાપિ ગિરિશાય દદૌ ન ભિક્ષામ્ ॥ ૨૦॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ભિક્ષાપ્રદાનપદ્ધતિર્દશમી ।

એકાદશી પદ્ધતિઃ । દીનોક્તિઃ
ભિક્ષાપ્રદાનસમયે વનિતાજનસ્ય
શોકેન શમ્ભુમધિકૃત્ય વચાંસિ યાનિ ।
તસ્યોત્તરાણ્યપિ તયા(થા)નુનયાન્વિતાનિ
વક્ષ્યામિ તાનિ વિદુષાં શ્રવણોત્સવાય ॥ ૧॥
ભિક્ષાટનાદિકમમઙ્ગલચેષ્ટિતં  તે
કિં  નાથ સાપિ સહતે ગિરિરાજપુત્રી ।

યદ્યત્કરોત્યવિનયં જગતીહ ભર્તા
સાધ્વી વધૂરનુગુણૈવ હિ તસ્ય તસ્ય ॥ ૨॥
ભિક્ષાટનં યદિ ન તે વિહૃતિપ્રવૃત્તં
યાચસ્વ ભૂરિ પુરશાસનમેવ(?)ભૈક્ષમ્ ।
લોકેઽત્ર લોભબહુલે મિતમેવ યાચ્યં
તાવાનલાભસમયે ભવિતા વિષાદઃ ॥ ૩॥
ભિક્ષાનસાધ્યમભિયેભિપિનાકપાણે
(ભિક્ષાન્નસાધ્યમધેહિભિપિનાકપાણે)
રુચ્યાવહં તવ તદેવ હિ કાલકૂટમ્ ।
યદ્યાચિતં કૃશજનેન તદાશુ દેયં
દાત્રા કદાચિદપિ નાસ્ય ફલં વિચાર્યમ્ ॥ ૪॥
સર્વેષ્ટસિદ્ધિફલમીશ્વર . . . ધનેશો
યાચ્યસ્ત્વયા પ્રિયસખો નતુ ભિક્ષિતવ્યમ્ ।
વિત્તાન્ધદુર્મુખનિરીક્ષણભીતિભાજાં
ભિક્ષાબલં પ્રતિ નિકેતમ(ન)દૈન્યલભ્યા ॥ ૫॥
સર્વાઃ કલા વદનતો ભવતઃ પ્રવૃત્તાઃ
કિં  તાસુ કાચિદપિ નાથ ન પોષહેતુઃ ।
અન્યૈવ કાપિ ધનિનાં દ્રવિણાત્મિકા શ્રી-
ર્વિદ્યાત્મિકા   ચ વિદુષામપરૈવ લક્ષ્મીઃ ॥ ૬॥
કિઞ્ચિન્મુહૂર્ત્તમિહ તિષ્ઠ વિભો મદીયં
ગેહં પ્રવિશ્ય પુનરેત્ય દદામિ ભિક્ષામ્ ।
અભ્યર્થિનામભિમતસ્ય   ચિરેણ લાભા-
દભ્યર્હિતઃ   સપદિ નાસ્તિ પ(ય)દસ્ય લાભઃ ॥ ૭॥
તાં તાં સમૃદ્ધિમમરાહવતો ભવન્તે
ભિક્ષાટનવ્યસનમીશ મિ(કિ)મર્થમેતત્ ।
નીચૈઃ કદાચનમસ્થિતિ(?)રન્યદોચ્ચૈ-
રપ્યેકદા ભવતિ દેહભૃતામવસ્થા ॥ ૮॥
યત્કેવલં તવ કરાગ્રકરોટિપાત્ર-
મદ્યાપ્યલાભિ ભવતા ન કિમત્ર ભૈક્ષમ્ ।
ઉત્સાહસન્તતિકૃતામપિ દેહભાજાં

લાભો ન યત્નમનુધાવતિ ભાગ્યહીનમ્ ॥ ૯॥
માગાઃ પરત્ર ભવને ભવ પાત્રમદ્ય
ભિક્ષોદનૈરહમિદં તવ પૂરયામિ ।
વાચાં મુધા કુસુમિતા વિદધાતિ લોકઃ
કિઞ્ચિત્તુલા ફલતિ નાર્થિષુ   દીર્ઘતોઽપિ ॥ ૧૦॥
સમ્પન્નમન્નમખિલેશ્વરભૈક્ષમાત્રં
તુભ્યં દદાતુમિયદેતદપત્રપેઽહમ્ ।
નિર્ણીતમેતદખિલાર્થિજનેન  દાને
દેયસ્ય કાલલઘુતા લઘુતાં ક્ષિણોતિ ॥ ૧૧॥
ભૈક્ષાર્થિના   પ્રતિગૃહં ચરતા ત્વયૈવ
ન સ્થીયતે કિમિતિ હન્ત મુહૂર્તમાત્રમ્ ।
એકત્ર પુષ્કલમલબ્ધવતાં સ્વકામ્યં
કાપિ સ્થિતિર્મધુલિહામિવ દુર્લભૈવ ॥ ૧૨॥
દાસ્યામિ ભૈક્ષ્યમખિલેશ દિને પરસ્મિં  -
સ્તુભ્યં હતેન વિધિના ગલિતોઽન્નકાલઃ ।
સમ્પ્રીયતાં સ ખલુ નામ તયા ત્વદુક્ત્યા
(?)યસ્યાત્મનઃ સ્થિરમતિ ત્વમિવાતનોતિ ॥ ૧૩॥
કાલાત્યયેઽદ્ય ભવતા ગૃહમાગતં મે
નાસ્ત્યેવ ભૈક્ષમખિલેશ કિમત્ર કૃત્યમ્ ।
નાસ્તીતિ યો વદતિ ભિક્ષુસમક્ષમેવ
સદ્ભાવમાત્મનિ નિષેધતિ નૈવ દેયે ॥ ૧૪॥
અપ્રાપણે વદનમેતિ યથા વિકાસં
ભૈક્ષસ્ય નૈવ હિ તથા તવ તસ્ય લાભે ।
વાઞ્છામ્યલાભમહના(મા)યતલોચનાભ્યઃ
સદ્યો વિયોગવિપદાહત એવ લાભઃ ॥ ૧૫॥
સ્વામિન્મયા પુરત એવ વિખણ્ડિતાંશો
ભૂયોઽપિ માં કિમનુધાવસિ ભૈક્ષકામઃ ।
ભૃઙ્ગઃ  પરામુકુલનેન વિમોધકામઃ
પુષ્પં નુ કિં  પુનરુપૈતિ વિકાસશઙ્કી ॥ ૧૬॥

તુભ્યં દદામિ કથમદ્ય વરેણ્ય ભિક્ષાં
તાં સ્વીકરોતિ કથમેવ ભવાનલજ્જઃ ।
દાતા યથારુચિ દદાત્યમિતં મિતં વા
ગૃહ્ણાતિ વસ્તુ મિતમપ્યમ(ગ)તિર્દરિદ્રઃ ॥ ૧૭॥
ઇત્યુત્પ્રેક્ષાવલ્લભકૃતી ભિક્ષાટનકાવ્યે દીનોક્તિપદ્ધતિરેકાદશી ।

દ્વાદશી પદ્ધતિઃ । પારવશ્યમ્
બધ્નાતિ મે પ્રથમવૈરિણિ પક્ષપાત-
મેવં જનોઽયમિતિ જાતરૂષા સ્મરેણ ।
નિઃશઙ્કવિદ્ધહૃદયસ્ય વધૂજનસ્ય
યત્પારવસ્ય(શ્ય)હૃદયં તદુદીરયામઃ ॥ ૧॥
ભૂતૈઃ કિમન્તિકચરૈઃ સહસા ગૃહીતા
દષ્ટા શરીરકલિતૈરુત પન્નગેન્દ્રૈઃ ।
કા(ક્લા)ન્તા સ્વિદમ્ય ગલકાલગરોષ્મણેતિ
કાચિચ્છિવસ્ય પથિ સન્દિદિહે સખીભિઃ ॥ ૨॥
ભૂષોરગાનવિગણય્ય વિભોરુપાન્તે
કાપિ સ્થિતૈવ નિજબન્ધુનિવારિતાપિ ।
કિં  ધાર્ષ્ટ્યમેતદુત  મૌઢ્યમહો સ્વિદસ્યા
ભક્તિર્વરા કિમુ મનોભવવૈભવં વા ॥ ૩॥
આલોક્ય દૃષ્ટિરરુણા પ્રથમાસ્ત્રગાક્ષ્યા(?)
ગૌરીકુચાઘણકિણોરસમિન્દુમૌલિમ્ ।
પશ્ચાદુદશ્રુસલિલાભવદગ્નિતપ્તા
મારસ્ય દત્તનિશિતાશ્રુજલેવ શક્તિઃ ॥ ૪॥
અસ્ત્રં વિમુચ્ય નિખિલં પ્રથમં પ્રયોગે
ભૂયોઽપિ વેદ્ધુમબલાં વિહિતોદ્યમસ્ય ।
અલ્પાયુધસ્ય વપુરેવ તદીયમેકં
લક્ષ્યં ચ હસ્તશરધિશ્ચ તદા બભૂવ ॥ ૫॥
પાદેન કિં  ફણિગણે ચકિતં નિતમ્બે
શમ્ભોઃ કરે વિવશમગ્રસરે સપાત્રે ।

આધૂસરં ભસિતલેપિનિ બાહુમધ્યે
સ્નાતું શિરઃ સરિતિ ચિત્તમધીરદૃષ્ટેઃ ॥ ૬॥
કાચિત્પૃથુસ્તનભરે ગલિતોત્તરીયે
વ્યત્યાસભઙ્ગિનિ  હિતેન ભુજદ્વયેન ।
આલિઙ્ગનં  હૃદયદેશજુષઃ  શિવસ્ય
કર્તું સમીપ્સિતવતીવ ચિરં ચકાસે(શે) ॥ ૭॥
પુષ્પં વિકીર્ય ગિરિશાય પુરૈવ પશ્ચા-
ત્સર્વો જનઃ શ્રયતિ બન્ધવિમુક્તિમન્યઃ ।
વેણીભરો મૃગદૃશઃ પ્રથમં વિમુક્તો
બન્ધાત્પુનઃ પુરજિતે કુસુમાન્મુમોચ ॥ ૮॥
આત્માનુબન્ધિરશનાગલનાદ્યવદ્ય-
મન્યાસ્વપિ ક્ષણમવેક્ષ્ય હરાગ્ર એવ ।
કાચિત્ત્રપાપરિભવાન્ન યયૌ તદાનીં
લજ્જાવહો ન ખલુ જાત્યવિશેષભાવઃ ॥ ૯॥
આલિઙ્ગનાદ્દુ  (દૃ)તમના ગિરિશં વિલોક્ય
રોમાઞ્ચકણ્ટકિતમૂર્તિરજાયતાન્યા   ।
રોગેણ પુંસિ નિહિતાસુ(?)ચ તાદૃગેવ
પ્રાયેણ તત્તદુપભોગસુખં કરોતિ ॥ ૧૦॥
કસ્યાશ્ચિદાર્દ્રઘનચન્દનપઙ્કિલાયાં
સંવર્ધિતં   સ્તનભુવિ સ્મરકર્ષકેણ ।
રોમાચ(ઞ્ચ)સસ્યમમિતિશ્રમવારિસિક્તં
ભેદસ્તુ નાભવદયં ખલુ દીર્ઘતન્ત્રઃ ॥ ૧૧॥
છિન્નસ્તનાંશુકગ(ગુ)ણા ભર(વ)સન્નિધાને
પ્રીત્યા યદાયતદૃશો ન તદદ્ભુતાય ।
યોષિદ્ગુણા નિયમિતા વિધિનૈવ તસ્યા
લજ્જાદયઃ સપદિ યત્ત્રુટિતા બભૂવુઃ ॥ ૧૨॥
આસીત્પરા સપદિ તસ્ય કૃતાન્તશત્રો-
રાલોકનાદનિમિષેતિ કિમત્ર ચિત્રમ્ ।
યસ્ય ક્ષણસ્મરણમાત્રવશેન મર્ત્યા-
યત્નં વિનાપ્યનિમિષત્વપદં લભન્તે ॥ ૧૩॥

ચ્યોતત્સખીવસનરક્ષણદત્તહસ્તા
વિસ્રંસિની(નિ)સ્વવસને પુરતઃ પુરારેઃ ।
અન્યા પુનઃ ક્ષણમજાયત દત્તમૂઢા
નામ્ના વને વિગણને પરરક્ષકાણામ્ ॥ ૧૪
(નાત્માવનં વિગણિતં પરરક્ષકાણામ્) ॥ ૧૪॥
કસ્યાશ્ચિદુત્તરદુકૂલવિલોલદૃશ્ય-
માભોગતઃ કુચયુગસ્ય વિનિર્જગામ ।
અન્તર્ગતં ઝટિતિ વક્તુમિવેન્દુમૌલિં
રોમાઞ્ચમન્તિકગતાય સખીજનાય ॥ ૧૫॥
બન્ધશ્લથઃ કચભરઃ પ્રબલાશ્રુ નેત્રં
કમ્પોત્તરં કુચયુગં ગલદુત્તરીયમ્ ।
વિસ્રસ્તકાઞ્ચિ જઘનં ચરણાં પ્રયાણે
શક્તેતરઃ(ત)મૃગદૃશો હરદર્શનેન ॥ ૧૬॥
હસ્તઃ કયાપિ ગલિતાંશુકવારણાય
વ્યાપાર(રિ)તો વલયવિચ્યુતિદૈન્યપા(મા)પ ।
ધત્તે(યત્ને)કૃતે શમયિતું વિનિપાતમેકં
હાનિં  પરામપિ વિધિર્વિદધાતિ   વામઃ ॥ ૧૭॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે પારવશ્યપદ્ધતિર્દ્વાદશી ।

ત્રયોદશી પદ્ધતિઃ । પારવશ્યોક્તિઃ
કન્દર્પમુક્તશિતબાણપરમ્પરાભિઃ
શમ્ભોઃ શિરઃ પ્રહૃતચિત્તમવેક્ષ્ય સખ્યઃ ।
નારીજનં નિજગદુર્વચનાનિ યાનિ
રમ્યાણિ સન્તુ રસિકશ્રુતિપારણાય ॥ ૧॥
મુગ્ધે સ્મરાર્તિ  પિશુનં વસનાઞ્ચલેન
રોમાઞ્ચમાબ્રણ(વૃણુ)પુરઃ પુરસુન્દરીણામ્ ।
લોકઃ પરસ્ખલનદર્શનદીપ્ય(ર્ઘ)ચક્ષુ-
ર્જાત્યન્ધ એવ નિજદોષનિરીક્ષણેષુ ॥ ૨॥

યત્પૂર્વમાત્તવિનયાઞ્જલિરીશપાર્શ્વે
ભૂયાઃ સદેતિ મુહુરાલિ  મયાપદિષ્ટમ્ ।
તસ્યાવધીરણફલં વલયચ્યુતિસ્તે
ક્ષેમઙ્કરો ભવતિ કિં  ન શિવે પ્રણામઃ ॥ ૩॥
કામં વિલોકય કૃશોદરિ કામશત્રું
મા ભૂદયં તવ મુખામ્બુરુહે વિકાસઃ ।
આવિર્ભવત્યભિ(હિ)મભાસિ વિકાસમાત્રા-
ત્તત્પ્રેયસીતિ નલિની ન કિમાહ લોકઃ ॥ ૪॥
આમીલનેન કમલસ્ય મધુદ્ય(વ્ર)તાનાં
સ્વચ્છન્દચારવિહૃતિસ્ત્વયિ સાન્યથૈવ ।
દુર્લેપિશઙ્કરમુખામ્બુરુહેઽપિ લીનઃ
શક્તોઽનુગન્તુમપરત્ર કટાક્ષભઙ્ગઃ  ॥ ૫॥
વાસચ્યુ(શ્ચ્યુ)તં તવ સખીત્યભિધીયમાના
નીલં હરસ્ય ગલમૂલમિતિ બ્રવીષિ ।
ઉન્માદિનાં જગતિ નૂનમપાર્થજલ્પા-
દલ્પાન્તરાણિ મદનાતુરભાષિતાનિ ॥ ૬॥
શમ્ભોઃ સમીપમુપગચ્છસિ નિર્વિશઙ્કં 
મુગ્ધે મનોભવભવેન મતિભ્રમેણ ।
હારાહિમસ્ય ન નિરૂપયસિ ક્ષુધાર્તં
દ(દુ)ગ્ધં ચ તે મુખમિદં શશિનિર્વિશેષમ્   ॥ ૭॥
સ્રસ્તોત્તરીયમધુના કુચમણ્ડલં તે
પાહિ(ણિ)દ્વયેન પિદધાસિ યદમ્બુજાક્ષિ ।
તત્સાધુ સમ્પ્રતિ પુનર્વલયોજ્ઝિતસ્ય
તસ્યાભિ . . . સખિ કેન તિરસ્ક્રિયાસ્તુ ॥ ૮॥
નેત્રદ્વયં હરવિલોકનલાભમાન્યં
સર્વેતરેન્દ્રિયગતૌ ગમિતેવ શક્તિઃ ।
સ્પર્શં ન વેત્સુ(ત્સિ)મુહરઙ્ગુલિતાપિ (ડિ)તાપિ
નાહ્વાનશબ્દમપિ યત્સખિ મે શ‍ૃણોષિ ॥ ૯॥
સર્વાઙ્ગવીક્ષણમનોભવભાગ્યહીના
નૂનં ત્વમસ્ય ગિરિશસ્ય કિમદ્ય કુર્મઃ ।

વક્ષઃસ્થલે પ્રથમમસ્ય દૃશં નિમગ્ના-
મુદ્ધર્તુમેવ નિપુણાસિ ન યત્નતોઽપિ ॥ ૧૦॥
નેવાદ્ય કાન્તિવિલયો વપુષીશ્વરસ્ય
સઙ્કોચનં ન તવ નેત્રયુગે પ્રસઙ્ગિ  ।
અભ્યાસમદ્ય સખિ પશ્યસિ રોષરૂક્ષં
પશ્યન્તુ તા અપિ વૃષધ્વજમાદરેણ ॥ ૧૧॥
ઈર્ષ્યાકઠોરમસકૃત્ત્વમવેક્ષસે કિ-
મન્યોઽપિ તં કમપિ પશ્યતુ ભીરુવર્ગઃ ।
મોહેન શઙ્કરવિલોકનસમ્ભવેન
શ્વાસં ન કિઞ્ચિદપિ મુઞ્ચસિ તારકાક્ષિ ॥ ૧૨॥
ભૃઙ્ગાસ્તદીયવરસૌરભલાભલોલા -
દ્યત્નેન(યત્તે ન)સમ્પ્રતિ તવાનનમાશ્રયન્તે ।
મા મે ખલેતિ મમ વા વનમાકલય્ય
બદ્ધા તદા ક્વ ગલિતા મણિમેખલા તે ॥ ૧૩॥
. . . . . . . . . . . . . . . . . . . . . .

. . . . . . . . . . . . . . . . . . . . . . ।
યો મૂઢધીઃ સ્વયમયં પુનરાપ્તવાક્યં
ન શ્રદ્દધીત યદિ તસ્ય વિપત્તિરેવ ॥ ૧૪॥
કાઞ્ચીગુણઃ પતતુ કામમસૌ નિતમ્બા-
દેતાનિ રત્નવલયાનિ ચ બાહુયુગ્માત્ ।
એતત્તુ મે વ્યસનમાલિ સહૈવ તૈસ્તૈ-
ર્લજ્જામયસ્ય સહજાભરણસ્ય પાતઃ ॥ ૧૫॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે પારવશ્યોક્તિપદ્ધતિસ્ત્રયોદશી ।

ચતુર્દશી પદ્ધતિઃ । વિશ્લેષારમ્ભઃ
શ્લાઘ્યેન ભૈક્ષચરણેન ચિરં વિહૃત્ય
રથ્યાસુ કાલદમને ગમનપ્રવૃત્તે ।
જાતાનિ તસ્ય પુર એવ નિતમ્બિનીનાં
વિશ્લેષભીતિકલુષાનિ(ણિ)વિચેષ્ટિતાનિ ॥ ૧॥

ગન્તું પ્રવૃત્તમવલોક્ય વૃષાઙ્કમેકા
બાલામ્બુ નેત્રયુગુલે પ્રચુરં બભાર ।
તસ્યાસ્તદીયનયનાનિ પુનર્વિદાહા  -
ત્ત્રસ્યન્નિવ ક્ષણમલક્ષ્યત પઞ્ચબાણઃ ॥ ૨॥
સાકૂતમૈક્ષત હરં મુહુરેવ  કાચિ-
દ્વિશ્લેષવન્દનનિમીલનપાદપદ્મા ।
સંજ્ઞાં સરોરુહનિમીલનયોગ્યકાલે
ભૂયઃ સમાગમમવેક્ષ્ય વિતન્વતીવ ॥ ૩॥
મન્દસ્મિતૈરકલિતોત્તરમીશમન્યા
દેહીન્દ્રનીલમિતિ કણ્ઠગરં યયાચે ।
આગામિતં ઝટિતિ તીવ્રવિયોગતાપં
તેનૈવ કર્તુમભિવાઞ્છ્ય કિલાઢ(ઢ્ય)બુદ્ધિઃ ॥ ૪॥
કાચિત્પતિં  ગતિવિષક્તમવેક્ષ્ય ચિહ્નૈઃ
કા માં તથાસ્ત્વથ ચ કાપિ મમાસ્તિ મીતિ ।
એતે ગમે હૃદયગેહમહં પ્રવિષ્ટો
માં નિર્ગમેદિતિ વિલોચનમામિમીલ્ય ॥ ૫॥
મા ગા ઇતિ વ્યવસિતા વદિતું કયાપિ
સદ્યો નિરોદ્ધુમપિ દત્તભુજાર્ગલેન ।
નાનુષ્ઠિતં ગમનકાઙક્ષિણિ ભૂતનાથે
હ્રીયન્ત્રિણા (તા)ભવતિ નૈવ મનઃપ્રવૃત્તેઃ(ત્તિઃ) ॥ ૬॥
હસ્તં મમ ત્વગલિતં વલયં ન જાને
ભિક્ષાકપાલમિહ નાયક દર્શયેતિ ।
કાચિચ્ચકાર હરયાનમુહૂર્તવિઘ્નં
ભિક્ષુઃ શિવોઽપિ પરિભૂતિપદં જગામ ॥ ૭॥
વીથીવિમોચનગતિવ્યવસાયમેકા
દૃષ્ટ્વા હરં વિરહતશ્ચકિતા ચકાર ।
તત્સન્નિધાવપિ નિમીલ્ય નિમીલ્ય ચક્ષુ-
ર્યત્નેન ભાવિતદવીક્ષણસામ્યશિક્ષામ્ ॥ ૮॥
તાવત્ત્રયાત્વરિતપાર્શ્વગતિં  મૃ(તિર્મુ)ગાક્ષ્યા
તાવચ્છલાદસકલાનિ વિલોકિતાનિ ।

વીથીપરિભ્રમણકેલિવિપક્ષભૂતો
યાવત્પ્રભોર્નિગમને   જનિતા(ના)ભિલાષઃ ॥ ૯॥
અન્તર્જ્વરસ્વ(શ્વ)સિતમૂર્તિ  (ર્મિ  )તમેવ ભૂયા-
ન્ગણ્ડસ્થલે ધવલિમા દૃશિ ચાન્ય(બાષ્પ)પૂરઃ ।
જાતે હરેણ સુદૃશો વિરહપ્રતાપા-
ત્પૂર્વં ફલં તદનુ હેતુરહો વિચિત્રમ્ ॥ ૧૦॥
કિઞ્ચિન્નિરર્ગલવિનિર્ગતબાષ્પપૂરૈ-
રાશઙ્કિતં હરવિયોગહરં સખીભ્યઃ ।
દૃષ્ટિર્મમેયમલકચ્યુતપુષ્પરેણુ-

સ્પૃષ્ટેત્યપૃષ્ટવચનૈઃ પ્રકટીચકાર ॥ ૧૧॥
પ્રસ્થાનમિન્દુશકલાભરણસ્ય કાચિ-
દાસન્નમેવ વિગણય્ય ભવેન મુગ્ધા ।
આદર્શમાપતિતતત્પ્રતિબિમ્બહૃદ્ય-
મઙ્ગેષ્વનઙ્ગવિવશેષુ   મુહુર્ન્યધત્ત  ॥ ૧૨॥
ભગ્નસ્ય શઙ્ખવલયસ્ય મમૈતદેક-
મર્થં નિરાય(પ્ય)મૃગયે તદિહ દ્વિતીયમ્ ।
યન્મૂર્ધ્નિ  તે કુટિલભાસ્વરમેતદદ્ય
સન્દર્શયેતિ વનિતા ગિરિશં રુરોધ ॥ ૧૩॥
સ્વચ્છન્દરાગરસિકસ્ય ગતિર્વિ  (ગતિં  નિ)રોદ્ધું
શક્તાસ્મિ તે મલયમારુતતુલ્યવૃત્તેઃ ।
અસ્યાઃ સ્મરાર્તિરિયતીતિ   સખી પ્રદર્શ્ય
પ્રસ્થાયિનં હરમવોચદુપાંશુ કાચિત્ ॥ ૧૪॥
સદ્યઃ પ્રયાણકરુણોદ્યમગમ્યમાન-
નૈરસ્યમાર્દ્રયિતુમેવ મનસ્તદીયમ્ ।
પેતુઃ પિનાકિનિ મુહુર્મૃગલોચનાયા
બાષ્પોદયાન્તરિતલોચનવીક્ષિતાનિ ॥ ૧૫॥
કાચિત્પ્રસક્તગમના ગિરિશં પ્રતસ્થે
છાયાપ્રવિષ્ટવપુષા મુકુરે નિધાય ।
તં સર્વથા સુલભમેવ વિબુધ્યમાના
નારી વિયોગહરવિહ્વલતાં જગામ ॥ ૧૬॥

લીલામ્બુજે મમ રમસ્વ યથેષ્ટમસ્મિ-
ન્મા ગચ્છ ષટ્પદ પરિભ્રમણેન કિં  તે ।
ઇત્યાશુ કાપિ ગિરિશસ્ય ગતિપ્રસઙ્ગે
ભૃઙ્ગાશ્રયં  ગતિનિષેધવચે(?)જગાદ ॥ ૧૭॥
આશાસમુલ્લસિતપીનપયોધરાગ્રા
નામ્નાધરસ્ફુરણદર્શિતશઙ્કકોપા   ।
કાચિદ્બભૂવ ગતિકાઙ્ક્ષિણિ નીલકણ્ઠે
બાષ્પામ્બુદુર્દિનમુખી   જલદાગમશ્રીઃ ॥ ૧૮॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે વિશ્લેષારમ્ભપદ્ધતિશ્ચતુર્દશી ।

પઞ્ચદશી પદ્ધતિઃ । પ્રશ્નોક્તિઃ
સ્થા(સ્થિ)ત્વા વિભોર્જિગમિષોઃ   પથિ કાતરાક્ષ્યા-
સ્તત્પ્રસ્થિતિક્ષણનિવારણકારણેન ।
(?)અપ્યલ્પકાં વિવિષદામહવં ય એવ(?)
પ્રશ્નાત્મિકાનિ લલિતાનિ વચાંસિ ચક્રુઃ  ॥ ૧॥
સ ત્વં પુરાણ કથયેહ મમાદ્યં રૂપં
સખ્યા સહૈવ ચિરકાલકૃતો વિવાદઃ ।
યદ્ભસ્મ તે વપુષિ તદ્ભવતા ગૃહીતં
દાહે સ્મરસ્ય કિમથો ન પુરત્રયસ્ય ॥ ૨॥
શઙ્કામિમાં શમય નાથ પુનર્યથેષ્ટં
દેશં ભવાન્વ્રજતુ કેન તથા વિરોધઃ ।
દાક્ષાયણીપરિણયપ્રણયેઽપિ કિં  તે
પાણિઃ ફણીન્દ્રપુ(પ)રુષોઽયમથાન્યથા વા ॥ ૩॥
પૃચ્છામ્યહં કિમપિ નાથ ભવન્તમેત-
દ્બ્રૂહિ દ્વયોરપિ તયોરધિકઃ ક એવ ।
અન્વિષ્ય યસ્તવ વરાહમલાભખેદો
વ્યાધાકૃતેઃ સુચિરમસ્ય ચ યો ભવન્તમ્ ॥ ૪॥
સ્વામિન્મદીયહૃદયે ચિરકાઙ્ક્ષિતોઽયં

કાર્યસ્ત્વયા સપદિ વિપ્રતિપત્તિલોપઃ ।
દેહીતિ યત્પથમથાબ્ધિભવં વિષં વા
જિહ્વાગ્રદુઃસહમુદીરય કિં  તયોસ્તે ॥ ૫॥
જિજ્ઞાસયા હૃદયમાકુલિતં  તથાપિ
પૃચ્છામિ તત્કથય નાયક તથ્યમેવ ।
કિં  તે કપાલમનિશં દયતઃ કરસ્ય
કિં  વાનુગેહમદતશ્ચરણસ્ય યત્નઃ ॥ ૬॥
યાચે ભવન્તમધુના મધુબન્ધુશત્રો
શઙ્કામિમાં પ્રશમયાતિચિરાનુષક્તામ્ ।
ત્વદ્ભક્તયોર્વદ પુલિન્દમુકુન્દયોસ્તે
નેત્રં યદેતદધિકં કતરેણ દત્તમ્ ॥ ૭॥
અભ્યર્થયે ભવ ભવન્તમપાકુરુષ્વ
દીર્ઘં વિવાદમનુયુક્તવિબોધનેન ।
કા વલ્લભા તવ હિમાલયજહ્નુપુત્ર્યો-
ર્ભાગેન કિં  પરિણતા શિરસા ધૃતા વા ॥ ૮॥
અસ્ત્યેવ યાનવિહતીભ(તિર્ભ)વતસ્તથાપિ
સન્દેહમદ્ય નિરવદ્ય નિરાકુરુષ્વ ।
સર્પૈરલઙ્કૃતિરિયં  કિમુ કાન્તિદર્પા-
ત્કિં  સર્વયોષિદુપગૂહનશઙ્કયા વા ॥ ૯॥
પૃચ્છામ્યહં કિમપિ નાથ ભવન્તમદ્ય
તથ્યં નિગદ્ય કુરુ મામપિ વીતશઙ્કામ્ ।
ચાપાહતિઃ કિમનતિઃ શિરસા સ્વયં વા
કામસ્ય દાહસમયે તવ કોપહેતુઃ ॥ ૧૦॥
યત્સત્યમત્ર વદ નિશ્ચયહેતુહાન્યા
સોદ્યો(દી)યતે મમ મતિશ્ચિરકાલસે(મે)વ ।
કિં  તે શ્મશાનમસિતે કિમુ સર્પહારે
સર્વસ્વબુદ્ધિરુત ભૈક્ષકપાલ એવ ॥ ૧૧॥
એતત્કુતૂહલવશેન મમાસ્તિ કિઞ્ચિ-
દ્વિજ્ઞાપ્યમદ્ય ભગવન્ભવ સાવધાનઃ ।
કિં  તે ગલસ્ય યદિ વા વિબુધાઙ્ગનાનાં

કણ્ઠસ્ય ભૂષણમવેક્ષ્ય વિષોપયોગઃ ॥ ૧૨॥
વા મિશ્રણં કુરુ મદીયવચોભિરદ્ય
સન્દિગ્ધવસ્તુકથનેન શશાઙ્કમૌલે ।
મૂર્ધ્ના નતિસ્તદપિ લોપ્તુમલક્તરાગં
ગૌર્યઃ પદે કિમુત વજ્રશિખોપરાગમ્ ॥ ૧૩॥
ઇત્યુપ્રેક્ષાવલ્લભકૃતૌ ભિક્ષાટનકાવ્યે પ્રશ્નોક્તિપદ્ધતિઃ પઞ્ચદશી ।

ષોડશી પદ્ધતિઃ । અનુગમનમ્
ભિક્ષાટનવ્યુપરમે સતિ વા(યા)ન્તમીશં
યા વિપ્રયોગભયદુસ્થિ(સ્થિઃ , સ્થ)તયા ન જગ્મુઃ ।
તાસાં સરોરુહદૃશામનુયાનકાલે
યચ્ચેષ્ટિતં તદપિ માં મુખરીકરોતુ ॥ ૧॥
પૂર્વાઙ્ગમઙ્ગજરિપો   પ્રતિનેત્રપાત-
વ્રીડાદ્વિલોકન(કિત?)વતી ન પુરા ન બભ્રુઃ(નવભ્રૂઃ ?) ।
પશ્ચાદપશ્યદપરાઙ્ગમનુવ્રજન્તી
સર્વાઙ્ગવીક્ષણમહોત્સવભાગ્યહીના  ॥ ૨॥
આન્દોલિતામમરસિન્ધુતરઙ્ગપાતૈ -
રિન્દોઃ કલાં શિરસિ કાપિ વિલોક્ય શમ્ભોઃ ।
એષા પતિષ્યતિ પતિષ્યતિ સમ્પ્રતીતિ
તત્સ્વીકૃતવ્યવસિતાત્તમનુ પ્રતસ્થે ॥ ૩॥
તસ્યા દ્વિ(કસ્યાશ્ચિ)દન્તિકસખીભિરુપેક્ષિતાયાઃ
સખ્યો ન વા બત હરાનુગમે બભૂવુઃ ।
એકા દૃઢા વ્યવસિતિર્મહતી વરાન્યા
કાચિત્કઠોરગુરુવર્ગનિષેધશઙ્કા ॥ ૪॥
કાચિત્સ્વબન્ધુજનમેકપદે વિહાય
રથ્યાસમાગતમનાકલિતાન્વવાયમ્ ।
(?)ભિક્ષાં વિરૂપનયનં વનિતાં વિહાય
કામશ્ચિરં પ્રણયમાહવ(વહ)તિ ક્ષણેન ॥ ૫॥
કાચિજ્જનસ્ય પુરતો મનસાધ્યવસ્ય

મુગ્ધેન્દુચૂડમનુગન્તુમુદશ્રુનેત્રા ।
સા યુધ્યતોરથ જયાર્થતયાર્ગલાભૂ-
દુદ્રિક્તમાનમદનદ્વિપયોર્મુહૂર્તમ્  ॥ ૬॥
ગચ્છન્તમન્તકવિપક્ષમનુવ્રજન્તી
ધાત્ર્યા કથઞ્ચિદપિ કાપિ નિવારિતાભૂત્ ।
ચક્રેઽથ કેવલમિયં મનસા નુ યાત્રાં
વલ્લી યથા સુમનસા મલયાનિલસ્ય ॥ ૭॥
ગૌરીપતેરનુગમેન કિમિત્યુદીર્ય
પૂર્વં પુનસ્તુ વચનૈર્વિહિતાનુયાત્રામ્   ।
તચ્ચિત્રમાપ્તવચનૈર્વનિતાર્થમૂઢૈ-
રિત્યાત્મનઃ પ્રિયસખીમપરા ચુકોપ ॥ ૮॥
પ્રતે(?)બલિગ્રહણકર્મણિ કાપિ બાલા
યાતું પ્રવૃત્તમવગમ્ય પિનાકપાણિમ્ ।
એષ્યં નિશાઘનતમસ્યભિસર્તુમીશં
ચૂડેન્દુયાચનપરા ચિરમન્વિધા(યા)ય ॥ ૯॥
એકા રહસ્યભિમતં કિલ વક્તુકામા
દીર્ઘાં વિભોરનુગતિં  વિદધે મૃષૈવ ।
સા કિં  કરોતુ સકલાસ્વપિ ચાત્મનૈવ
તુલ્યાભિલાષગમનાસુ વિલાસિનીષુ ॥ ૧૦॥
એષા ભવિષ્યતિ મનોભવસાયકાના-
મદ્યૈવ પ(પા)ત્રમિતિ તાં સહસા વિહાય ।
તસ્યાશ્ચિદીશમપયાન્તમિયાય ચેતો
નૈવાપ્તિરાપદિ ફલાય નપુંસકેન ॥ ૧૧॥
કાચિત્પ્રયાન્તમનુગમ્ય પતિં  જવેન
બાલા પદાનિ કતિચિન્ન પુનઃ શશાક ।
(?)મુક્તાસ્ત્વયા દિશમનેન ગતામવેક્ષ્ય(?)

શ્વાસાનિલ(લા)સ્તમનુ દૂરપથા(?)નુજગ્મુઃ ॥ ૧૨॥
(?)નાસ્માદવાપ્ય નુ મતિન્નસકી ચલધ્વા
સઙ્ઘાધિકા  ન ચ તથાભ્યુદિતોઽસ્ય દેશઃ(?) ।
કાચિત્તથાપ્યનુજગામ હરં પ્રયાતં

નત્વાપિ હન્ત ગણના મદનાતુરાણામ્ ॥ ૧૩॥
સન્તર્જિતાભિ  (પિ)ગુરુભિઃ કૃતસત્વ(સાન્ત્વ)નાપિ
જીવોપમૈઃ પરિજનૈરનુયાચિતાપિ ।
જાતૈશ્ચ કાપિ હસિતાપ્યનુશોચિતાપિ
મધ્યસ્થિતૈર્ન ગિરિશાનુગતિં  મુમોચ ॥ ૧૪॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યેઽનુગમનપદ્ધતિઃ ષોડશી ।

સપ્તદશી પદ્ધતિઃ । ભિક્ષાટનમ્
સર્વેશ્વરોઽપિ નિજશાસનહાનિદોષા-
દ્ગ્રામેષુ ભૈક્ષચરણાદિષુ યઃ પ્રયત્નઃ(ત્તઃ) ।
આધાતુમસ્ય વિનયં ગિરિશસ્ય ચક્રુઃ
શિક્ષાવચાંસિ દૃઢભક્તિવશેન નાર્યઃ ॥ ૧॥
એતદ્વિભો જહિ કરાગ્રકરોટિપાત્ર-
મેવંવિધાત્મવધપાતકસૂચકં તે ।
કર્માયશસ્યમવશાપતિતં સ્વકીયં
નાશ્લાઘયત્યનુગૃહં જગતિ ત્વદા(દ)ન્યઃ ॥ ૨॥
દાતા જનોઽસ્તુ ભવને ભવતોઽપ્યનેકઃ
કામં તથાપિ ન ફલાય તવાર્થિતોઽયમ્   ।
રત્નાકરોઽપિ વિધિના યદિ નામ શુષ્યે-
ત્કસ્તસ્ય પૂરણવિધાનપરઃ પયોદઃ ॥ ૩॥
ભિક્ષાટનં તવ ન યદ્યપિ વર્જનીયં
દેહીતિ મા વદ કદાપિ શશાઙ્કમૌલે ।
અભ્યર્થિનામવનતાનનદુદ્રુયૈવ  (?)
દાતા દદાતિ નહિ . . . . ગિરાપિ લુબ્ધઃ ॥ ૪॥
આમો(ત્મો)પરોધવિરસા કરુણા ન જાતુ
ભૂયાદિતઃ પ્રભૃતિ તે કૃપણામરેષુ ।
ચક્રે નિસર્ગવિમલસ્ય ત એવ કણ્ઠે
કાર્ષ્ણ્યં વૃષધ્વજ યદીયવિપાકદોષઃ ॥ ૫॥
ગીર્વાણલોકસરિતા સહ નિત્યમેના-

મહ્યાવલિં  શિરસિ મા બિભૃયાઃ પુરારે ।
ત્વર્ય(ય્ય)ક્રમાકલિતવિશ્વપદાર્થવર્ગે
મા ભૂત્કદાપિ ન વિશેષવિદિત્યવદ્યમ્ ॥ ૬॥
ભીમં ભુજઙ્ગમપહાય  પિનાકપાણે
કણ્ઠે કુરુ પ્રકૃતિશીતલમેવ  હારમ્ ।
તેનૈવ શાન્તિમુપગચ્છતુ કાલકૂટ-
નિત્યાસ્પદસ્ય સહસૈવ ગલસ્ય તાપઃ ॥ ૭॥
મા જાતુ ચન્દ્રશકલાભરણ શ્મશાને
ક્રીડા વિભો સહ પિશાચગણૈર્વિધેયા   ।
ક્ષુદ્રે ચિરં પરિચયો વિહિતો વિધત્તે
સૌજન્યભૂષણભૃતામપિ ચિત્તભેદમ્ ॥ ૮॥
કસ્ત્વા નિરોદ્ધુમલમીશ યથેષ્ટચારં
વિજ્ઞાપનીયમથવાસ્તિ મમૈતદેકમ્ ।
ગૌરીપયોધરનિસર્ગપરિગ્રહેઽસ્મિ-
ન્વક્ષસ્યમઙ્ગલચિતાભસિતં  નિધાય્યમ્ ॥ ૯॥
શાર્દૂલચર્મવસનવ્યસતં વિહાય
ક્ષૌમં સુરદ્રુમભવં પરિધેહિ નાથ ।
નૈતેન યદ્યપિ તવાસ્તિ વિશેષલાભઃ
શોભાં તદાશુ લભતાં તવ સંશ્રયેણ ॥ ૧૦॥
પ્રાગેવ જૃમ્ભિતમભૂદયશો  જયત્સુ
પુષ્પાયુધં(પુષ્પાયુધાય)યદકરોન્નયનાગ્નિહવ્યમ્ ।
નેત્રાનલોપરિ હરાસ્ય સહાયમિન્દુ-
ચૂડાપગોર્મિપયસા   ભવ સાવધાનઃ ॥ ૧૧॥
આસ્યેન હુઙ્કૃતિમતા  સ્તનિતૈઃ કઠોરૈ-
રુત્તુઙ્ગશ્રૃઙ્ગયુગલેન   ચ ભીષણેન ।
યસ્ત્રાસમાવહ(હવ)તિ ભીરુજનાસ્ય શમ્ભો
ભિત્ત્વા જગદ્ગદમિમં કુરુ ભૈક્ષ્યચર્યમ્ ॥ ૧૨॥
તેનૈવ વિત્તપતિના જહિ મૈત્ત્રબન્ધં
યાચ્ઞાઞ્જલિઃ શિરસિ નાથ મુહુઃ  કૃતો મે ।
ભિક્ષાટનાદુપરતિં  તવ યો ન ચક્રે

શક્તેન ચેત્કરકરોટિવિપર્યયં વા ॥ ૧૩
(શક્તો ન ચે કુરુ કરોટિવિપર્યયં વા) ॥ ૧૩॥
મા દયયે(?)પદયુગં નલિનઃ પ્રકારં
સન્ધ્યાસુ નાથ પિતૃકાનનસઙ્ક્રમેણ  ।
યત્ક્ષાલયત્યહરહઃ પરિષત્સુરીણા-
મુત્તંસપુષ્પગલિતૈર્મકરન્દપૂરૈઃ ॥ ૧૪॥
યોગોચિતે મદનસૂદન સાન્ધ્યકાલે
કેશાચિતે શવશતૈર્નિચિતે   શ્મશાને ।
પ્રેતૈઃ પ્રમોદનટનં ભવતા ન કાર્યં
ધિગ્દેશકાલગણનાવિધુરં ચરિત્રમ્ ॥ ૧૫॥
આત્મીયભૂતિપરિભૂતિકરીં  સમૃદ્ધિ-
માકલ્યયાલ્પશશિભૂષણભૃત્યવર્ગે ।
આરોપ્યતે જલજનૈર્જગદાધિપત્યં
યત્ત્વત્સમાશ્રયણલબ્ધપદે મુકુન્દે  ॥ ૧૬॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ભિક્ષાટનપદ્ધતિઃ સપ્તદશી ।

અષ્ટાદશી પદ્ધતિઃ । રથ્યાચરિતમ્
ભિક્ષાપ્રતિગ્રહમિષેણ મૃગેક્ષણાના-
માદાય માનમપયાયિનિ લોકનાથે ।
રથ્યાસુ દુઃસહનવોત્કલિકાકુલાનાં
તાસાં ચરિત્રમહમદ્ય વિજૃમ્ભયામિ  ॥ ૧॥
હારઃ ક્વચિત્ક્વચિદલક્તરસઃ ક્વચિચ્ચ
ધમ્મિલ્લપુષ્પનિવહઃ ક્વચિદુત્તરીયમ્ ।
ક્વાપ્યર્ધભગ્નવલયાનિ મૃગેક્ષણાનાં
રથ્યા ભરેણ કૃતચઙ્ક્રમણા  વિવવ્રુઃ ॥ ૨॥
ક્ષોણીતલે . . . . . નિપાતિતહારમુક્તાં
સ્વીકર્તુમાદૃતવતીવ નિષણ્ણમૂર્તિઃ   ।
રથ્યારજઃસુ નિહિતાનિ વિભો પદાનિ
કાચિદ્દદર્શ સુચિરં પુરતઃ સખીનામ્ ॥ ૩॥

કાચિત્પુરારિપદલાઞ્છનભૂષિતાયા
વીથ્યાવિમોક્ષવિમુખી પુરતઃ સખીનામ્ ।
ભૂમૌ વિકીર્ય મુષતો(?)નિજહારમુક્તાં
તાસાં ક(ક્ર)મગ્રહણસમ્ભ્રમમાચકાર ॥ ૪॥
આદાય શમ્ભુપદમુક્તિમદાદરેણ(?)

રથ્યાપરાગમપરા નિદધે કચાગ્રે ।
કન્દર્પમુક્તશિતબાણનવવ્રણાનાં
નિર્વાપણાર્થમિવ સિદ્ધરસસ્ય ચૂર્ણમ્ ॥ ૫॥
માર્ગે શિવસ્ય પતિતં કૃતમાલપુષ્પ-
માદાય કાપિ બહુ સઙ્કટમાસસાદ ।
યત્પુષ્પમાત્રધૃતિભૂષિતમુત્તમાઙ્ગા -
ન્નૈવાઙ્ગમસ્તિ  ચ યદન્યત(દ)તો વરિષ્ઠમ્ ॥ ૬॥
શમ્ભોઃ કપર્દગલિતં કૃતમાલપુષ્પં
લબ્ધ્વા સખીં પ્રમુદિતામવલોક્ય કાચિત્ ।
વીથ્યાગતપ્રણયિના સ્વયમપ્યવાપ્તું
ચૂડાનદીમલભતૈવ દૃશોઃ ક્ષણેન ॥ ૭॥
વીથ્યા યયાપ લલિતાં કૃતપુષ્પમાલાં
શમ્ભોઃ કપર્દગલિતામપરા વહન્તી ।
તાં વીથિકાં ન વિજહૌ શશિખણ્ડલોભા
લબ્ધેઽપ્યુપર્યુપરિ કાઙ્ક્ષત એવ લોકઃ ॥ ૮॥
વીથ્યાં શિવસ્ય ચરણામ્બુજદત્તમુદ્રાં
કાચિદ્વિલોકયિતુમાનનમાનમય્ય ।
ધારાત્મના નિપતદશ્રુજલાત્તદાનીં
જ્યાબન્ધની મદનકાર્મુકયષ્ટિરાસીત્ ॥ ૯॥
અત્રસ્થિતં સુચિરમત્ર બલિર્ગૃહીતા
સાકૂતમત્ર ગિરિશેન વિલોકિતાહમ્ ।
ઇત્યાકુલા પરિજનૈઃ સહ તત્ર તત્ર
બભ્રામ નષ્ટમિવ કાપિ મનોભવે તુ ॥ ૧૦॥
સ્વીકર્તુમૈચ્છદપરાં . . . . . . . . . .
. . . . હરસ્ય પદમુદ્રિતમાદરેણ ।

વિન્યાસલોપિચકિતા મુહુરીક્ષમાણા
નૈવાદદે ન ચ મુમોચ વધાશ્ચિરાય ॥ ૧૧॥
આદૌ વૃષસ્ય ખુરધૂલિરથાસ્ય ઘણ્ટા-
નાદઃ પુરઃ શિશિરમૌલિધુનીસમીરઃ ।
વીથી સ્વયં તદનુ ભૂતપતેઃ પ્રવાસે
કસ્યાશ્ચિદાશ્વસથ હેતુરભૂત્ક્રમેણ ॥ ૧૨॥
સમ્બન્ધિ વસ્તુ દયિતેન યથા કયાપિ
પ્રત્યા મનઃ સુખયતિ ધ્રુવમઙ્ગનાનામ્  ।
ઈશાનવાહનવૃષાનિઙ્ઘ્રિખુરાહતાયાઃ
પૃથ્વ્યા રજોભિરવિનિઃસૃતિમાપ કાચિત્ ॥ ૧૩॥
વીથ્યાં ચકાર કૃતમાલમવેક્ષ્ય કાચિ-
ન્મૌલેઃ શિવસ્ય નિપતેદિતિ જાતતર્કા ।
દૈવાત્તદાસ્યપચિચાય પુનઃ શશાઙ્કં
લબ્ધેઽપ્યુપર્યુપરિ કાઙ્ક્ષત એવ લોકઃ ॥ ૧૪॥
યસ્યાં વિરઞ્ચિબલસૂદનદુર્લભાભ્યાં
પદ્ભ્યાં ચચાર સુચિરં સ વિહારભિક્ષુઃ ।
સ્વચ્છન્દકેલિભવનાદપિ સૈવ રથ્યા
પથ્યેતિ કાપિ ન કદાપિ ગૃહં વિવેશ ॥ ૧૫॥
આત્મીયમેવ ધવલં વલયસ્ય ખણ્ડ-
માસ્તે શિવસ્ય પતિતં વનિતા વિલોક્ય ।
સદ્યઃ કપર્દગલિતા શશિનઃ કલેતિ
જગ્રાહ કાચિદુપસૃત્ય કુતૂહલેન ॥ ૧૬॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે રથ્યાચરિતપદ્ધતિરષ્ટાદશી ।

એકોનવિંશી   પદ્ધતિઃ । ચરિતોપલાલનમ્
આત્મીયનેત્રપથલમ્બિનિ વૃત્તનાથે
રથ્યાગતા હરવિયોગવિષાદશાન્ત્યૈ ।
વામેક્ષણા જગદુરસ્ય કથાપ્રસઙ્ગા -
દાવિષ્કૃતાદૃતરસાનિ મિથો વચાંસિ ॥ ૧॥

કસ્માદયં સખિ કરેણ સિભક્તિ શમ્ભુ-
ર્ભિક્ષાટને   વિધિશિરોમયમેવ પાત્રમ્ ।
કાર્યા કદાચિદપિ નાર્થિતકાલહાનાં 
દીર્ઘાયુષામપિ દશેયમિતીવ શાસ્તિ ॥ ૨॥
કોઽન્યો દદાતિ હિમસાનુમતસ્તનૂનાં
મારદ્રુહે ચ જગતિ શ્વશુરદ્રુહે ચ ।
તં લબ્ધુમદ્રિતનયામપહાય કન્યાં
કા વા કરોતિ સુકુમારતનુસ્તવાંસિ ॥ ૩॥
કૈવાપરા ગિરિસુતામપહાય કન્યાં
કામદ્રુહં જગતિ કામયતી વૃષાઙ્કમ્ ।
તસ્યાઃ પિતુર્હિમવતઃ   શ્વશુરદ્રુહેઽસ્મૈ
કોઽન્યો દદાતિ તનયામપહાય ભીતઃ ॥ ૪॥
અભ્યર્થિતઃ   સુરગણેન . . . . (?)વિશઙ્ક(?)
ચક્રે હરઃ કિમિતિ તીવ્રવિષોપયોગમ્ ।
મન્યેઽહમુક્તમગુણા ગણયન્તિ પથ્યં
યાચ્ઞા વિહઙ્ગકરણાદ્વિષપાનમેવ  ॥ ૫॥
નેત્રાનલાર્ચિષિ   વિભોર્મદનેન સાકં
પ્લોષોત્સવં કિમિતિ નૈવ રતિઃ પ્રપેદે ।
સા તત્ર ગન્તુમકરોદધભાગ્યહાન્યા
તસ્યા બભૂવ નયનોદકમન્તરાયઃ ॥ ૬॥
કામપ્રિયા મદનમેવ વિભોર્વિતન્વં 
દગ્ધસ્તદા કિમિતિ નૈવ હુતાશનેન ।
દાહ્યો ન કિં  વ્યતિકરં શિવયા શિવસ્ય
મૂઢઃ સ્વકૃત્યમિતિ દર્શયિતું પ્રવૃત્તઃ ॥ ૭॥
શૈલાત્મજાસહચરોઽપિ હરઃ કિમર્થં
મન્દાકિનીં  શિરસિ સાદરમેવ ધત્તે ।
ઇત્થં ન ચેત્કથમયં બહુશો ભવાન્યાઃ
પાદપ્રહારફલદં કલહં લભેત ॥ ૮॥
દેહીતિ દીનપદમાહિતપાત્રપાણિઃ
કેનાર્થિવેષમયમાહ્વયને  (દ્રિયતે)વૃષાઙ્કઃ ।

સર્વો યથા વિભવમાદ્રિયતે જનોઽન્યઃ
કાર્શ્યં તથા પ્રકૃતિદુર્લભમીશ્વરોઽપિ  ॥ ૯॥
ભિક્ષૈવ વૃત્તિરજિનં વસનં યદસ્ય
વાહો વૃષસ્તદયમિચ્છતિ કિં  મહેશઃ ।
સર્વો યથા વિભવમાદ્રિયતે જનોઽન્યઃ
કાર્શ્યં તથા પ્રકૃતિદુર્લભમીશ્વરોઽપિ  ॥ ૧૦॥
નિદ્રાનિમીલિતવિલોચનમૂલ્યમેષ
શમ્ભુઃ સ્વદર્શનમદાદ્ગરુડધ્વજાય ।
કાલાન્ત એવ વિભવઃ કુટિલસ્વભાવૈ -
ર્વૃત્ત્યૈઃ પ્રસાધિતધિયો મહતે ફલાય ॥ ૧૧॥
કૈલાસચાલનકૃતાંહસ એવ કસ્મા-
દીશઃ કૃપાણમદિશદ્દશકન્ધરાય ।
સન્ત્રાસિતાદ્રિતનયાદૃઢકણ્ઠપાશ-
લાભેન તુષ્ટહૃદયઃ સ ન કિં  દદાતિ ॥ ૧૨॥
આરાધ્ય દુગ્ધજલધિઃ સુધયૈવ દેવા-
ન્દેવાય હન્ત મહતે ગરલં દિદેશ ।
એવં ધ્રુવં પ્રકૃતિરેવ  કુલાશયાનાં
નીચેષુ સમ્મતિરસમ્મતિરુત્તમેષુ ॥ ૧૩॥
વિદ્વજ્જનો જગતિ યેન પિતામહેન
ભિક્ષાપ્રતિગ્રહણપાત્રમકારિ સર્વઃ ।
તસ્યોત્તમાઙ્ગમપિ  શઙ્કરપાણિપદ્મે
ભિક્ષાપ્રતિગ્રહણપાત્રમહો બભૂવ ॥ ૧૪॥
બાણાહવે મુરજિતા વિજિતઃ પુરારિ-
રિત્યેવ વિશ્વગદિતઃ સખિ ભૂતવાદઃ ।
સત્યા સ એવ સ યતઃ પ્રભવો લયાનાં
ભૂત્યૈ પરાક્રમણકૃત્યમતીવ હાસ્યમ્ ॥ ૧૫॥
શમ્ભો પુરા યદભવન્મદનેન સાક-
મદ્યાપિ વૈરમનુવર્તત એવ કિં  તત્ ।
ગૌર્યા સહૈવ કૃતવિગ્રહસન્ધિના વા
પુષ્પાયુધો વિકૃતવિગ્રહસન્ધિરેવ ॥ ૧૬॥

ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ચરિતોપલાલનપદ્ધતિરેકોનવિંશતિઃ   ।

વિંશી   પદ્ધતિઃ । ગૃહપ્રવેશઃ
ગૌરીવરસ્ય પદપાતપવિત્રપાંશું
રથ્યાઃ કથઞ્ચિદપહાય શનૈઃ પ્રવૃત્તૈઃ ।
ગેહે પ્રવેશચરિતૈઃ પુરમાનિનીનાં
વાણીમિમાં વયમમી ચરિતાર્થયામઃ ॥ ૧॥
કાચિત્સખીવિહૃતપથ્યવચોઙ્કુશાનાં
પાતૈઃ પ્રવૃત્તિવિપરીતશિરોવિધૂતિઃ ।
પાર્થસ્થિતૈઃ પરિજનૈઃ પરિણુદ્યમાના
કૃચ્છ્રેણ  દુષ્ટકરિણીવ નિકેતમાપ ॥ ૨॥
અચ્છિન્નયા શ્રુતિ(?)પરમ્પરયૈવ વીર્યાં
ગૌરીપતિં  વિહિતસન્નિધિમીક્ષમાણા ।
સર્વાસ્વપીહ નિલયં પ્રતિ કામિનીષુ
યાતાસુ કાપિ ચ ન કાપિ ગૃહપ્રવેશમ્ ॥ ૩॥
પ્રાક્સઙ્ગમે  પુરજિતા મદશોણરૂપં
શોકેન પાણ્ડુરમતો નુ ગૃહપ્રવેશમ્ ।
કસ્યાશ્ચિદાનનમભૂદુદયાદ્રિમેત્ય
ભૂયઃ ક્રમાદ્વિજહતા શશિના સમાનમ્ ॥ ૪॥
આશ્રિત્ય યં ભવનતોરણદીર્ઘદસ્મ(?)
પૂર્વં પુરારિમવલોકયતિ સ્મ કાચિત્ ।
તન્મોક્તુમેવ ન શશાક ગૃહપ્રવેશે
પ્રાપ્તે તદા કલિતમૂર્તિરિવ   સ્મરાસ્ત્રૈઃ ॥ ૫॥
નીતાં કથઞ્ચન ગૃહં પ્રિયબન્ધુવર્ગો
ભૂયોઽપિ નિર્જિગમિષું   સહસા રુરોધ ।
(?)સ્નિહ્યન્તિ કારણમપૂર્વકપાલિનીતિ
કસ્યાં કથા ઝટિતિ હન્ત બહિર્ગતૈવ ॥ ૬॥
આપાણ્ડુગણ્ડયુગલા ગલદશ્રુનેત્રા

સ્વસ્થાનવિચ્યુતકટીગુણવન્ધપાદા ।
આલીજનેન પરિતઃ પરિરક્ષ્યમાણા
બન્દીવ કાપિ શનકૈર્વસતિં  વિવેશ ॥ ૭॥
પૂર્વં ગૃહાત્પ્રચલિતા હરદર્શનાય
વામાઙ્ઘ્રિયાવકરસૈરરુણીચકાર  ।
બાષ્પૈર્મષીમલિનિતૈર્વિનિવર્તમાના 
તામેવ કાપિ પદવીં  મલિનીચકાર ॥ ૮॥
કાચિત્કથઞ્ચન સખીજનસાન્ત્વવાદૈ-
ર્દ્વારં ગતાપિ હરમાર્ગવિલોકનેચ્છુઃ  ।
બાણી મનસ્વિન ઇવાર્થનદૈન્યકાલે
નાન્તર્ગતા ચ વનિતા ન બહિર્ગતા ચ ॥ ૯॥
યા પૂર્વમુન્નતપયોધરગૌરવેણ
ક્લાન્તાપ્યવાપ હરમીક્ષિતુમાશુ રથ્યામ્ ।
તસ્યૈવ સા હૃદયદેશજુષા  ગરિમ્ણા
ગેહપ્રવેશમશકન્ન પુનર્વિધાના   ॥ ૧૦॥
નાથે ચિરેણ પતિતામનિવર્ત્ય બુદ્ધિં
કાચિત્સ્વયં નિવવૃતે ગુરુવશ્યબુદ્ધિઃ ।
તસ્યાઃ પુનર્બહુવિચારસખીં  વિનૈવ
બુદ્ધિં  કૃતં મદનુ(?)હાસ્યમભૂચ્ચરિત્રમ્ ॥ ૧૧॥
કાચિત્કથઞ્ચિદપિ નૈવ ગૃહં વિવેશ
રથ્યાં વિહાય બહુભિઃ  કૃતસાન્ત્વનાપિ ।
કામાતુરસ્ય હૃ(હ)તબન્ધુજનાવકીર્ણે
કારાનિવાસસમ એવ ગૃહે નિવાસઃ ॥ ૧૨॥
ગેહં પ્રવિશ્ય પુનરપ્યયમાગતસ્ય(સ્યઃ , સ)
વીથ્યાં વૃષાઙ્ક ઇતિ કાપિ વિનિર્જગામ ।
રથ્યાસુ ભૈક્ષચરણાદપરં ન કૃત્યં
તસ્યોરસો મૃદુમના ગણયાઞ્ચકાર ॥ ૧૩॥
કાચિત્પ્રદક્ષિણવિ(નિ)દર્શનદુર્બલાઙ્ગી
વીથ્યાં નિપાત્ય નિજભૂષણમેકમેકમ્ ।
યાવદ્ગૃહોપગમનં  નનુ તાવદેવ

રથ્યાવશેષસકલાભરણા બભૂવ ॥ ૧૪॥
વીથ્યા કથઞ્ચન ગૃહં વચનપ્રભેદૈઃ
પ્રાવેશયદ્વિરહિણીં  પ્રિયબન્ધુવર્ગઃ ।
ચિત્તં તદીયમસમાક્ષિ(ક્ષ)વિરક્તપાશં(?)
નાલં પ્રવેશય(યિ)તુમેવ પુનર્બભૂવ ॥ ૧૫॥
કાચિદ્વિવેશ શયનાલયમાપ્તસખ્યા
રથ્યાં વિહાય હરવીક્ષણહાનિદૂના ।
તસ્યા મનશ્ચ વિરહવ્યથયા સહૈવ
શ્રીકણ્ઠસઙ્ગમમહોત્સવલમ્ભચિન્તામ્  ॥ ૧૬॥
હસ્તચ્યુતૈશ્ચ બલયૈશ્ચિકિ(કુ)રપ્રમુક્તૈઃ
પુષ્પૈશ્ચ યાવકરસૈશ્ચ પદાગ્રમુક્તૈઃ ।
કીર્ત્યૈશ્ચ ભા(હા)રમણિભિર્ગિરિશસ્ય   રથ્યા-
માકલ્પ્ય કાપિ શનકૈર્વસતિં  વિવેશ ॥ ૧૭॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ગૃહપ્રવેશપદ્ધતિર્વિંશતિઃ   ।

એકવિંશી   પદ્ધતિઃ । બન્ધુવચનમ્
આલોક્ય મારજનિતાં કૃપણામવસ્થાં
વામભ્રુવાં નિજગૃહં પુનરાગતાનામ્ ।
સન્દૂયમાનહૃદયો હિતબન્ધુવર્ગો
યાન્યપ્યવોચત વચાંસિ વદામિ તાનિ ॥ ૧॥
હા હન્ત દગ્ધમદનસ્તવ પુષ્પશય્યા-
શેષં શરીરમકરોદસહાય એવ ।
રાત્રાવથાસ્ય નવકૈરવગન્ધબન્ધુ-
મન્દાનિલપ્રભૃતયો બહવઃ સહાયાઃ ॥ ૨॥
કાલાનલો યદલિકાઙ્ક્ષિ(ક્ષ)ણિરક્ષિતોઽભૂ-
ત્કણ્ઠે ચ યદ્ગરલમર્પિતમીશ્વરેણ   ।
તત્સર્વમાત્મવિરહે સતિ બાલિકાનાં
તાપં વિધાતુમિતિ સમ્પ્રતિ મે વિતર્કઃ ॥ ૩॥
અસ્યા હરેણ વિરહાદતિકર્શિતાયા 

હસ્તચ્યુતં વલયમેતદલબ્ધદેશમ્ ।
આસ્તે પુનઃ સ્થિતિમગાદયમઙ્ગુલીયં
સ્થાનાચ્યુતિં  મમ હ એવ ભવત્યનર્થઃ ॥ ૪॥
અજ્ઞાતમદ્ય તનયે ત્યજ શોકશઙ્કું
પઞ્ચાયુધઃ કિમપિ તત્ત્વયિ જાતકોપઃ ।
રાગો નવશ્ચરણયોરનુજાતજન્મા
મુક્તાવલી વિરચિતા નયનામ્બુલેશૈઃ ॥ ૫॥
અઙ્ગેષ્વયં  ધવલિમૈવ યદઙ્ગરાગો
દત્તઃ શિવેન સખિ વૃજ્જ . . . (?)તૈષ પોષઃ ।
ભૈક્ષં પ્રદાતુમનઘાય યદોદ્યમસ્તે
તૂષ્ણીં  સ્થિતા સુકૃતભઙ્ગભયાદપૂર્વમ્  ॥ ૬॥
ધત્સે તદદ્ય મમ પાપમભૂત્તવેત્થં
યત્સંશયસ્થિતિરિયં મદુપેક્ષયૈવ ।
સર્વોઽપિ વક્તિ જન એવ શિવાભિધાનં
ભસ્માવલીં  પ(પ્ર)તિ યથેપ્સિતમઙ્ગકેષુ  ॥ ૭॥
તન્મે સુતા વિદધતી પરિહાસપાત્રે
પ્રાયેણ કામુકજનસ્ય ગુણોઽપિ દોષઃ ।
ઘુર્ઘૂરકં શિરસિ નૈવ સુગન્ધિ પુષ્પં
ભસ્મ સ્તને ન તવ કુઙ્કુમચન્દનાદિ  ॥ ૮॥
યત્ને(ત્તે)સુતા મમ કિમન્યદિયં વૃષાઙ્કે
પ્રેમ્ણા ભવિષ્યતિ ભુજઙ્ગમભૂષણાપિ  ।
યસ્ય ક્ષણં સ્મરણમેવ સુદુસ્તરાણાં
સર્વાપદામુપશમાય વદન્તિ વૃદ્ધાઃ ॥ ૯॥
તત્સત્યમેવ ખલુ યન્નવબન્ધુજીવ-
શોભાહરં સખિ હરાયનમામનન્તિ ।
તસ્માન્નિ(દ)તીવ રતિમદ્ય દધાસિ તેન
શોભાગતૈવ તવ શંસયિતુશ્ચ જીવઃ ॥ ૧૦॥
દૃષ્ટ્વાપિ તં શિવમિયં પુનરેવમાર્તા
પ્રાયેણ પુણ્યમપિ પુણ્યવતાં ફલાય ।
તત્પાદપદ્મયુગલસ્મૃતિમેવ સર્વે

સર્વવ્યપાયશમનીતિ વદન્તિ વૃદ્ધાઃ ॥ ૧૧॥
મેધં વિના સ્થિતિમગાન્ન સરિત્તથૈવ
બાલા વૃષાઙ્કમિતિ ભીતિરભૂત્પુરા મે ।
(?)લોભે મહાલયમહો યદભૂદમુપ્યા(પુણ્ય)-
પ્રાયૈર્નિજૈઃ   સહ પુનર્ભવનપ્રવેશઃ ॥ ૧૨॥
યસ્ત્વાં ક્ષિણોતિ વિશિખૈઃ સ્વશરણ્યભૂતા-
મેવં સદા સુમુખિ તેન સમઃ સ મારઃ ।
શાખાં સ્વયં સમધિરુહ્ય મહીરુહસ્ય
યસ્તાં છિનત્તિ નિશિતેન પરશ્વધેન ॥ ૧૩॥
યન્ન્યાય્યવર્ત્મગમનં નિપુણં ત્વયાસી-
લજ્જા ચ યાવદપવાદભયં ત્વદીયમ્ ।
તત્સર્વમાલિ કથમેકપદે ન(નિ)વિષ્ટં
સર્વઙ્કષઃ સ ખલુ તત્રભવાનનઙ્ગઃ  ॥ ૧૪॥
બાલામિમાં હતમનોભવ પુષ્પબાણૈ-
ર્મા વિધ્ય સમ્પ્રતિ વદામિ તથૈવ પથ્યમ્ ।
(?)અસ્યામરસ્ય વિરતં સવતીન્દુમૌલિ-
સ્મર્તા ન કિં  ભવસિ તેન પરાજયં તે ॥ ૧૫॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે બન્ધુવચનપદ્ધતિરેકવિંશતિઃ   ।

દ્વાવિંશી   પદ્ધતિઃ । અનુરાગઃ
યશ્ચે(ચ્ચે)ષ્ટિતં પ્રકટિતં પુરસુન્દરીણાં
ભૂયો વિજેતરિ પુરામનુરાગબન્ધમ્ ।
પ્રસ્તુત્ય તાનિ વિરહોજ્જ્વલમન્મથાનિ
સમ્પાદયામિ વિદુષાં શ્રવણાતિથેયમ્ ॥ ૧॥
સન્તર્જિતા   ગિરિશમાલપસીતિ માત્રા
કાચિત્ત્રપાનતમુખી ભુવમાલિલેખ ।
રેખા તદાકૃતિરભૂત્કિમિયં  વિધત્તાં
ચિત્તાનુસારિ વચનં ચ વિચેષ્ટિતં ચ ॥ ૨॥
પાર્શ્વં પ્રજા(યા)વ(?)ગિરિશસ્ય નિજા(?)ન્ધકારે

મા તે વિષાદ ઇતિ જીવસખીજનેન ।
આશ્વાસિતા ઝટિતિ કાપિ નિમીત્ય ચક્ષુઃ
સમ્પાદિતં તમ ઇતિ પ્રમદા જગાદ ॥ ૩॥
તુઙ્ગૌ  યુવામિહ વૃથૈવ પ્રથાસુવૃત્તા-
વન્યોન્યસઙ્ગમજુષૌ   ચ વૃથેતિ કાચિત્ ।
શ્રીકણ્ઠબાહુયુગલાન્તરકાઙ્ક્ષયેવ
કણ્ડૂભૃતૌ કરતલેન કુચૌ મમર્દ ॥ ૪॥
ક્રીડાશુકં હર હરેતિ શનૈઃ પ્રવૃત્તૌ
યત્નેન પાઠયિતુમન્તરમન્મથાપિ ।
માતુર્ભયેન પુનરેવમવોચદેત-
દિષ્ટં ફલં મમ કરાદિતિ વાક્યશેષમ્ ॥ ૫॥
બાલેન્દુશેખરમનારતકાલકણ્ઠં
પિઙ્ગત્વિષા  તિલકિતાલકમીક્ષણેન ।
સખ્યોઽપિ યૂયમિહ પશ્યત પશ્યતેતિ
કસ્યાશ્ચિદાવિરભવદ્વિવિધો વિલાપઃ ॥ ૬॥
બન્ધુષ્વનાદૃતવતી ચિરસંસ્કૃતેષુ
ભસ્માવગુણ્ઠિતતનુર્દૃઢબન્ધમૌના ।
કાચિત્સદૈવ હૃદયે શિવમર્ચયન્તી
યોગં વિયોગવિધુરા ફલિતં ચકાર ॥ ૭॥
કસ્યાશ્ચન સ્તનભરો ભસિતેન શમ્ભો-
ર્વક્ષઃસ્થલપ્રણયિના વનિતં ચકાર ।
યઃ કર્તુમીપ્સતિ સમાગમનં મહદ્ભિ-

સ્તદ્વલ્લભેન કુરુતે તદયં પુરૈવ ॥ ૮॥
તુષ્ટાવ નિન્દતિ જને ત્રિપુરારિમેકા
પાર્શ્વસ્થિતે સ્તુવતિ ગાઢતરં નિનિન્દ ।
મૌનાવલમ્બિનિ ચુકોપ ચકોરદૃષ્ટિ-
સ્નેહપ્રિયે દુરવબોધગતિર્વધૂનામ્ ॥ ૯॥
કાચિન્નિજાઙ્કમધિરોપ્ય શનૈર્વિપઞ્ચીં  
ગાથામુપાક્રમત પાઠયિતું શિવસ્ય ।
તસ્યા વિલોચનજલૈઃ પુનરાર્દ્રવ(ય)દ્ભિ-

સ્તન્ત્રીં  સ્વકીયજલતા પ્રકટીકૃતૈવ ॥ ૧૦॥
એકા ત્રપોદયવશેન પુનઃ સખીનાં
ચિત્તે વિધાતુમસમક્ષમપારયન્તી ।
બાહ્યં વિહાય કરણં પટતૂલિકાદિ
ચેતઃપટે સ્મરણતૂલિકયા લિલેખ ॥ ૧૧॥
શીઘ્રં નયાત્ર સખિ સમ્પ્રતિ નીલકણ્ઠ-
મિત્યૂચિષી સપદિ માત્ર(તૃ)ભયેન કાચિત્ ।
તીવ્રાતપાદુપવનાદિતિ પૂરયિત્વા
લીલામયૂરવિષયં વચનં ચકાર ॥ ૧૨॥
ચક્ષુશ્ચકાર નિજસદ્મનિ યત્ર યત્ર
વિશ્લેષણૈર્ગિરિશમૈક્ષત   તત્ર તત્ર ।
એતધૃવં(?)સપદિ સઙ્ગમતોઽપિ  મન્યે
વિશ્લેષ એવ દયિતેન વનં(રં)વધૂનામ્ ॥ ૧૩॥
શમ્ભુર્યથા ગૃહમગાન્મમ ભૈક્ષકાઙ્ક્ષી
માં ભિક્ષયૈવ સહ દત્તવતી તદાનીમ્ ।
પ્રાપ્તઃ સ એવ હૃદયાલયમાશુ તસ્મૈ
કિં  દેયમદ્ય કથયેતિ સખીમપૃચ્છત્ ॥ ૧૪॥
અધ્યાપિતો રહસિ કેલિશુકઃ કયાપિ
નામાનિ મન્મથરિપોર્વિરહાર્તિશાન્ત્યૈ     ।
તાનિ ક્ષણાદ્ગુરુજનસ્ય પરો નિગદ્ય
તસ્યા મનસ્થવિકૃતિં   પ્રકટીચકાર ॥ ૧૫॥
યઃ કોઽપિ સોઽસ્તુ વિષમા ગતિરેષ રોગો
ભસ્માર્પણં નિખિલરોગસમા ચિકિત્સા ।
માતુઃ પુરો વચનમેવમુદીરયન્ત્યાં
સખ્યાં ન્યસક્ત તરલાં દૃશમાશુ કાચિત્ ॥ ૧૬॥
કાચિન્નિજાશયતિરસ્કરણાય શમ્ભો-
ર્નિન્દાપરાણ્યકથયદ્વચનાનિ   બાલા ।
તાનિ પ્રકોપમધિકં જનયામ્બભૂવુ-
સ્તસ્યાઃ પુનઃ પરિમરૈરનુભાષિતાનિ ॥ ૧૭॥

ગાથાઃ શિવસ્ય વિલપન્નપરો મૃગાક્ષ્યાઃ
ક્રીડામૃગો વિરહતાપમપાચકાર ।
સંસ્મારયન્નિજગલેન સિતેતરેણ
કણ્ઠં તદીયમસકૃદ્ગૃહબર્હિણોઽપિ    ॥ ૧૮॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યેઽનુરાગપદ્ધતિર્દ્વાવિંશતિઃ   ।

ત્રયોવિંશી   પદ્ધતિઃ । ગુરુવચનોપાલમ્ભઃ
યાભ્યો દુરાપહરસઙ્ગમલોલુપાભ્યો
બન્ધુર્જનસ્ય કટુપથ્યવચો બભાષે ।
તાસાં તદીયવચનશ્રવણાર્દિતાનાં 
બ્રૂમો વચાસ્યનુગુણાર્થમનોહરાણિ ॥ ૧॥
માતઃ સદા ગિરિશસઙ્ગમવિઘ્નમેવ
યાચે કરોષિ ન તતઃ સ્વધિજાતરોષાઃ(?) ।
સ્નેહં મિથો ન ગણયન્તિ યતઃ પુરન્ધ્ર્યાઃ
સાપત્ન્યમેવ કરણસ્પૃહયા વદન્તિ ॥ ૨॥
માં દુર્નિવારવિષમાસ્ત્રકૃતાવસાદાં 
યા તર્જયત્યસકૃદેવ શઠૈર્વચોભિઃ ।
અપ્રાપ્ય યૌવનમનઙ્ગવિધેયમેષા -
મન્યે મદીયજનની જરતી બભૂવ ॥ ૩॥
અદ્યાપિ શૈશવનવં પરિવર્તતે મે
તન્મૈવ માં પ્રતિ સવિત્ર(ત્રિ)હિતોપદેશઃ ।
યે યૌવનસ્થિતિજુષો  જગતીહ તેષા-
માચાર્યકં વહતિ મન્મથ એવ નાન્યઃ ॥ ૪॥
કન્દર્પમુક્તવિશિખપ્રણિ(ણ, હિ)તાશયસ્ય
યો દુર્વિદગ્ધગુરુસન્નિધિદેશવાસઃ   ।
ત્રુટ્યત્કિરાતશતરાગણનો(?)મૃગસ્ય
મન્યે ક્ષુધાર્તમૃગવૈરિગુહાપ્રવેશઃ ॥ ૫॥
પથ્યોપદેશસમયઃ સ ગતઃ સદૂરો(સુદૂરે)
યસ્મિન્ન સન્તિ મદનજ્વરસન્નિપાતાઃ ।

કિં  નૈવ વેત્સિ જનનિ ત્વમિમામવસ્થાં
યસ્યાઃ કથઞ્ચિદપિ જીવિતમેવ રક્ષ્યમ્ ॥ ૬॥
શામ્યેદપિ સ્વયમયં મદનારિ(ગ્નિ)રીશે
નૈરાશ્યતો જનનિ મા કુરુ તં પ્રદીપ્તમ્ ।
એધાંસિ નીરસનિષેધવચાંસિ મન્યે
કામાનલસ્ય ગુરુભિર્બહુશઃ કૃતાનિ ॥ ૭॥
સ્નેહો ન તે મયિ પરં મમ દેહ એવ
માતઃ કિમન્યદિતમ(ર)ત્ર મમ પ્રમાણમ્ ।
ઈશાનુસારવિનિવારણમાચરન્તી
યન્મે ઝટિત્યસુરતેર્વિદધાત્યનુજ્ઞામ્   ॥ ૮॥
માતસ્ત્વદીયવચનૈઃ શિતશૂલકલ્પૈ-
ર્નાહં મૃતા કિમિતિ મર્મસુ તાડિતાપિ ।
પ્રાયઃ પ્રિયેણ વિરહવ્યસને વધૂનાં
પ્રાણપ્રયાણમપિ પુણ્યફલં વદન્તિ ॥ ૯॥
છાયાં સમાશ્રયતિ કામમહાદ્રુમસ્ય
સર્વોઽપિ સંસ્મૃતિમરુસ્થલચારુતપ્તા ।
નન્દત્યથાપિ કિમયં વચસો વિપાકે
મન્યે જરા જનયતિ સ્મૃતિમૂલનાશમ્ ॥ ૧૦॥
(?)અસ્ત્યેવ શમ્ભુવિષયાન્મનસો વિકારા-
દ્રાગો ભમાદ્ય સખિ મા પરસઙ્ગમૂલમ્  ।
પૌષ્પં રજઃ સપદિ માલઘ(ય)મારુતાર્થ્યં
મૂર્ધ્નો વધાયમપરં(?)પુરુષં જનસ્ય ॥ ૧૧॥
માતઃ સમસ્તમપરં વચનં વિમુઞ્ચ
શૈવી(?)સમાગતિકથા યદિ તાં શ‍ૃણોમિ ।
(?)ત(ઉ)ત્કણ્ઠયોજ્જ્વલિતકાલહુતાશતપ્તા
નારાચપાતસદૃશાન્યવચઃપ્રવેશઃ(શા) ॥ ૧૨॥
ધામાન્નિ(યા માં નિ)યચ્છતિ સુદુર્લભકાઙ્ક્ષિણી ભૂ-
ર્મા મેતિ કિઞ્ચિદપિ સા જનની ન વેત્તિ ।
સર્વૈર્વિના   પ્રિયતમૈઃ સુખમાસિતવ્યં
સ્વાપેક્ષયા યદિ ભવેદભિલાષબન્ધઃ ॥ ૧૩॥

મામદ્ય શિક્ષયસિ શઙ્કરવાદમાત્રા-
દ્રોમાઞ્ચકણ્ટકિતમૂર્તિરસિ   ત્વમેવ ।
વૃદ્ધઃ કરોતિ વિષયે વિષયં પરસ્મૈ
તસ્માન્મમાપિ વિનિવર્તિતુમક્ષમોઽપિ   ॥ ૧૪॥
કષ્ટા નિતાન્તમશરીરિશરેણ પીડા
તસ્યા યદસ્મ્ય(?)તિતરાર્તિગતો   વિશેષઃ ।
પ્રાયેણ શત્રુરપિ શોચતિ મર્ત્યમાત્રં
માતાપિ નૈવ દયિ(ય)તે મદનાતુરેષુ ॥ ૧૫॥
ત્રાતું કૃતાભિલષિતૈઃ સ્મરયન્ત્રવૃત્તા-
ન્મૌનવ્રતૈર્ગુરુજનૈર્ભવિતવ્યમેવ ।
સ્વાદૂકરોતિ સુકૃતામપિ કામવૃત્તિં
શાસ્ત્રેણ વા ગુરુજનેન ચ વા નિષેધઃ ॥ ૧૬॥
યો વક્તિ પથ્યવચનં હૃદયાનુકૂલં
યો વા ભિષજ્યતિ ભિષક્પ્રિયભેષજેન ।
તાવેવ બાન્ધવજનશ્ચ ચિકિત્સકશ્ચ
પ્રચ્છન્નશત્રુરપરો ન સુહૃન્ન વૈદ્યઃ ॥ ૧૭॥
એતન્નમ(?)પ્રથમમમ્બ મયિ ત્વદીયે
પ્રેમ્ણે પુનસ્તદનુરૂપવિચેષ્ટિતેભ્યઃ ।
યન્માં પ્રતીત્થમુપદેશવિધિસ્તવાયં
મા ભૂદ્વિજેતરિ પુરામનુરાગબન્ધઃ ॥ ૧૮॥
અદ્યાપિ શૈલસુતયા વપુરૈક્યયોગ-
મઙ્ગીકરોતિ  ગિરિશઃ સ્વયમાદિવૃદ્ધઃ ।
કેષાઞ્ચિદત્ર તદયં જરતાં જનાનાં
કામાનવાપ્ય વર એવ વિરક્તિવાદઃ ॥ ૧૯॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ગુરુવચનોપાલમ્ભપદ્ધતિસ્રયોવિંશતિઃ   ।

ચતુર્વિંશી   પદ્ધતિઃ । વિરહિણ્યવસ્થાઃ
રથ્યા વિમુચ્ય કથમપ્યનિવેશશેષૈ-

રાલીજનૈર્ભવનમાશુ નિવેશિતાનામ્ ।
વામભ્રુવાં શશિકલાધરવિપ્રયોગે
દેહાશ્રયાણિ ચરિતાન્યુપલાલયામ ॥ ૧॥
કસ્યાશ્ચિદક્ષિયુગલાદ્ધરયોર્વિયોગે 
જાતઃ પ્રસાધનવિધેર્વિપરીતભાવઃ   ।
બાષ્પૈસ્તયોઃ પ્રથમમાહિતરાગ આસી-
દત્યશ્વસન્મલિનિતશ્વસિતોષ્મણૈવ ॥ ૨॥
ભસ્માલિલેપ કુચયોર્હરિચન્દનાદિ-
લેપં વિહાય વિરહે વનિતાં હરેણ ।
બાષ્પોદકં તદપિ હન્ત પુનર્નિરાસે 
શુધ્યન્યયોર્નિરસનેન   જલસ્ય ભેદઃ ॥ ૩॥
ત્યક્તેઽપિ રત્નવલયૈઃ સખિ કેલિપદ્મૈ-
ર્હસ્તાદપાતકથને મણિકન્તુકેઽપિ ।
કસ્યાશ્ચિદેવ ન જહૌ કરભૂષણત્વં
ક્રીડાશુકઃ પઠિતશઙ્કરનામધેયઃ ॥ ૪॥
શ્વાસાનિલશ્ચ નયનોદકનિર્ગમશ્ચ
જાતાગસી(સૌ)વિરહિણીકુચયોરભૂતામ્ ।
આક્ષેપણેન લઘુનો વરણાંશુકસ્ય
લોપેન ચ પ્રચુર ચન્દનકર્દમસ્ય ॥ ૫॥
વિશ્લેષદુર્બલમકારણપાટલેન
સંસૃજ્યમાનમપિ ગણ્ડતલં કરેણ ।
આપાણ્ડુરચ્છવિ બભૂવ મૃગેક્ષણાયાઃ
સંસર્ગજા ઇતિ મૃષૈવ ગુણાશ્ચ દોષાઃ ॥ ૬॥
સમ્માનપાત્રમહમસ્મ્યમૃતાંશુમૌલે
યા સત્યમિત્યધિકચિદ્ધિતકૌતુકૈવ ।
(?)અન્યા વધૂરપહરાત્પરિકર્શનેન
સાકં શશાઙ્કકલયા સમમેવ ધત્તે ॥ ૭॥
કસ્યાશ્ચિરગ(રં ગ્લ)પિતચમ્પકકાન્તિ ગાત્રં
જાતં હરેણ વિરહે ઘનસારગૌરમ્ ।
(?)નિઃશ‍ૃઙ્ખલપ્રભૃતિભિસ્તદસન્નિધાને

વ્યાપ્તં મનોભવયશોગિરિવા(રા)બભાસે ॥ ૮॥
દૃષ્ટે પુરા પુરવિરોધિત(નિ)કાચિદઙ્ગૈ -
ર્યા કણ્ઠકોગતિમયીં (?)હ રતિં  પ્રપેદે ।
તાન્નૈવ જાતુ વિરહૌ(?)વિરહેઽપિ તસ્મિ-
ન્નન્તર્હિતેઽપિ   સવિતર્યરવિન્દનૈ(તૈ)વ ॥ ૯॥
તુલ્યા શશાઙ્કકલયેતિ મૃગેક્ષણાયાઃ
સ્થૌલ્યાતિરેકમણિતાવપરઃ પ્રકારઃ ।
અઙ્ગાનિ  શઙ્કરવિયોગભુવાં તનિમ્ના-
મધ્યઙ્ગસામ્યમિતરાણ્યપિ  શોચ્યમાપુઃ ॥ ૧૦॥
આત્મીય એવ સતિ ધાર્યદૃશાં પ્રપન્ને
કસ્તસ્ય ધારણમૃતે પરધારણાય ।
યત્ખેદપાણ્ડરમથા(?)મુખપદ્મમેકા
હસ્તોદકૈર્વિરહિણી   ન તુ કેલિપદ્મમ્ ॥ ૧૧॥
કસ્યાશ્ચિદશ્રુસલિલેષુ હિતાભિષેકં
શોકાનલેન સદયજ્વલિતેન તપ્તમ્ ।
ગૌરીપતેરુપરિ લબ્ધુમિવ પ્રદેશં
તીવ્રં તપઃ પૃથુકુચદ્વયમાચચાર ॥ ૧૨॥
નાલઙ્કૃતૌ ન શયને ન મિથઃ પ્રલાપે
ન ક્રીડનેષુ ન ચ ભોજનપાનયોર્વા ।
આસ્થાવતી શિવસમર્પિતચેતનૈકા 
રાગો નિરત્યયસુખોઽન્યવિરક્તિહેતુઃ ॥ ૧૩॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે વિરહિણ્યવસ્થાપદ્ધતિશ્ચતુર્વિંશતિઃ   ।

પઞ્ચવિંશી   પદ્ધતિઃ । અતિદીનોક્તિપ્રયુક્તિઃ
નિષ્પ્રાપ એવ ગિરિશે વિહિતસ્પૃહાણાં
વામભ્રુવામતિવિભેદનકારણેન ।
આપ્તો જનો રહસિ યાનિ જગાદ તાનિ
પ્રત્યૂષિરૈ(?)સહ વદામિ પુનસ્તદીયૈઃ ॥ ૧॥
ઇન્દીવરાક્ષિ વિષમાક્ષ ઇતિ પ્રસિદ્ધે

મા ત્વં કૃથાઃ પુરવિરોધિનિ પક્ષપાતમ્ ।
વૈરૂપ્યમેવ સખિ તસ્ય ચિરાય કાઙ્ક્ષે
યેનાયમન્યવનિતાજનવર્જનીયઃ ॥ ૨॥
કણ્ઠે હરસ્ય ન વરં પરિરમ્ભણં તે
હારોરગેણ ન કદાપિ યદેષ શૂન્યઃ ।
ત્રાતા પયોધિગરલાદપિ યેન લોકા-
સ્ત્રાતું ન મામહિવિષાતિકિમયં સમર્થઃ ॥ ૩॥
યઃ કામદેહદહનાદ્વિરસઃ પ્રસિદ્ધ-
સ્તસ્મૈ કુતઃ સ્પૃહયસિ ત્રિપુરાન્તકાય ।
કોઽન્યઃ ક્ષમેત મદનુગ્રહમન્તરેણ
રક્ષાં વિધાતુમિવ મન્મથપીડિતાનામ્ ॥ ૪॥
આશ્લેષણેષુ કથમિચ્છસિ શઙ્કરસ્ય
ભસ્મક્રયં સુરભિણા કુચકુઙ્કુમેન  ।
ન્યૂનાર્ધમેવ ભસિતાદપિ કુઙ્કુમં  ત-
દર્ધસ્થિતિઃ પરમભિજ્ઞમ(કૃ)તૈકમન્ત્રાત્ ॥ ૫॥
યેનાર્ધગાત્રમનુરાગવશાદ્વિતીર્ણં
કસ્યૈચિદેનમધિકામર(ય)સે કિમર્થમ્ ।
ચક્રે ધ્રુવં સ પુનરર્ધશરીરદાના-
દન્યાઙ્ગનાપ્રણયસઙ્ગમનાભ્યનુજ્ઞામ્   ॥ ૬॥
ભૂલોકભૃઙ્ગવનિતા  યદિ દિવ્યપુષ્પ-
માઘ્રાતુમિચ્છતિ તથા હરસઙ્ગમસ્તે  ।
અસ્માકમક્ષિવિષયઃ સહસૈવ યોઽભૂ-
ત્કિં  સમ્ભવેન્ન વિરહેણ સમાગમોઽપિ ॥ ૭॥
પાણિં  હરેણ યદિ વાઞ્છતિ ગૃહ્યમાણં
ભીરુ ત્વયાપ્યુરગકૌતુકમેવ બદ્ધમ્ ।
સત્યં તદેવ દૃઢકૌતુકબન્ધિને(ન્ધનં)મે
વ્યર્થઃ કરે શિથિલકૌતુકતન્તુબન્ધઃ ॥ ૮॥
ભર્તારમિચ્છસિ શિવં યદિ તેન સાર્ધં
વસ્તવ્યમાલિ નિયતં પિતૃકારણે (કાનને)ષુ ।
એણીદૃશાં હૃદયવલ્લભસન્નિધાને

સૌધસ્થલસ્ય વિપિનસ્ય ચ કો વિશેષઃ ॥ ૯॥
હિત્વા તપાંસિ પરુષાણિ હરો દુરાપઃ
કર્તું ક્ષમે ન ખલુ તાવકમન્તમેતત્ ।
મુગ્ધે તદીયવિરહાનલતીવ્રતાપા-
દસ્માદસાતરમસ્તિ તપઃ કિમન્યત્ ॥ ૧૦॥
શૈલાત્મજૈવ હરમર્હતિ કામિનીષુ
મુગ્ધે કથં કથય તેન સમાગમેચ્છા ।
અર્હેતરાણિ ગણનાપરવેષવન્તિ
સર્વોઽપિ સર્વમપિ વાઞ્છિતુમર્હ એવ ॥ ૧૧॥
ઉન્માદિની ત્વમિતિ નિશ્ચિતમાલિ કિં  તુ
તન્માત્રવેષચરિતે યદિ તે રિરંસા ।
ઉન્માદિની યદિ ભવેયમહં તથા ત્વં
નો મન્ત્રશિક્ષણવિધિઃ પ્રકૃતિસ્થિતાનામ્  ॥ ૧૨॥
ગૌરીં  વિના સખિ કદાપિ ન શમ્ભુરાસ્તે
કાલોઽન્યયા સહ ન તસ્ય સમાગમાય ।
રાત્ર્યા સહૈવ ચરિ(ર)તો દિવસસ્ય નિત્યં
કિં  સન્ધ્યયા ન સમમસ્તિ મુહૂર્તયોગઃ ॥ ૧૩॥
વ્રીડાં તનોતિ મદિરાક્ષિ વિશેષતોઽપિ
વામભ્રુવામનનુરાગિણિ રાગબન્ધઃ ।
શ્લાઘાવહો ભવતિ નૈવ કિમાપગાના-
મમ્ભોનિધેરુપરિ યસ્ત્વયમેવ પાતઃ ॥ ૧૪॥
કામં હરઃ સુલભ એવ વિહાય ભૂતિં
સાપત્ન્યમિચ્છસિ કથં જગતાં જનન્યાઃ ।
અસ્થાનધાવનપરસ્ય મનોભવસ્ય
પ્રાયેણ નૈવ હિ જલસ્થલયોર્વિપાતઃ   ॥ ૧૫॥
ગૌર્યાઃ પુરો વહતિ યઃ શિરસૈવ ગઙ્ગાં
વિસ્રમ્ભભૂમિરિયમાલિ કથં પરસ્ય ।
સ્ત્રીશબ્દમાત્રતરલે તરુણેન્દુમૌલૌ
તસ્મિન્મમાપિ ખલુ પાક્ષિકલોભશઙ્કા ॥ ૧૬॥

ઇત્યુત્પ્રેક્ષાવલ્લભકૃતૌ ભિક્ષાટનકાવ્યેઽતિદીનોક્તિપ્રયુક્તિપદ્ધતિઃ પઞ્ચવિંશતિઃ   ।

ષડ્વિંશી   પદ્ધતિઃ । ઉદ્યાનચરિતમ્
ઉદ્યાનમાશુ વિવિશુર્હરવિપ્રયુક્તા
નાર્યો નિજાતિપરિહારમતિભ્રમેણ ।
પૂર્વં નિગૂઢપતનૈશ્ચ શરૈ . . . . . .
સ્તસ્યાથ દૃશ્યપતનૈશ્ચ સુસંસ્કૃતૈવ ॥ ૧॥
કાચિન્નિજોપવન એવ વિયોગરુગ્ણા
પુષ્પાણિ વીક્ષ્ય વિકૃપા નિભૃતં દુદૂયે(?) ।
હસ્તો નિજસ્ય નિજચાપલદર્શનઃ સ
સવ્યસ્મરાતુરજનૈર્નતુ પુષ્પહાસઃ ॥ ૨॥
આલોલકિંશુકતરોસ્તરુણં   પ્રસૂન-
માપાટલં પરિજહાર ભયેન કાચિત્ ।
નિર્ભિન્નકામિહૃદયક્ષતજાવસક્તં 
નૂનં સ્મરાસ્ત્રમિદમિત્યુપજાતબુદ્ધિઃ ॥ ૩॥
કાચિદ્વધૂઃ શમય શમ્ભુવિયોગતાપ-
મિત્યાદરેણ મલયદ્રુમમાલિલિઙ્ગ  ।
લેભે સ સિદ્ધિમતુલાં તરુણૈરલભ્યાં
નૈષા સ્મરાર્તિશમનં   ફલમાપ કિઞ્ચિત્ ॥ ૪॥
કન્દર્પબાણનિકષચ્યુતચૂર્ણકલ્પં
સદ્યઃ પરાગમવલોક્ય દિશાસુ પૌષ્પમ્ ।
આસૂચિતાખિલવિયોગિજનવ્યપાય-
મુપ્તાતપાંસુ(?)મપરા ગણયાઞ્ચકાર ॥ ૫॥
કાચિદ્ગતા વિરહિણી સહકારમૂલ-
માકર્ણ્ય શબ્દમશનિસ્વનનિર્વિશેષમ્   ।
સદ્યઃ કિમિત્યુપરિ લોચનમર્પયન્તી
પાપાદવૈક્ષત ભયઙ્કરમન્યપુષ્ટમ્ ॥ ૬॥
કણ્ઠે કયાપિ કરપલ્લવમર્પયન્ત્યા
ભૃઙ્ગસ્વનવ્યથિતયા  ગૃહવાટિકાયામ્ ।

વ્યાખ્યાતમેવ ચ સખીજનદીર્ઘમાન-
કર્ણાવતંસનવપલ્લવનૈવ(?)રમ્યમ્ ॥ ૭॥
દૃષ્ટ્વા પલાશમુકુલાન્કુટિલસ્વભાવા -
ન્કાચિદ્ભયાદપસસર્પ સુદૂરતોઽપિ ।
મિથ્યા પ્રકાશ્ય કથને નિજસૌમનસ્યં
કૌટિલ્યમાત્મનિ ભવન્પરિવર્જનીયઃ ॥ ૮॥
આલમ્બિતો વિરહદુઃખિતયા કયાચિ-
દામ્રદ્રુમસ્ય સહસા તરુણપ્રવાલમ્ ।
કૃષ્ણચ્છવિર્યદભવન્નનુ યુક્તમસ્ય
પ્રાગેવ પાણિતલશોણિમતસ્કરસ્ય ॥ ૯॥
યસ્યૈવ ચમ્પકતરોમ(ર)પનીય(?)પૂર્વં
મૂલે દદૌ ત(વિ)મલશીતલવારિધારામ્ ।
તસ્યેતરાકુસુમિતસ્ય વિનિશ્ચિકાય
દાતું પુનર્વિરહિણી   નિશિતાસ્ત્રધારામ્ ॥ ૧૦॥
ભૃઙ્ગસ્વનાસ્ય (ઢ્ય)કુસુમે કુરવે પુરસ્થે
ગાઢં નિમીલ્ય નયને વિરહિણ્યયત્નાત્ ।
કર્ણદ્વયે તુ નિજસિદ્ધિવિધાનહીને
કાચિન્નનન્દ ચ નિનિન્દ ચ પદ્મયોનિમ્ ॥ ૧૧॥
કાચિત્પુરા પ્રતિદિનં પરિવૃદ્ધિહેતો-
ર્યસ્યૈ દિદેશ સલિલં નવમાલિકાયૈ ।
સા પુષ્પિતૈવ જલમશ્રુમિષં વિયોગે
તસ્યૈ પ્રદાય કથમપ્યનૃણા બભૂવ ॥ ૧૨॥
પુષ્પેષુ સંસ્તુતિમતીં  ક્વણિતાલિમાલા-
માલોક્ય કાપિ મહદેવ ભયં પ્રપેદે ।
શમ્ભોસ્તૃતીયનયનાનિ(ન)લધૂમનીલા
સા મન્મથસ્ય ધનુષો યત એવ મૌર્વી ॥ ૧૩॥
યો લમ્બિતો વિરહધર્મિતયા   કદાચિ-
દુદ્યાનચૂતવિટપો મધુસમ્ભ્રમશ્રીઃ ।
માનપ્રવાલકુસુમેક્ષણમેવ જાત-
સ્પર્શોઽપિ કામુકજનૈઃ કુરુતે વિપત્તિમ્ ॥ ૧૪॥

અઙ્ગારસઞ્ચયમતિર્વિરહાતુરાયાઃ  
પુષ્પેષ્વજાયત પલાશમહીરુહસ્ય ।
સા સ્થાપિતૈવ મધુપૈઃ પુનરેવ લીનૈઃ
કિઞ્ચિત્પ્રશાન્ત્યુચિતકાર્ષ્ણ્યધિયં વિધાય ॥ ૧૫॥
મા પુષ્પિતોઽયમિતિ નૈવ ચકાર કાચિ-
દુદ્યાનભાજિ પદઘાતમશેષયૂનિ ।
ન્યક્કારકૃત્યમપિ નાભિલષન્તિ કર્તું
પ્રાયઃ પ્રસાદવિષયાદપરત્ર નાર્યઃ ॥ ૧૬॥
કામાસ્ત્રમેતદિતિ જાતરુષા લતાસુ
વિશ્લેષિણી સુમનસા હરણે પ્રવૃત્તા ।
કામાસ્ત્રરક્ષકજનૈરિવ સદ્ય એવ
સૈષા ન્યરોષિ(ધિ)કૃતહુઙ્કૃતિભિર્દ્વિરેફૈઃ     ॥ ૧૭॥
સ્નિગ્ધેન કોકિલરુતેન નવોદ્ગતેન
ચૂતાઙ્કુરેણ  પવનેન ચ માલયેન ।
કાલં વસન્તમવલોક્ય જનોપકણ્ઠે
કાલં વસન્તમપરા કલયાઞ્ચકાર ॥ ૧૮॥
આલમ્બિતા વિરહધર્મિતયા   કયાચિ-
ત્ક્લાન્તપ્રવાલકુસુમાભવદામ્રશાખા ।
તાં વીક્ષ્ય તાદૃશદશાં પ્રણયિન્યથાસ્યાં
દીર્ઘં સ્વકીયમજુગુપ્સત બન્ધુભાવમ્ ॥ ૧૯॥
આમૂલપુષ્પિતમવેક્ષ્ય પલાશમન્યા
વિશ્લેષિણી જ્વલિતબુદ્ધિરિમં શશાપ ।
અઙ્ગારકારકરગોચર  એવ પૂર્વં
પશ્ચાત્ત્વમેવમરુણચ્છવિરાશુ ભૂયાઃ ॥ ૨૦॥
યસ્યાશ્ચિરાય વિદધે ગૃહયૂથિકાયાઃ
પુષ્પોત્તમાય બહુદૈવત(ત)ર્પણાનિ ।
તાં પુષ્પિતેન પરિગૃહ્ય ચકાર કાચિ-
દ્વિશ્લેષિણીયુવતિજાતિસમાનકક્ષ્યામ્ ॥ ૨૧॥
અપ્યાશ્મનીપરિહૃતેન મુખં સમીક્ષે

દૃષ્ટ્વા વસન્તસમયે લકુલં સપુષ્પમ્ ।
કાચિવ્દ્યથાં વિરહિણી મહતીં  પ્રપેદે
સત્યં નહિ પ્રતિનિધિર્ભવિતવ્યતાયાઃ ॥ ૨૨॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્ય ઉદ્યાનચરિતપદ્ધતિઃ ષડ્વિંશતિઃ   ।

સપ્તવિંશી   પદ્ધતિઃ । ઉદ્યાનોક્તિઃ
ઉદ્યાન એવ નનુ પુષ્પિતશાલવર્ગે
વિશ્લેષિતપ્રમનસાં મદિરેક્ષણાનામ્ ।
તં તં વિનેયમનુભૂય વિષાદવેગા-
દ્વાક્યાનિ વક્ત્રગલિતાનિ વિજૃમ્ભયામઃ  ॥ ૧॥
યન્નામ તે જગતિ ગૂઢમયાતવૃત્યા(?)
જાતં પુરા કુરબકદ્રુમ વાચ્યમેવ ।
ભૂયસ્તદદ્ય ભવતા કૃતમન્વિતાર્થં
વાચાલમત્તમધુપાવસથં(?)પ્રદાય ॥ ૨॥
ઉદ્યાનભૂષણ તવેદમનુક્તરૂપં
છાયાપ્રદાનહૃતતપ્તજનશ્રમસ્ય ।
અસ્મિઞ્જને વિરહપાવકતાપવૃદ્ધ્યા
શોકાતુરેઽપિ દયસિ ત્વમશોક એવ ॥ ૩॥
વાચાલકોકિલતયા મધુરાણિ પૂર્વ-
માપીડયેતિ વિધુરં તવ કૂજિતાનિ  ।
ધાન્યં ધિનોતિ વચનૈઃ શ્રવણાનુકૂલૈ-
રન્યં દુનોતિ પરુષૈઃ પરપુષ્ટજાતિઃ ॥ ૪॥
કિં  કિંશુક   ત્વમપિ સમ્પ્રતિ પીનલજ્જઃ
કર્ત(ર્તું)વ્યવસ્યસિ રુજં કુસુમૈરગન્ધૈઃ ।
અભ્યર્થિતોઽહમિતિ   વિક્લવમાનસાના-
મસ્ત્યેવ દાર્ક્ષ્ય(ક્ષ્ય)મસતાં પરિ(ર)પીડનેષુ ॥ ૫॥
ભૃઙ્ગાઙ્ગને   સખિ તવાપિ મમાપિ તુલ્યા
શ્રીકણ્ઠ(કણ્ઠ)રુચિરત્ર હિ કોપ(ઽપિ)ભેદઃ ।
પુષ્પેષુચેષ્ટિતમતીવ તવાનુકૂલં

સત્યં તદેવ હિ મમ પ્રતિકૂલમાસીત્ ॥ ૬॥
આપીયસીષુ(?)રસમાગલમુન્મિષત્સુ
પુષ્પેષ્વમી તત ઇતશ્ચરકાયિતેષુ ।
મન્યે કલધ્વનિમિષેણ મનોભવસ્ય
ગાયન્તિ મત્તમધુપા વિજયપ્રશસ્તિમ્ ॥ ૭॥
પૂર્વં મયા ચિરતરં સહકારબુદ્ધ્યા
યઃ પોષિતઃ પ્રતિવિધાનમુખૈઃ પ્રયત્નૈઃ ।
જાતઃ સ સમ્પ્રતિ જગત્ત્રયનાશહેતુ-
રા હન્ત પુષ્પસમયે વિષ એવ . . . . ॥ ૮॥
નૃત્તોદ્યમોઽસિ ફણિસઙ્ગમનિર્ભયોઽસિ
બર્હિન્યદપ્યસિતબન્ધુરકન્ધુ  (ન્ધ)રોઽસિ ।
તૈસ્તૈર્ગુણૈરનુકરોષિ પિનાકપાણિં
હન્તું . . . . મો(?)કિમધુના કથમક્ષમોઽસિ ॥ ૯॥
અમ્ભોનિધૌ નિપતિતો યદિ સેતુહેતોઃ
શૈલોઽપિ દક્ષિણસમીરણજન્મભૂમિઃ ।
સીતૈકકાન્તવિરહેણ ક(વ)રં કપીન્દ્રૈઃ
સંરક્ષિતા યુવતયઃ સકલા ભવેયુઃ ॥ ૧૦॥
યત્તે નિસર્ગલઘિમા યદભૂલ્લતાનાં
સંસૃજ્ય પુષ્પરજસા તવ ધૂસરત્વમ્ ।
મૈત્રં ચ યત્તવ જલૈરુચિતં તદા તૈ-
ર્મન્દાનિલ ત્વમસિ યત્પ્રતિકૂલવૃત્તિઃ ॥ ૧૧॥
આરગ્વધાદનિલ કોરકમાહર ત્વં
સદ્વા પ્રસૂનમથવા દલમેતદીયમ્ ।
સૌરભ્યમેવ યદિ વા કરુણા તવાહો
કિં  નાઞ્જનેયજનકસ્ય વિયોગિનીષુ ॥ ૧૨॥
અત્યુચ્છ્રિતાસુ  સહકારમહીરુહાણાં
શાખાસુ પુષ્પનિબિડાસ્વધિરૂઢવન્તઃ ।
પ્રાયઃ કુહૂરિતિ  પિકા નિજકૂજિતેન
પથ્યાં નિશામભિવદન્તિ વિયોગિનીભ્યઃ ॥ ૧૩॥

પોષં સ્વકીયજનનીપરિવર્જિતાનાં 
કુર્વન્તિ યે બલિભુજઃ પિકપોતકાનામ્ ।
તૈઃ સમ્યગેવ વિદિતં પરિરક્ષ્યપાત્રં
કૃષ્ણાત્મનાં સુકૃતરૂપમપિ ક્રિયાસુ ॥ ૧૪॥
પૂર્વં મદીયવદનાસવપુષ્પિતસ્ત્વ-
મદ્યાહમસ્મિ વિધિના હરવિપ્રયુક્તા ।
હા હન્ત પીડયસિ માં બકુલ પ્રસૂનૈ-
ર્ભોક્તવ્યમાત્મકૃતદુષ્કૃતમાત્મનૈવ ॥ ૧૫॥
બાણઃ(?)સુવર્ણવિજયી શુચિરેષ ગન્ધ(ધઃ)
સમ્ભાવના શિરસિ તે પરમેશ્વરેણ ।
એતત્તથાપિ કૃતમાલ તવાસ્તિ દોષો
યત્સઙ્ગતોઽસિ  મલિનૈરસકૃદ્દ્વિરેફૈઃ   ॥ ૧૬॥
ઉદ્યાનકેલિકમલાનિ ચ તાનિ હિત્વા
શમ્ભોઃ પદામ્બુજયુગે યદિ તે રિરંસા ।
ગીર્વાણનાથગણકસ્ય જનાર્દનાદે-
રારુહ્યતાં સપદિ લાલત(?)મૌલિમાલા ॥ ૧૭॥
ક્વાપ્યુચ્ચયઃ સુમનસાં કુહચિત્પરાગો
ગન્ધઃ ક્વચિત્ક્વચન દક્ષિણગન્ધવાહઃ ।
દિષ્ટ્યા વસન્તસમયે મરણાભ્યુપાય(યઃ)
સાર્વત્રિકો વિરહદુર્ભરજીવિતાનામ્ ॥ ૧૮॥
પૂર્વં પ્રવાલમથ પુષ્પમથો નુ ગન્ધં
પશ્ચાન્મધુવ્રતકુલં પુનરસ્ય શબ્દમ્ ।
ચૂતે વિધાય વિધિરેવમભદ્રમાલાં
કિં  કિં  કરિષ્યતિ વિયુક્તનિરૂઢવૈરઃ ॥ ૧૯॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્ય ઉદ્યાનોક્તિપદ્ધતિઃ સપ્તવિંશતિઃ   ।

અષ્ટાવિંશી   પદ્ધતિઃ । શિશિરોપચારઃ
ઉદ્રિક્તશઙ્કરવિયોગવિષાદશાન્ત્યૈ
નાનાવિધે સપદિ બન્ધુજનૈઃ પ્રવૃત્તે ।

શીતક્રિયાપ્રકરણે વરવર્ણિતા  (ની)નાં
યદ્યદ્બભૂવ ચરિતં કથયામિ તત્તત્ ॥ ૧॥
સઞ્ચારિતૈશ્ચ કદલીદલતાલવૃન્તૈ-
રુત્થાપિતઃ પરિજનૈઃ શિશિરઃ સમીરઃ ।
નાન્તર્જ્વરં મૃગદૃશાં શમયામ્બભૂવુ-
ર્યત્ને કૃતેઽપિ ન ફલાય દુદુઃખવાદઃ(?) ॥ ૨॥
માલાં નવોત્પલમયીં  વિરહોષ્મિતાયાઃ
સખ્યા નિધાય હૃદયે કૃતમાનુકૂલ્યમ્ ।
પુષ્પાસ્ત્રમોચનપરસ્ય મનોભવસ્ય
વિસ્રમ્ભણં ન વનિતાસુ કદાપિ કાર્યમ્ ॥ ૩॥
યઃ કલ્પિતઃ કુચતટે વિરહાતુરાયાઃ
શૈત્યાય સાન્દ્રતરચન્દનપઙ્કલેપઃ ।
અન્તઃ સતામધિકૃતં જનયન્નયાસી-
દાપાકલાસ્યનવકર્દમલેપકક્ષ્યામ્ ॥ ૪॥
કસ્યાશ્ચિદીશવિરહે શયનીકૃતાનિ
પઙ્કેરુહાણ્યપિ તયા સહ શોકમાપુઃ ।
અન્યાર્તિનિર્વૃતિમશક્નુવતાં   વિધાતુ-
ર્માનિષ્વયં સુમનસામુચિતૈવ વૃત્તિઃ ॥ ૫॥
ધારાગૃહં વિરહવહ્નિશમાય તન્વ્યા
ભૂયોઽપિ મુગ્ધપરિવારજનશ્ચકાર ।
તસ્યાઃ સદા કુચતટે પતિતામ્બુધારે
ધારાગૃહત્વમધિકુર્વતિ નેત્ર એવ ॥ ૬॥
હારઃ પયોધરયુગે વિહિતઃ કયાપિ
વિશ્લેષિતાપજુષિ  નીલદૃશામવાપુઃ ।
સન્તાપશાન્તિકરણાક્ષમતાપવાદ-
માધાતુમિન્દ્રમણિમૂર્ધનિ બન્ધ એવ ॥ ૭॥
વિસ્રમ્ભિતા પ્રિયસખીવચનેષુ રમ્ભા-
માશ્લિષ્યતિ સ્મ વિરહોષ્મશમાય કાચિત્ ।
કસ્યાશ્ચન સ્તનયુગે નિશિતં મૃણાલ-
સાન્નિધ્યતેન(?)સુષુવેઽમ્બુજમાનનસ્ય ॥ ૮॥

આપીતરક્તકપિશા કિમુ જાલજિહ્વા
જ્વાલા કિમદ્ય જગતઃ કિમુત ક્ષયાગ્નેઃ ।
આલોક્ય કાચિદતિસન્દિદિહે સખીભિ-

ર્નીતાનિ શમ્ભુવિરહે નવપલ્લવાનિ ॥ ૯॥
હારાદિભૂષણવિધિઃ સરસૈર્મૃણાલૈઃ
પત્ત્રૈર્નિતાન્તપૃથુભિર્વ્યજનોપયોગઃ   ।
પદ્મૈશ્ચ કલ્ય(લ્પ)રચના વિરહાતુરાયા-
સ્તત્પદ્મિનીવિધિરહો વિરહૈકશેષઃ ॥ ૧૦॥
કસ્યાશ્ચિદાન્તરઘનજ્વરશાન્તિહેતો-
રાલીજનેન વિહિતે શિશિરોપચારે ।
રેજે કુચોપચિતચન્દનપઙ્કલગ્ના
મુક્તાવલી બિસલતેવ મુખામ્બુજસ્ય ॥ ૧૧॥
સખ્યાર્પિતેન   કુચયોર્નવચન્દનેન
ભૂરિજ્વલા વિરહિણી કુપિતા  ક્ષણેન ।
તસ્યાસ્તુ દેવઘનસન્નહનાવિ(દિ)લેપ્તું
કાચિત્કૃપામૃદુમના ન વૃથા ચકાર ॥ ૧૨॥
કસ્યાશ્ચિદીશવિરહાનલતાપશાન્ત્યૈ
વાઞ્છાં વિભોર્બહુમતે ભસિતે વહન્ત્યા ।
ભસ્માત્મના પરિણતઃ ક્વથિતોઽઙ્ગસઙ્ગા  -
ત્સખ્યા કૃતઃ સરસચન્દનલેપ એવ ॥ ૧૩॥
કલ્હારસારઘનસારહિમાદિ વસ્તુ
યત્પઠ્યતે હૃદયતાપહરં વિદગ્ધે ।
તત્સર્વ(મેવ સ)મભૂત્કુચયોઃ પરસ્યાઃ
કિં  ચૌષધં ગિરિશશબ્દિતમેવ શિષ્ટમ્ ॥ ૧૪॥
જિત્વા સરોજનિલયામલયાગૃહીતાં
સૌર્યં તમઃ કમલિનીનિયતં પરસ્યાઃ ।
પદ્મૈરકારિ શયનં વ્યજનં વિશાલૈઃ
પત્ત્રૈર્મૃણાલરચિતાનિ વિભૂષણાનિ ॥ ૧૫॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે શિશિરોપચારપદ્ધતિરષ્ટાવિંશતિઃ   ।

એકોનત્રિંશી   પદ્ધતિઃ । સખ્યુપાલમ્ભઃ
નારીજનો હરવિયોગમહોપશાન્ત્યૈ
શીતક્રિયાં પ્રિયસખીષુ વિતન્વતીષુ ।
નિઃશ‍ૃઙ્ખલદ્વિગુણવર્ધિતતીવ્રતાપ   -
સ્તત્કૃત્યભૂષણપરામિતિ વાચમૂચે ॥ ૧॥
શીતક્રિયાં ફલવતીં  યદિ કર્તુમાસ્થા
સખ્યૌ મદીયમુખતઃ શ‍ૃણુતાભ્યુપાયમ્ ।
આનીય શઙ્કરમિહાદ્ય મદીયપાર્શ્વે
કાર્યાસ્તતો નુ વિવિધાઃ શિશિરોપચારાઃ ॥ ૨॥
સત્યં ત્વયા પ્રકટિતો મયિ ભાવબન્ધઃ
શીતક્રિયાસુ વિરમાદ્ય વૃથાપ્રવૃત્તેઃ ।
શક્નુઃ(ક્યઃ)કથં શમયિતું સખિ નિર્વિકલ્પ  -
કલ્પાવસાનદહનશ્ચુલુકોદકેન ॥ ૩॥
જીહાગધેન(?)હરિચન્દનસૌરભેણ
સાન્દ્રેણ કિં  તવ દિગન્તવિજૃમ્ભિતેન  ।
બદ્ધાદરઃ પુરુષભસ્મવિલોચ(લેપ)નેઽપિ
યત્તત્પરાઙ્મુખમના જગદેકનાથઃ ॥ ૪॥
કિં  ચન્દનેન કિમુ પલ્લવસંસ્તરેણ
કિં  મુ(મૌ)ક્તિકૈર્બિસગુણૈરથ   ભૂષણૈર્વા ।
મૂઢે સખિ પ્રિયસમાગમ એવ યદ્વા
મારજ્વરસ્ય મરણં શિશિરોપચારઃ ॥ ૫॥
પ્રારભ્યતે પ્રતિવિધિઃ સખિ યો ભવત્યા
મૂર્છાસુ મે હરસમાનધનં વિનાન્યઃ ।
કારાગ્રહાજ્ઝટિતિ નિર્ગમતો જનસ્ય
દ્વારોપરોધ(નપરેણ)શઠેન તુલ્યઃ ॥ ૬॥
આદિત્યતાપસદૃશં વિરહોષ્મતાપં
બુદ્ધ્વેવ યા પ્રયતતે શિશિરોપચારે ।
સા ત્વં પયોધિસલિલૈર્વડવામુખાગ્નેઃ

72 sanskritdocuments.org



ઉત્પ્રેક્ષાવલ્લભકવિવિરચિતં ભિક્ષાટનકાવ્યમ્

શાન્તિ કરોષ્યપરવહ્નિ સસમ્ભ્રમેણ ॥ ૭॥
સામ્યં પ્રતીત્ય સખિ સામ્પ્રતમન્યરોગૈ-
સ્તસ્યેદૃશઃ પ્રતિવિધાનમનોરથસ્તે ।
સોઽયં પુનઃ સ્મરગતો વિપરીતવૃત્તિ-
ર્યસ્યૈક એવ જનકશ્ચ નિવારકશ્ચ ॥ ૮॥
ક્રીડાશુકં સખિ કલીનવચાંસ્યજસ્રં
જલ્પન્તમેનમપસારય શીઘ્રમેવ ।
અસ્યા ન શિક્ષણગિરં મુહુરુદ્ગિરન્ત્યા
કાર્યસ્ત્વયાપિ મમ સન્નિધિતોઽપસારઃ ॥ ૯॥
નિર્વાપણં સરસવસ્તુભિરેવ કર્તું
મૂઢૈઃ કિમસ્ય સખિ વાઞ્છસિ ચન્દનાદ્યૈઃ ।
કિં  ત્વં ન વેત્સિ સરસેષુ મનોભવાગ્નિ-
ર્વૃદ્ધિં  પ્રયાતિ સુતરામિતિ લોકવાદઃ ॥ ૧૦॥
ઔર્વાનલં જલનિધેર્નહિ શ(ક્યતે યૈ)-
ર્હેતું દવાગ્નિમથવા ન વનદ્રુમાણામ્ ।
તૈર્મોક્તિકૈઃ કિસલયૈરપિ તૈરિદાનીં
શક્યઃ કથં શમયિતું સખિ મન્મથાગ્નિઃ ॥ ૧૧॥
યે શીતલપ્રકૃતયો ભુવને પદાર્થા-
સ્તેઽપ્યદ્ય હન્ત મયિ તાપકરા મદાદ્યાઃ ।
યઃ સર્વસર્ગનિકરે નિપુણઃ સ વેધાઃ
કર્તું ક્ષમો ન કિમયં ગુરુવૈપરીત્યમ્ ॥ ૧૨॥
શય્યાં કરોષિ મમ તાપનિવૃત્તયે ચે-
દાદિત્યમૈત્ર્યજનિતૌષ્ણ્યગુણૈઃ સરોજૈઃ ।
સખ્યાવયોર્હૃદયજીવિતયોરભેદા -
ન્મારજ્વરો મયિ ઘનસ્ત્વયિ હન્ત મોઘઃ ॥ ૧૩॥
યં પન્નગારિનિવિષોષ્મનિતાન્તતપ્તાઃ
શ્રીકણ્ઠપાદપમિવાનિશમાશ્રયન્તે ।
અન્તર્જ્વરં શમય મે સખિ તસ્ય શમ્ભોઃ
કારાગ્રહાન્નહિ વરઃ શિશિરોપચારઃ ॥ ૧૪॥

નૈવામુના શ્રુતિકટુક્વણના શુકેન
નૈવ ત્વયાનુપમ . . . . વ્યદધાનયાપિ ।
નીતૌ યુવાં હિતવિધાયિ પદં યથૈવ
મન્યે મયૈવ સખિ સમ્પ્રતિ મેઽપરાદ્ધમ્ ॥ ૧૫॥
હારસ્ત્વયા સખિ કૃતો યદિ મે મૃણાલૈ-
ર્વીરે ન કેન યદિ વા વિદિતં મયૈવ ।
નાથેન વક્ષસિ ધૃતો યદતો મમાશુ
સન્તાપહાર્યપિ ભવેત્સ ભુજઙ્ગહારઃ  ॥ ૧૬॥
મત્તેવ(ત્તોઽવ)ગચ્છ સખિ સમ્પ્રતિ શીતવિદ્યાં
(મત્તેવ(ત્તોઽવ)ગચ્છ સખિ શીતવિધાનવિદ્યાં)
વિશ્લેષિણીમલમલં વિફલક્રિયાભિઃ ।
લોકે સુખપ્રદતયા પ્રથિતાનિ યાનિ
તૈર્વસ્તુભિર્વરણ એવ પરં ભિષજ્યા ॥ ૧૭॥
પ્રારમ્ભતોઽપિ પુરતઃ પરપીડનાનાં
યાન્ત્યા પદં સ્વયમકારણરૂઢવૈરાઃ ।
યન્માં વિયોગવિધુરાં પરિતપ્તુકામો
નિષ્પીડ્યતે મમ(?)યતો ભવતીભિરદ્ય ॥ ૧૮॥
વાક્યેઽપિ યાર્જનકભૂર્વિરભઙ્ગ   (?)દીયો
. . . . રાક્ષસીભિરનિશં ન વૃતા સખીભિઃ ।
તસ્યા અપિ પ્રિયસખીજનસઙ્ગમ  ચે-
ચ્ચિત્રં ક્રિયામહમિવાનુભવેદસસ્યામ્(?) ॥ ૧૯॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે સખ્યુપાલમ્ભપદ્ધતિરેકોનત્રિંશતિઃ   ।

ત્રિંશતી   પદ્ધતિઃ । પ્રદોષચરિતમ્
તાપં સરોરુહદૃશામચિકિત્સનીયં
વિજ્ઞાય શીતલવિધાભિરપિ ક્ષણેન ।
અન્તર્દધે કરુણયા કિલ તિગ્મભાનુ-
સ્તાસાં પુનશ્ચરિતમદ્ય વયં વદામઃ ॥ ૧॥
તિગ્મદ્યુતાવપરદિક્પ્રણયપ્રવૃત્તે

દુઃખં વિભાવ્ય રજનીમુખભાવતીવ્રમ્ ।
કસ્યાશ્ચિદંશુમલિનં વિરહાતુરાયાઃ
પૂર્વં મુખં તદનુ પૂર્વદિશસ્તમોભિઃ ॥ ૨॥
જાલાન્તરેણ પવનઃ પ્રવિશન્કયાપિ
ક્રુ(રુ)દ્ધો મૃદુ . . . . ઢકવાટસમર્પણેન ।
લપ્તે યથાત્મનિ તથા વિશતિ સ્વગેહે
મન્દાનિલેન વિરહિણ્યવરોદવજ્રામ્ ॥ ૩॥
કસ્યાશ્ચિદસ્તમયલમ્બિતપાટલિમ્ના
પૂષ્ણા સહૈવ પતત . . . . માયામ્ ।
સખ્યા વિયોગપરગારનિયુ(રુ)દ્યમાયાઃ(?)
કોપાત્પપાત શનકૈરરુણઃ કટાક્ષઃ ॥ ૪॥
ભીતિં  યદૈવ વિદધે કુસુમૈર્હસદ્ભિઃ
. . . . તોયદતટાન્તરિતસ્વરૂપા ।
વામભ્રુવો વિરહદર્વિ  . . . . તાશયાયાઃ
પ્રાદુર્ભવન્નપિ પુનર્નત . . . . હિમાંશુઃ ॥ ૫॥
આલમ્બતે દિનમણિઃ સખિ પશ્ચિમાયાં
સદ્યઃ કયાપિ વિ(પ્યભિ)હિતા હરમાનયેતિ ।
કાચિત્સરઃસરસિજં મુકુલાયમાન-
માલોક્ય પાણિકમલં મુકુલીચકાર ॥ ૬॥
યઃ પાવકઃ પ્રણયિભિર્દિવસે   પૃથિવ્યા-
માદાયિ ચણ્ડમહસઃ કિરણૈરનેકૈઃ  ।
સર્વોઽપિ હન્ત નિશિ મન્મથપીડિતાયાઃ
કસ્યાશ્ચિદાશુ હૃદયં સ વિવેશ તાપઃ ॥ ૭॥
યા તુઙ્ગસૌધશબલીભિધિતા (?)વિયુક્તા
યા તત્સમીપગતમઙ્ગલદીપિકા  ચ ।
સખ્યઃ પ્રમાદમભિશઙ્કય તયોર્વિનેતુ  -
ર્જાલપ્રવિષ્ટપવનં સમતેવ(?)રક્ષામ્ ॥ ૮॥
કાચિત્સહાયરચિ(હિ)તાં નિશિ ચક્રવાકીં
દૃષ્ટ્વા સતીષ્વપિ સખીષ્વનુરાગિણીષુ ।
તસ્યૈ શનૈરકથયન્નિજકામપીડાં

નૂનં દશાસદૃશતા પ્રણયસ્ય હેતુઃ ॥ ૯॥
ભીમં તમસ્તદપિ કાપિ નનન્દ તસ્મા-
દ્યસ્માત્રિલોચનગલસ્મૃતિમાતતાન ।
કાચિદ્વિલોક્ય કમલાનિ નિમીલિતાનિ
વિશ્લેષિણી વિકસિતાનિ ચ કૈરવાણિ ॥ ૧૦॥
શોકઃ સતાં પરવિપદ્યસતાં ચ હર્ષો
ધાત્રે ચ(ત્રૈવ)સૃષ્ટ ઇતિ કાપિ વિનિશ્ચિકાય ।
ગૌરીપતેરભિસૃતિં  સુદૃશા કયાપિ
કર્તું પ્રસાધનમશઙ્કિતમાચરન્ત્યા ॥ ૧૧॥
નાબન્ધિ રત્નરશના વિપુલે નિતમ્બે
વાચાલતા ગુણવતામતિદૂષણાય ।
સન્ધ્યાનભશ્ચરમસીમનિ કાપિ પાંસું
સંસર્પિણી   વિરહિણી સહસા નિરીક્ષ્ય ॥ ૧૨॥
મેને જગત્ત્રિતયનિર્જયવૈજયન્તીં
કામસ્ય રત્નપટિકાં ભવવિહ્વલૈવ ।
. . . . . . . . . . . . . . . . . . . . . .

. . . . . . . . . . . . . . . . . . . . . . ॥ ૧૩॥
ઇત્યુત્પ્રેક્ષાવાલ્લભકૃતૌ ભિક્ષાટનકાવ્યે પ્રદોષચરિતપદ્ધતિસ્વિંશતિઃ   ।

એકત્રિંશી   પદ્ધતિઃ । પ્રદોષોક્તઃ
પ્રાપ્તઃ પ્રદોષ ઇતિ વીક્ષ્ય નિરર્ગલેન
પુષ્પાયુધેન ભૃશપીડિતમાનસાનામ્ ।
વામભ્રૂવાં વિરહતાપવિજૃમ્ભિતાનિ
વાક્યાનિ વક્તુમભિવાઞ્છતિ ચેતના મે ॥ ૧॥
. . . . . . . . . . . . . . સ્વયમેવ ભીતિં
વિધ્યન્તિ મુગ્ધહરિણાન્વિજને પુલિન્દાઃ ।
આચાર્યમુચ્ચરિતગોપતિવંશગીતં
કામસ્તુ વિધ્યતિ વિયોગ(ગિ)જનં પ્રપેદે(પદ્ય) ॥ ૨॥
તુભ્યં નમો ભવતુ વાસરલોપસન્ધ્યે

નાન્તઃશ્લથામનુકરોષિ જટાં શિવસ્ય ।
આશાસ્મહે વયમમી તત એવ હેતો-
ર્મા ભૂત્કદાપિ શશિનઃ શકલા . . . . ॥ ૩॥
નેયં નિશા હતનિશાચરયોષિદેષા
હન્તું વિયોગવિધુરં જનમાજગામ ।
અસ્યા મુખે સપદિ યઃ પ્રથતે પ્રકામં
રાગઃ સ કોપજનિતો ન તુ સાન્ધ્યરાગઃ ॥ ૪॥
સન્ધુક્ષયત્યવિરતં હૃદયં મદીય-
મન્તઃ પ્રવિશ્ય મદનાગ્નિરસૌરમીરઃ(મસૌ સમીરઃ)(?) ।
અસ્મિન્નમુષ્ય વિષમાસ્ત્રવિમુક્તબાણૈ-
રાપાદ્યમાનવિવરે સુકરઃ પ્રવેશઃ ॥ ૫॥
. . . . પશ્ચિમે ક્ષણમદર્શિ  નભઃપ્રદેશે
રાગઃ ક્વ યાત ઇતિ સમ્પ્રતિ મે વ(વિ)શઙ્કા ।
સત્યં હરેણ વિરહે હરિણેક્ષણાનાં
ચિત્તેષુ પુષ્પધનુષા કૃતસંવિભાગઃ ॥ ૬॥
આસન્નચન્દ્રરમણપ્રણયાવિ(વ)લિપ્તા
કામવ્યથાં મનસિ કૈરવિણી કરોતુ ।
અમ્ભોજિનિ ત્વમપિ સમ્પ્રતિ વલ્લભેન
વિશ્લેષિણીમયિ(ધિ)કથં રુજમાદધાસિ ॥ ૭॥
દગ્ધું જગત્ત્રયમયં કિલ કોઽપિ વહ્નિ-
રુજ્જૃમ્ભતે  વિયતિ સાન્ધ્યમહશ્છલેન ।
ઇત્થં ન ચેત્કિમપિ સમ્પ્રતિ વારિ વિપ્રાઃ
સશ્રદ્ધમઞ્જલિભિરૂર્ધ્વમમી ક્ષિપન્તિ ॥ ૭॥
યસ્ય પ્રયાણસમયે પ્રકટાનુરાગઃ
સોઽવશ્યમેષ્યતિ પુનઃ સવિતેતિ સુપ્તિમ્ ।
અમ્ભોજિની વ્રજતિ સુપ્તિકથા કથં સ્યા-
ન્નિઃસઙ્ગ  એવ ગિરિશે મમ ભક્તિમત્યાઃ ॥ ૯॥
સાસ્વે(?)સ વાસરપતિર્દિશિ   પશ્ચિમાયાં
તેજઃક્ષયં મયિ વશેન બભૂવ રક્તઃ ।
સા હન્ત પાતયતિ સા તમિયં વરાઙ્ગી

કસ્યાપદે જગતિ નાન્યતરાનુરાગઃ ॥ ૧૦॥
મન્યેઽહમિત્થમુદયારુણચન્દ્રનામા
સ્વીકારિણઃ પ્રલયકાલહુતાશનસ્ય ।
ધૂમોઽયમગ્રજનિતસ્તિમિરચ્છલેન
વિશ્લેષિસાર્થનયનાશ્રુનિપાતહેતુઃ ॥ ૧૧॥
એકસ્ય રાત્રિમુખવેષવિષદ્રુમસ્ય
સઞ્જાતસાન્ધ્યકિરણારુણપલ્લવસ્ય ।
આગામિપૂર્ણશશિબિમ્બમહાફલસ્ય
તારાગણં વિગણયામિ નવપ્રસૂનમ્ ॥ ૧૨॥
અત્યુચ્છ્રિતાદનિલ  તે મલયાત્પ્રસૂતિ-
ર્નિત્યં  યતઃ પરિચયં સુમનોભિરેવ ।
દાક્ષિણ્યવાનિતિ જગદ્વિદિતોઽસિ તસ્મા-
ન્મા જાતુ જારસરણીં વ્રજ નીચસેવ્યામ્ ॥ ૧૩॥
પૂર્ણેન્દુપૂરમરુદત્ર હિમામ્બુગર્ભો
ગન્ધોઽયમસ્ય મુકુલસ્ય વિજૃમ્ભમાણઃ  ।
નામ પ્રદોષ ઇતિ દોષસમગ્રભાવા-
ત્સ્રષ્ટા યથાર્થમકરોદ્રજનીમુખસ્ય ॥ ૧૪॥
ધન્યા હિ સા ભગવતી દિવસાન્તસન્ધ્યા
યામં ગતાં ભુવિ સુવીક્ષ્ય પિનાકપાણિઃ ।
વિશ્લિષ્ટબન્ધનજટાભરણસ્ય હર્ષા-
ગૌર્યાઃ સમક્ષમપિ કૃ(નૃ)ત્યતિ વીતશોકઃ ॥ ૧૫॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે પ્રદોષોક્તપદ્ધતિરેકત્રિંશતિઃ   ।

દ્વાત્રિંશી   પદ્ધતિઃ । ચન્દ્રોદયઃ
કન્દર્પશાસનવિલઙ્ઘ્રિવિજનેષુ  રોષા-
દ્રૂપાદિવેન્દુમુદયસ્થમવેક્ષ્ય તામ્રમ્ ।
જજ્ઞે હરેણ વિરહે વનિતાજનસ્ય
યચ્ચેષ્ટિતં તદધુના કથનીયમાસ્તે ॥ ૧॥
ઉષ્ણાયમાનમુદયારુણમિન્દુબિમ્બં

કાચિદ્રવે(?)વિરહિણી ન શશાક ભેત્તુમ્ ।
તસ્યા વિવેકમતિદાયિતયા તદાનીં
તસ્યોપયોગમહિતં શશલાઞ્છનત્વમ્ ॥ ૨॥
અન્યા વિહાય મદનાતુર(?)જીવિતાશા
જાતસ્પૃહા મરણશબ્દિતમઙ્ગલાય  ।
લબ્ધઃ શિવો ભવતુ મે પરજન્મનીતિ
ચન્દ્રાતપે વિરહિણી સહસા પપાત ॥ ૩॥
આલોક્ય કાચિદુદયારુણમિન્દુબિમ્બં
વિશ્લેષિણામવિષહં શિશિરં પરેષામ્ ।
દ્રોહી ન વા ખલુ મમેતિ જનં બિભિત્સોઃ
કામાસ્ત્રતઃ પરગવીગણનાં ચકાર ॥ ૪॥
જ્ઞાતો જનૈર્વિરહતાપજુષઃ    પરસ્ય
નેત્રદ્વયસ્ય નલિનસ્ય ચ . . . . તિ ભેદઃ ।
પદ્મેષુ ચન્દ્રકિરણૈર્મુકુલીકૃતેષુ
યજ્જાગરૂકમભવન્નિશિ નેત્રયુગ્મમ્ ॥ ૫॥
ચૂડામણે પશુપતેરિતિ જૃમ્ભિતાસ્તા (?)
તાપાવહો વિરહિણામિતિ જાતભીતઃ ।
ચન્દ્રસ્ય કાચિદુભ(દ)યે વિધુરા નિજાક્ષ્ણો-
રુન્મીલનેઽપિ ન શશાક નિમીલનેઽપિ ॥ ૬॥
ભિક્ષાટનં પશુપતિઃ કૃતવાનિહેતિ
યાં હાતુમહ્નિ ગલિતેઽપિ હિ ન ક્ષમાભૂત્ ।
તાં વીથિકા નિશિ મયૂખભયાદ્વિહાય
છાયેવ કાપિ શનકૈર્વસતિં  વિવેશ ॥ ૭॥
કસ્યાશ્ચિદીશવિરહવ્યથિતાશયાયાઃ
કામં વદન્તુ મુખમેવ હિ ચન્દ્રકાન્તમ્ ।
તસ્યા દૃશો યુગલમપ્યુદયે હિમાંશો-
ર્નિર્દિશ્યમાનબહલોદકમિન્દુકાન્તિ    (ન્ત)મ્ ॥ ૮॥
યાવાન્દિનેશપતને વિરહાતુરાયા-
સ્તાવાન્હિમત્વિષિ મનાગુદિતે વિતાપઃ ।
પાતો યથા પરહિતાય યથાર્તિભાજાં 

ખેદાય નૂનમુદયો મલિનાશયસ્ય ॥ ૯॥
પ્લુષ્ટિર્મનાગ્વિરહિણીસ્તનમિન્દુપાતૈઃ
કાચિદ્દદૌ પ્રિયસખીમુખમારુતાય ।
પારબ્ધમન્યદપરં પલિતેક્ષણેન
જજ્વાલ હન્ત હૃદયે મદનાગ્મિરસ્યાઃ ॥ ૧૦॥
એકા શશાઙ્કકિરણોપનિપાતભીત્યા
વાતાયનાન્તરવિધા(ન)કૃતપ્રયત્ના ।
આમીલનવ્યવહૃતેન્દુકરપ્રયત્ના-
લ્લક્ષ્મ્યા સરોજવસતિં  મનસા નિનિન્દ ॥ ૧૧॥
સ્પષ્ટં મુહુર્ભુવનજાલકૃતપ્રવેશૈ-
રિન્દોઃ કરૈર્વિરહિણી   વ્યથયાઞ્ચકાર ।
સ્પષ્ટં જગત્પ્રકૃતિ  રાજતિ કામિનીના-
(?)મઙ્ગં  મનસ્થિતિમનાક્કલયાન્કરેણ ॥ ૧૨॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ચન્દ્રોદયપદ્ધતિર્દ્વાત્રિંશતિઃ   ।

ત્રયસ્ત્રિંશી   પદ્ધતિઃ । ચન્દ્રોદયઃ
ચન્દ્રોદયે વિરહવિહ્વલમાનસાનાં
યા નિર્ગતાઃ ફણિતયો વદનાદ્વધૂનામ્ ।
માધુર્યયોગપુનરુક્તસુધાન્વિતાનાં
તાસામિહાસ્મિ કથનેન વિદગ્ધમન્યઃ ॥ ૧॥
કિં  કૃત્યમદ્ય સખિ પશ્ય જગત્સમસ્તં
વ્યાપ્નોતિ સાન્દ્રમપહૃત્ય નિશાપ્રકારમ્ ।
ત્રૈલોક્યસંહરણકર્મણિ કામશત્રોઃ
કોપાટ્ટહાસ ઇવ કોઽપિ શશિપ્રકાશઃ ॥ ૨॥
એતસ્ય ચન્દ્રહતકસ્ય કઠોરભાવં
સખ્યસ્તદેવ ગમયેતિ વિકલ્પમેવ ।
અમ્ભોનિધેરખિલરક્ષણજાગરૂકો
જગ્રાહ યત્પશુપતિર્ગરલેન સાકમ્ ॥ ૩॥
અન્યેષુ જન્તુષુ સુધાસહજત્વમિન્દો

વ્યક્તીકરોષિ કિરણૈરિતિ શીતપાતૈઃ ।
અસ્માદ્રતેષુ તુ પુનર્વિધિવઞ્ચિતેષુ 
તૈર્દુઃસહૈર્ગરલસોદરભાવમેવ ॥ ૪॥
વેધાઃ સુખી ભવતુ સામ્પ્રતમાત્મશિષ્ટં
કૃત્વા  જગત્ત્રિતયમિન્દુસમાનનેન ।
સદ્યોનિમીલિતજનાર્દનનાભિપદ્મે
ગૂઢં સ્થિતસ્ય નિહિતસ્ય શશાઙ્કભીતિઃ ॥ ૫॥
કિં  રાવણાઙ્કવલિતઃ કિમુ ચન્દ્રમૌલેઃ
સર્વાત્મનામટનભાવમલઙ્કરોતિ ।
નિર્મૂલ એવ કિમુ શીકરતઃ પ્રલીનો
ય(દ્દ)ત્તરાજ્યમયમુષ્ણકરઃ કરોતિ ॥ ૬॥
પૂર્તં વિહાય નિહતદ્યુતિમદ્ય શોચ્યં
કાર્શ્યં તદેવ કુમુદૈકપતે। ભજસ્વ ।
યસ્મિંસ્ત્વયા   નિખિલચન્દનહેતુભૂતં
પ્રાપ્તં પુરાર્દનકપર્દિન્શિખામણિત્વમ્   ॥ ૭
(પ્રાપ્તં પુરાર્દનઃ પુરારિઃ શિવઃ મણિત્વમ્) ॥ ૭॥
અઙ્ગારગર્ભકરમિન્દુમિમં  વિધાય
યાદૃચ્છિકાગમન . . . . કુરુ મેઽદ્ય રક્ષામ્ ।
કાલપ્રતીક્ષણપરો ભુવનોપકારે
. . . . જાતિરિતિ મા સ્તુતયેઽપવાદઃ ॥ ૮॥
અન્તઃકલઙ્કમુદયાશ્રિતશોણભાવ-
માલોચયામિ સખિ સમ્પ્રતિ ચન્દ્રબિમ્બમ્ ।
અઙ્ગારચક્રમુપશાન્તકરાલમન્તઃ
કામસ્ય દુ(દ)ગ્ધવપુષસ્ત્રિપુરાન્તકેન ॥ ૯॥
કિં  ક્ષેમમદ્ય સખિ નઃ કથયામ્બુરાશેઃ
સે(સો)ઽયં કલાભિરખિલાભિરુદેતિ ચન્દ્રઃ ।
શૈલાત્મજાવપુરભેદફલાં સ્મરાજ્ઞા-
મેકૈવ વર્તયતિ કસ્ય કલાભરેઽપિ ॥ ૧૦॥
શાણોપલં મકરકેતનસાયકાનાં
પૂર્ણેન્દુબિમ્બમિદમાલિ વિતર્કયામિ ।

નો ચેત્તથા કથમિદં નિશિ તત્ત્વમેષા-
મસ્મિન્નુદઞ્ચતિ કથં ચ પુનઃ ક્ષયોઽસ્ય ॥ ૧૧॥
ઇન્દુચ્છલેન જલધેઃ પ્રલયાનલોઽય-
મુજ્જૃમ્ભતે  સખિ વિયોગિજનક્ષયાય ।
મૂર્ધ્ના બિભર્તિ  સરિતં પરમેશ્વરોઽપિ
કાલેયચન્દ્રિતકલાપરિતાપગીતઃ ॥ ૧૨॥
યદ્યાનિયં(?)યદિ સ સમ્પ્રતિ રાહુરિન્દું
દિષ્ટ્યા ભવેદ્વિરહિણામપિ જીવલાભઃ ।
ભુજ્યા સ્વયૈવ યદિ ભૂરિફલં પરેષાં
મન્યે કદાચિદપિ હન્ત ખલો ન ભુઙ્ક્તે ॥ ૧૩॥
પાત્રં કરાલગરગર્જિ  (ર્મિ  )તદેવ સત્યં
નૈવેન્દુબિમ્બમિદમાલિ યતશ્ચિરાય ।
ઉત્કણ્ઠતે મમ મનઃ શિવકણ્ઠમેવ
યઃ કાલકૂટગરલામ(રમપ્ય)ખિલં રરક્ષ ॥ ૧૪॥
હૃદ્યાનિ મીલયસિ હન્ત સરોરુહાણિ
હા ચન્દ્ર જૃમ્ભયસિ  સમ્પ્રતિ કૈરવાણિ ।
યુક્તં તવૈતદુભયં મલિનાશયસ્ય
હવ્યાવધીરણ . . . . મભાજનં ચ ॥ ૧૬॥
આલોકિતં રમણભૂષણમઙ્ગનાનાં
તાપં વિયોગસમયેઽહમિતીતિ વાદઃ ।
ચૂડામણિઃ પશુપતેમિય(?)મિન્દુરાશિં
હા હન્ત વર્ધયતિ મે વિધિના શઠેન ॥ ૧૬॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ચન્દ્રોદયપદ્ધતિસ્ત્રયસ્ત્રિંશત્   ।

ચતુસ્ત્રિંશી   પદ્ધતિઃ । દૂતીપ્રેષણમ્
અવ્યાજદુસ્તરનિશીથપયોધિમધ્યે
વૈરાયમાણવિધિનૈવ નિપાતિતાનામ્ ।
એણીદૃશાં હરભયાપ્લવકાઙક્ષિણીનાં
દૌત્યત્વયાનિ(?)ચરિતાનિ જનઃ શ‍ૃણોતુ ॥ ૧॥

કામાતુરો નહિ નિરૂપયતિ સ્વદૈન્યં
કાચિત્સમસ્તવનિતાજનપૂજનીયા ।
દૂત્યાન્મુહુઃ  સકૃદપિ ત્રિપુરાન્તકસ્ય
કણ્ઠગ્રહાય . . . . વરણં ચકાર ॥ ૨॥
યઃ પાણ્ડુરસ્ત્વયમથાબ્ધિવિષં નિલી(પી)ય
નૈલ્યં બિભર્તિ  ભુવનત્રયરક્ષણાય ।
દૌત્યં તથાવિધતથા(યા)ર્હસિ શઙ્કરસ્ય
તસ્યેવ કાપિ નવમમ્બુધરં યયાચે ॥ ૩॥
કલ્યાણબાન્ધવપરો જગતીહ માતુ-
રન્યો જનોઽયમિતિ જીવસખીષુ રૂક્ષા ।
કાચિત્સ્વમાતરમયાચત શમ્ભુદૌત્યં
કિં  નૈવ કારયતિ કામભવો વિકારઃ ॥ ૪॥
સામોક્તિભિઃ પ્રિયસખીમનુચર્ય કાચિ-
દ્દૌત્યાય વાચ્યમનયા પરિપૃચ્છ્યમાના ।
તૂષ્ણીમજાતનિજસઙ્ગમને  વૃષાઙ્કે
વક્તવ્યહાનિપરિદૂયમના બભૂવ ॥ ૫॥
યામેવ જીવિતસખીં પરિરભ્ય ગાઢ-
મીશોપકણ્ઠગમને ત્વરયાઞ્ચકાર ।
તાં પ્રસ્થિતાં સપદિ વીક્ષ્ય રુરોધ કાચિ-
દીશાન્તિકાન્યવનિતાગમનાસહિષ્ણુઃ ॥ ૬॥
સન્દેશગર્ભિતપુટે   સ્મરલેખપાત્રે
વિન્યસ્તસાન્દ્રનવચન્દનપઙ્કમૃત્કે ।
શમ્ભોર્ભવિષ્યતિ કરપ્રણયીતિ કાચિ-
ન્મુદ્રાં વ્યથાવિરહિણી કુચચૂચુકેન ॥ ૭॥
મા ગાસ્ત્વમદ્ય હરસન્નિધિમસ્મદર્થે
પ્રાણાસિકા યદસિ મે તદિહાસિતવ્યમ્ ।
પ્રાણાઃ પ્રયાન્તુ સુખમદ્ય મમેતિ કાચિ-
ત્સ્નેહોક્તિભિઃ પ્રિયસખીં ત્વરયાઞ્ચકાર ॥ ૮॥
ન પ્રેષિતા પ્રિયસખી ગિરિશસ્ય પાર્શ્વં
સા સ્ત્રીતિ શઙ્કિતધિયા સુદૃશા કયાપિ ।

મત્વા નપુંસકમિતિ પ્રહિતં મનોઽભૂ-
ત્તચ્ચાપિ તત્ર રમતે કિમયં વિધત્તામ્ ॥ ૯॥
કૃત્વાધરં  રચિતચિહ્નમલક્તકેન
તસ્યાઃ કુચાગ્રમપિ કુઙ્કુમકર્દમેન  ।
કાચિદ્ગભીરહૃદયા હરસન્નિધાનં
ગન્તું પુનઃ પ્રિયસખીં વનિતા ન્યયુઙ્ક્ત ॥ ૧૦॥
યોઽપીદૃશં વિતનુતે પરકીયમિષ્ટં
તાદૃક્ફલં સ ફલ(લભ)તે પુનરિત્યભિજ્ઞામ્ ।
મામદ્ય યોજય હરેણ વિધાય દૌત્ય-

મિત્યાજગાદ વિધુરા નિશિ ચક્રવાકીમ્ ॥ ૧૧॥
રાગઃ શઠો નિયતમન્યતરાનુરાગઃ
સ્વસ્થઃ સ એવ પુરુષસ્ય નિરઙ્કુશસ્ય ।
માનગ્રહો હિ મરણાય વધૂજનસ્ય
આચક્ષ્વ નાથમિતિ કાપિ જગાદ દૂતીમ્ ॥ ૧૨॥
વાર્તાહરીમનધિગમ્ય હરેઃ શુચાન્યા
તાપોઽર્જિતે   સ્તનતટેઽશ્રુજલં મુમોચ ।
તસ્મૈ હૃદિ સ્થિતવતે સ્થિત એતદીયાં
વક્તું પ્રવિષ્ટમિતરન્નહિ તત્ર દૃષ્ટિમ્ ॥ ૧૩॥
સન્દેશમીશવિષયં સ્વયમેવ કાચિ-
દ્યમ્મિન્વિલેખિતુમુપાક્રમતાઞ્ચિતાક્ષી ।
તત્રૈતદાશુ ધૃતકજ્જલબાષ્પપાતૈઃ
પ્રાગક્ષરાર્પણવિધેર્મલિનીચકાર ॥ ૧૪॥
કિં  કિં  પરિભ્રમસિ . . . . કુદલે મે
પુષ્પોજ્ઝિતેઽપિ મધુપાર્થિતયા   તથૈવ ।
આનીય શમ્ભુમિહ સ દ્રુતમાપ્તકામો
ભૂયાદિતિ ભ્રમરમાહ શુચેવ કાચિત્ ॥ ૧૫॥
દીર્ઘં મયૈવ કલજલ્પિતશિક્ષણં તે
તદ્દીક્ષતામવિરતસ્ય સ એષ કાલઃ ।
કાલાન્તકાય કથયા મમ કામપીડા-
મિત્યન્તરઙ્ગમપરા  શુકમાબભાષે ॥ ૧૬॥

કણ્ઠાવતંસકુસુમાશ્રયણાપદેશા-
ત્કસ્યૈવ કણ્ઠવિવરં પ્રતિપાદ્ય સદ્યઃ ।
વાર્તાહરો ભવ હરાય મમૈવ કાચિ-
દાત્માલકાન્તિકચરં ભ્રમરં બભાષે ॥ ૧૭॥
સ શ્લેષદુઃખશમનાય સરોરુહિણ્યાઃ
સન્ધ્યા પ્રયાન્તમનુગમ્ય કઠોરભાસમ્ ।
આયાસ(સિ)તેન ન વિનેતિ કથાપ્રસઙ્ગા -
ત્સખ્યુઃ પુરો વિરહિણી વચનં જગાદ ॥ ૧૮॥
આહૂય દૌત્યગમનાભિમુખીં  વયસ્યાં
સન્દેશમીશવિષયે બહુ વક્તુકામા ।
તત્પાર્શ્વમેષ્યસિ યદીત્યસમાપ્તિતોક્તિ-

ર્બાષ્પૈરવોચદપરા કથનીયશેષમ્ ॥ ૧૯॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે દૂતીપ્રેષણપદ્ધતિશ્ચતુત્રિંશત્   ।

પઞ્ચત્રિંશી   પદ્ધતિઃ । દૂતીવચનમ્
અસ્માદૃશામસુલભસ્ય વિભોરશક્યે
દૌત્યે પદે યુવતિભિર્વિનિયોજિતાનામ્   ।
તં વ્યાપિનં ગગન એવ વિધાય લક્ષ્યં
દૌત્યોચિતાનિ વચનાન્યભવન્સખીનામ્ ॥ ૧॥
કાલાન્તકોઽયમિતિ વિશ્વજનપ્રસિદ્ધં
સત્યાં વિધાતુમિતિ ચેદ્ગિરિજાભિલાષઃ ।
યો બાધતે ત્વયિ દૃઢપ્રણયાં સખીં  મે
કાલં તમદ્ય ઝટિતિ ક્ષપય ક્ષપાખ્યમ્ ॥ ૨॥
સખ્યાં વસન્તસખબાણગણાર્દિતાયાં 
તાં કિઞ્ચિદત્ર કરુણાં તરુણેન્દુમૌલે ।
મા વા (?)ન નઃ ક્ષિતિરતો મરણં વરિષ્ઠં
જીવસ્થિતેસ્ત્વમનુરાગનિમિત્તમસ્યાઃ ॥ ૩॥
કિં  વિસ્તરેણ શ‍ૃણુ શઙ્કર સઙ્ગ્રહોક્તિં 

વક્તવ્યવસ્તુનિ મયા સતિ પૃચ્છ્યમાને ।
નૈવાક્ષરૈઃ સપદિ કણ્ઠગતૈર્મૃગાક્ષ્યાઃ
પ્રાણૈરભાણિ હરિતવ્યમશેષમેવ ॥ ૪॥
ગૌરીસખસ્ય તવ મા ભવતુ પ્રસક્તિઃ(ત્તિઃ)
કલ્યાણકામમિતરાસુ મૃગેક્ષણાસુ ।
કણ્ઠે ચિરં રુચિમતી ગરનીલમૂલે
ભૂયાત્સદૈવ કરુણાધિકવલ્લભાય ॥ ૫॥
શમ્ભો તદા ત્વદવલોકનપુણ્યકાલે
યાન્ત્યામભૂન્નિપતિતઃ પ્રથમાશ્રુપૂરઃ ।
શોકાશ્રુણઃ પરિભવેઽપિ કિમાયતાક્ષ્યા-
સ્તસ્યાસ્તયોર્નયનયોરનુરૂપમેવ ॥ ૬॥
સર્વજ્ઞતા નિરુપયિચ્છ(?)કૃપાપિ સિદ્ધે-
રવ્યાહતત્વમિતિ નાથ ગુણાસ્ત્રયસ્તે ।
તત્ર ત્રયે નિયતમન્યતરસ્ય લોપ-
સ્તસ્યા ન ચેદિહ વિધાસ્યતિ જીવરક્ષામ્ ॥ ૭॥
પાણ્ડુત્વમાવહતિ ભસ્મકૃતિં   વિનાઙ્ગે
ધૂમં વિના ચ નયનાશ્રુનિપાતહેતુઃ ।
શમ્ભો વિના જ્વલતિ ચેન્ધનમદ્ભુતં ત-
ત્તસ્યાસ્ત્વદીયવિરહપ્રચિતો હુતાશઃ ॥ ૮॥
યાચે ભવન્તમિદમદ્ય જટાકલાપે
પૂર્ણં નિધેહિ શશિનં વિકલં વિહાય ।
દૈન્યં ચ તે વિકલચન્દ્રપરિગ્રહોત્થં
તસ્યાશ્ચ મા ભવતુ દુર્વિષહોઽદ્ય   તાપઃ ॥ ૯॥
યત્તાદૃશં મયિ તથા પ્રણિપાતદૈન્યં
સખ્યા ગિરીશસહિતેઽત્ર નિનાદમેતત્ ।
સદ્યસ્ત્વયા ચ નરનૈપુણરૂઢયૈવ
યન્નિદ્રયા નિશિ વિભો પ્રણયવ્યવાયઃ ॥ ૧૦॥
ત્વાં યાચતે મમ સખી નિશિ મન્નિકેત-
માગમ્યતામિતિ પુરાર્દન મન્મુખેન ।
નાતઃ પરં મૃગદૃશામભિમાનભઙ્ગો

લભ્યેત ચેદભિમતં નનુ સોઽપિ મહ્યમ્ ॥ ૧૧॥
મઘ(ધ્ય)સ્થિતિં  તવ મનોભવપીડિતાયાં
યાચે ન પક્ષપતનં ચિરજીવસખ્યામ્ ।
એતાવતૈવ હિ ભવિષ્યતિ કામ્યસિદ્ધિ-
ર્માધ્યસ્થ્યમાતુરજનેષ્વપિ પક્ષપાતઃ ॥ ૧૨॥
આશ્લેષણં તવ સુદુર્લભમસ્તુ શમ્ભો
સખ્યાઃ પ્રયચ્છ લલિતં તવ બાહુમૂલમ્ ।
તસ્યા ગલે વિનિહિતા(?)મસવઃ પ્રયાણે
પ્રારમ્ભિણી(?)પુનરિમં ન વિલઙ્ઘયેયુઃ  ॥ ૧૩॥
ગૌરીકુચાર્પણમહાવલયાહિધન્યે
કણ્ઠેન તેઽન્યવનિતાજનસઙ્ગમોહઃ  ।
તત્ર સ્વ(ત્વ)યાર્પિતમવેક્ષ  (નવેન)ભુજઙ્ગમેન
તસ્યા ભુજોઽપિ ઘટતામિતિ નાથ યાચે ॥ ૧૪॥
કુર્વન્તુ તાપમવરે વિરહાઃ પરેષાં
યાચ્યાવિભઞ્જનમિદં તવ નૈવ યુક્તમ્ ।
શમ્ભો યતસ્ત્વમપિ વેત્સિ વિરોહભિક્ષું
નિત્યં સુદુર્વિષમયાચનભઙ્ગપીડામ્    ॥ ૧૫॥
ત્વત્સંશ્રુતાપિ ભવતૈવમુપેક્ષિતા ચે-
ત્સા નઃ સશેઃ(?)વરદ હન્ત તવૈવ હાનિઃ ।
યન્નીલિમા તવ ગલે સહસૈવ જસ્યાત્(?)
કારુણ્યહેમનિકષોપલશૈલલક્ષ્મીઃ ॥ ૧૬॥
સા પદ્મચારુનયના વિષમેક્ષણસ્ત્વં
સા કુઞ્ચિતાલકભરા  હર ધૂર્જટિસ્ત્વમ્ ।
સા સદ્ગુણૈકવસતિર્ગુણવર્જિતસ્ત્વં 
તસ્યાસ્તથાપિ કિમિદં તવ દુર્લભોઽસિ ॥ ૧૭॥
યા વીક્ષ્ય નાથ ગરલં તવ કણ્ઠમૂલે
યા પન્નગેન્દુ(ન્દ્ર)મપિ તત્ર પુરા નિનિન્દ ।
જાતસ્પૃહૈવ ભગવન્ભવતીયમાત્રે(ર્તા)
પાપાદિયં ન સહતે વિરહં ત(ત્વ)દીયમ્ ॥ ૧૮॥

કામં વૃથા ભવતુ મે ત્વયિ કામદૌત્યં
પ્રષ્ટવ્યમેતદભિધેહિ પિનાકપાણે ।
તસ્યારતથા સ્મરશરૈર્વિહિતપ્રહારે 
ચિત્તે વસન્નપિ કથં ત્વમકામવિદ્ધઃ ॥ ૧૯॥
ગઙ્ગાપયઃ  સકલમેવ કપર્દકોણે
સદ્યો વિલીનમિતિ નાથ કિયાન્મદસ્તે ।
સામર્થ્યમસ્તિ યદિ તે નયનામ્બુપૂરઃ
સખ્યાસ્ત્વદીયવિરહપ્રચિતો નિવાર્યઃ ॥ ૨૦॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે દૂતીવચનપદ્ધતિઃ પઞ્ચત્રિંશત્   ।

ષટ્ત્રિંશી   પદ્ધતિઃ । રજનીયાપનોક્તિઃ
વિશ્લેષિતૈર્યુવતયો વિરહે ત્રિયામં
નિન્યુઃ સુદુઃસહવિયોગનિતાન્તદીર્ઘામ્ ।
તેષાં વિચક્ષણવચસ્યુપવર્ણનેન
વાણીમિમાં વયમમી ચરિતાર્થયામઃ ॥ ૧॥
કસ્યાશ્ચિદિન્દુમલયાનિલચક્રવાક-
કેઙ્કારસન્તમસકૈરવસૌરભાદ્યૈઃ ।
વિશ્લેષવંશમથનૈર્નિચિતે   નિશીથે
મૂર્છાપ્રસાદકૃત એવ હિ જીવલાભઃ ॥ ૨॥
પ્રત્યગ્રપુષ્પરચિતે શયને ન શિશ્યે
નાશ્લિષ્ટ(?)કુત્ર ચ ન ચૈવ સખીં બભાષે ।
નાપિ ક્વચિસ્થિતિમતી ન યયૌ ન વિદ્મઃ
કિં  કિં  વિધાય વિધુરા રજનીમનૈષીત્ ॥ ૩॥
ચન્દ્રક્ષયં ભવ મુહુર્ભુજગામિષસ્ય(?)

ભૂયાઃ કલઙ્કનિલયો જલતાં ભજસ્વ ।
કસ્યાશ્ચિદિત્યપુનરુક્તમુદીરિતાભિઃ
શાપોક્તિભિઃ સહ નિશાવિરતિં  પ્રપેદે ॥ ૪॥
તચ્ચ્ચિન્તનૈસ્તદનુબન્ધિકથાપ્રસઙ્ગૈ -
સ્તત્સઙ્ગમાનુગુણકર્મનિરૂપણાભિઃ  ।

તન્નામભાષિશુકસંહનનૈશ્ચ કાચિ-
દ્રાત્રિં  નિનાય રહિતા પરમેશ્વરેણ ॥ ૫॥
પર્યાપ્તશીકર . . . . મણ્ડલતાલવૃન્તા
નીરન્ધ્રસંસ્તવદૃઢપ્રણયા સખીવ ।
કસ્યાશ્ચિદીશવિરહવ્યસને પ્રવૃત્તે
પાર્શ્વં ન જાતુ વિજહૌ વિપુલા ત્રિયામા ॥ ૬॥
સન્તપ્તમૂર્તિરતિશીતલરાજરમ્ભા 
શમ્ભોસ્તતાર રજનીચરિતં વિયુક્તા ।
કિન્તુ ચ્યુતે દયિતપોતદૃઢૌપગૂઢે
યસ્માન્ન ભાવિ પુનરુત્તરણં વધૂનામ્ ॥ ૭॥
વ્યાજોક્તિભિશ્ચ ગમનાય ગતિપ્રસક્તા-
માહૂય શઙ્કરવશીકૃતિશાસ્ત્રિભિશ્ચ  ।
દૂતીં  પ્રકૃત્ય પુનરેવ પુનઃ કૃતાભિ-

ર્યાતા નિશા મૃગદૃશો ન તુ સા પ્રયાતા ॥ ૮॥
પૌષ્પૈઃ શરૈઃ પ્રહરતો રતિનાયકસ્ય
પુષ્પાસ્ત્રવિદ્ધવપુષશ્ચ મૃગેક્ષણાયાઃ ।
પ્રાયેણ નૈવ નિશિ સુપ્તિરભૂત્તથાપિ
મૂર્છાસુ સા વિરહિતાપિ નિમીલિતાક્ષી ॥ ૯॥
કિં  કાલરાત્રિરથવા કિમુ કાલદૂતી
કિં  પાપસંહતિરનેકવિધપ્રવૃત્તા ।
કિં  મર્મકૃન્તનકરી  શિતહેતિરેષે-
ત્યેકા વ્યલઙ્ઘયદપોક્તિભિરેવ  રાત્રિમ્ ॥ ૧૦॥
ચન્દ્રાભિધાનવડવાગ્નિમદૃષ્ટપારં
કન્દર્પકેતુમકરભ્રમણાતિભીમમ્ ।
અચ્છિન્નબન્ધહરચિન્તનસેતુનૈવ
કાચિદ્ગભીરરજનીજલધિં  તતાર ॥ ૧૧॥
શૈત્યાર્થિની   કુસુમતલ્પમવાપ પૂર્વં
પશ્ચાત્પ્રવાલશયનં તદપિ પ્રમુચ્ય ।
શ્રીકણ્ઠકણ્ઠસરસીમતિશક્યહેતોઃ
કાચિદ્ગતામભિનવૈશ્ચ નિશાં નિનાય ॥ ૧૨॥

વાપીમવાપ નવચન્દનપઙ્કલિપ્તા
પ્રત્યગ્રપુષ્પશયનાત્પુનરેતદસ્યાઃ ।
ઇત્થં દ્વયોરપિ તયોરરતિં  વહન્તી
કાચિદ્ગતાગતગતેન નિશાં નિનાય ॥ ૧૩॥
યસ્યાઃ ક્ષણાદપગતિં  હરવિપ્રયુક્તા
યસ્યાશ્ચ કાચન સમાગમમાશશંસ ।
ન પ્રસ્થિતા ચ રજની ન સમાગતા વા
નિદ્રાવિધાતરિ વિરોધિનિ નેષ્ટસિદ્ધિઃ ॥ ૧૪॥
એકક્ષણપ્રતિસ . . . . દિવસાર્જવેન
યોગાન્નિશા ચ વિરહાદપનામદીર્ઘઃ ।
તાભ્યાં વિવર્જિતરહો   દિવસક્ષપાભ્યાં
દેહં વિચિન્ત્ય વિરહિણ્યપરા ચચાર ॥ ૧૫॥
આલમ્બિતે પ્રિયસખીભિરથાત્મનાપિ
પર્યાયતઃ ક્ષણમશાન્તિવશેન મુક્તૈઃ ।
બાલા શિલામિવ વિશાલતમાં કથઞ્ચિ-
ત્કાચિદ્ગુણૈઃ પુરજિતો રજનીં  ચકાર ॥ ૧૬॥
શક્યેતરાય ગિરિશાય રુચૈર્વચોભિ-

ર્દૌત્યાય જીવિતસખીમપરા ન્યયુઙ્ક્ત ।
પ્રાણવ્યયે વિરહિણી રજનીમશેષાં
તસ્યાશ્ચિરાયિતવશેન ચિરાયતે સ્મ ॥ ૧૭॥
ગૌરીપતેરથ ચ ચૌર્યમવેક્ષ્ય કાચિ-
દ્રાત્રિં  નિનાય નિખિલામપિ જાગરેણ ।
લબ્ધેઽપિ રક્તકુમુદિન્યવિતન્દ્રગઙ્ગા
જાગર્તિ  તસ્કરજનો નિશિ પુષ્કલોઽપિ ॥ ૧૮॥
કાચિત્ક્ષપાં ક્ષપયિતું વિપુલાં સખીભિઃ
સમ્પ્રસ્તુતસ્ય વૃષવાહનકીર્તનસ્ય ।
આકર્ણનેન ચરમેતરયોઃ પ્રવૃત્તાં
સન્ધ્યાં દ્વયોરપિ તયોર્યુગપદ્દદર્શ ॥ ૧૯॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે રજનીયાપનોક્તિપદ્ધતિઃ ષટ્ત્રિંશત્    ।

સપ્તત્રિંશી   પદ્ધતિઃ । રજનીયાપનોક્તિઃ
દીર્ઘાં નિશાં શમયિતું વિરહે હરેણ
નિદ્રાપ્રસક્તિરહિતસ્ય વધૂજનસ્ય ।
નાનાવિધાનિ ચરિતાનિ સખીં પ્રકૃત્ય
જાતાનિ યાનિ કથયામ્યહમદ્ય તાનિ ॥ ૧॥
આહૂત એવ ન સમીપમુપૈતિ ભિક્ષાં
ગૃહ્ણાતિ નૈવ મુહુ . . . . મ્બયતે તથાપિ ।
યત્તે ચિરાદનુસૃતોઽપિ ન ચાભિમુખ્યં
ભિક્ષુ મૃગાક્ષિ વદ કોઽયમદૃષ્ટપૂર્વમ્ ॥ ૨॥
ભિક્ષાપ્રદાનસમયે ન મયા તદાની-
માલિઙ્ગિતોઽભવદહં  પુનરદ્ય દૂયે ।
ચિન્તામણિં  કરતલસ્થમુપેક્ષયોર્વ્યાં-
સદ્યો નિપાત્ય મૃગયે તમિતસ્તતોઽપિ ॥ ૩॥
ભિક્ષાતિસર્જનમિષાદહમિન્દુમૌલે
વક્ષઃસ્થલેન મમ યોજયિતું પ્રવૃત્તા ।
અત્રાન્તરે શ્વસિતમૂર્જિતમુત્સસર્જ 
હારો હરસ્ય સખિ ભાગ્યવિપર્યયેણ ॥ ૪॥
ભિક્ષાં દદાત્યભવતી(?)મુદિતે શિવેન
તાં દાતુમોદનમયીં  મયિ સોઽદ્ય માયામ્ ।
યત્તસ્ય ગર્ભિત   . . . . રરહઃપ્રવૃત્ત-
મન્દસ્મિતં સખિ ન તે હૃદયાદપૈતિ ॥ ૫॥
ગાત્રં વિકર્ષિતમભૂદ્ગિરિશાનવાપ્ત્યા 
વાર્ધાસ્રમીક્ષણમદર્શનતઃ શિવસ્ય ।
લબ્ધ્વા શિવં સતતમાહિતસન્નિધાનં
સન્તપ્યતે સખિ કથં હૃદયં મદીયમ્ ॥ ૬॥
યદ્યાગમિષ્યતિ મદીયગૃહોપકણ્ઠં
ભિક્ષાટનાય ગિરિશઃ સમનન્તરેઽપિ ।
તસ્યોપગૃહનવિધિર્ભવિતવ્ય એવ

દાતું પ્રદાનસમયે સ્વવશો હિ ભિક્ષુઃ ॥ ૭॥
નાટ્યે કૃતશ્રમમિવાસ્ય પદં ગતેન
દેહીતિ દીનપદમપ્યનુષક્તરાગમ્ ।
પત્રાવલમ્બ્યહિકરઃ કરણપ્રવીણઃ
પ્રાયેણ કોઽપિ નટ એષ ન ભિક્ષુરેષઃ ॥ ૮॥
ઇક્ષુર્ધનુર્મધુકરાવલિરેવ મૌર્વી
શસ્ત્રાણિ પઞ્ચ નવપુષ્પમયાનિ કસ્ય ।
લોકત્રયં વિજયતે મદનસ્તથાપિ
. . . . મયાય નિજધૈર્યમતન્ત્રમેતત્ ॥ ૯॥
પુષ્પાયુધો ગિ(રિ)શનેત્રહુતાશનેન
પ્રાગ્ભસ્મસાત્કૃત ઇતિ સ્મ કથા વૃથૈવ ।
આલિઙ્ગિતાનનમમુષ્ય  તયોપદિષ્ટો
મન્યે વિયોગિજનદાહવિધિપ્રકાશઃ ॥ ૧૦॥
બદ્ધા જટા નયનમપ્યસમં ચિતૈસ્ત-
ન્નીતં વપુશ્ચ ભસિતૈરતિધૂસરત્વમ્ ।
એવં ય . . . . નોહ . . . . ભૈક્ષચારે
કાન્તીવિગૂહિતમહો વિબભૂવ શમ્ભુઃ ॥ ૧૧॥
તાં પાર્વતીં  મનસિ મે પરમેશ્વરેણ
યો યેન યોજયિતુમક્ષમતાં પ્રપેદે ।
તેનૈવ માં શમયિતું યતતે મુધૈવ
કામોઽપિ કામુકવદેવ વિવેકહીનઃ ॥ ૧૨॥
વીથ્યાં તથા પુરત એવ જનસ્ય શમ્ભું
કણ્ઠે ગ્રહીતુમભયં વિહિતોદ્યમેવ ।
લજ્જા રુરોધ સખિ માં સહસા કિમન્ય-
ત્સ્ત્રીવાત્ર સાપ્યભવદેવ હિ મે સપત્ની ॥ ૧૩॥
સ્ત્રીજાતિમાત્રહૃદયાર્તિકકે   વૃષાઙ્કે
કન્દર્પદૌત્યમનુતિષ્ઠતિ કેવલસ્યાઃ(?) ।
ક્રીડાશુકઃ શરણમન્યતમો મમાયં
લોકે પુનઃ ફલિતમાત્રવચાન(?)દૂતઃ ॥ ૧૪॥

સાક્ષાત્પુરસ્થિતમપોહ્ય વૃષાઙ્કમદ્ય
ચિત્રે નિવેશ્ય પરિરમ્ભણમાચરન્તી ।
ભિત્ત્વા વિહારસરસીં  પરિવૃદ્ધપૂરાં
વાઞ્છામિ ગાહિતુમહં મૃગતૃષ્ણિકાયામ્ ॥ ૧૫॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે રજનીયાપનોક્તિપદ્ધતિઃ સપ્તત્રિંશત્   ।

અષ્ટત્રિંશી   પદ્ધતિઃ । સ્વપ્નઃ
નીરન્ધ્રમુક્તશરપીડિતમાનસાના-
મેણીદૃશામકરુણેન મનોભવેન ।
વિશ્લેષસુપ્તિવિષયાણિ નિશાવિરામે
જાતાનિ યાનિ ચરિતાનિ વદામિ તાનિ ॥ ૧॥
નિદ્રાવતીં  ગિરિજયા કૃતદેહસન્ધિ-
રપ્યાજગામ વિધુરાં સ્વયમિન્દુમૌલિઃ ।
અપ્યન્યયોષિદુપધાનપદે નિરુદ્ધ-
પ્રીત્યા ધ્રુવં પ્રભુજનો ભવ(જ)તેઽન્યનારીમ્ ॥ ૨॥
વામે વિધૌ ભવતિ બન્ધુજનોઽપિ વૈરી
સુપ્તાં કથઞ્ચિદપિ જીવસખીં નિશાન્તે ।
મૂર્છાભયાદ્વિરહિણીં  પ્રતિબોધયન્તી
વિચ્છન્તિ(?)માશુ વિદધે હરસઙ્ગમસ્ય  ॥ ૩॥
લાભં પરાર્થમપરત્ર નયેદ્વિધાતા
સુપ્ત્યાગતે વિધુરયા ગિરિશે કયાચિત્ ।
ગાઢોપગૂહનવિધેરસકૃત્કૃતસ્ય
પાર્શ્વોપધાતમભવત્સહસૈવ પાત્રમ્ ॥ ૪॥
રોમાઞ્ચિતૈરવયવૈઃ સ્ફુરિતાધરેણ
કિઞ્ચિદ્વિલગ્નનવતા ચ કુચદ્વયેન ।
જ્ઞાત્વા સખી હરસમાગમનં ચરન્તી
નિદ્રાં સ્વકીયહરનિર્વહણાં નનન્દ ॥ ૫॥
કાચિત્કથઞ્ચન નિશાવિરતિપ્રસુપ્ત્યા
સમ્મીલિતાક્ષિયુગલાપિ શિવં દદર્શ ।

યા પુણ્ડરીકવદના ચ મૃગાયતાક્ષી
તસ્યા વિરુદ્ધચરિતાસ્પદતાપિ યુક્તા ॥ ૬॥
સાક્ષાત્કૃતે પશુપતૌ ન કદાપિ શોચ્યા
જાયેત મીલનદશા નિયતં નરાણામ્ ।
યદ્દૃષ્ટવદ્ગિરિશમહ્નિ  તદાયતાક્ષ્યા
યત્નં વિનૈવ નિશિ મીલિતમક્ષિયુગ્મમ્ ॥ ૭॥
જાતપ્રબોધજનલભ્યનિજાનુભૂતિં
સુપ્યૈ(પ્ત્વૈ)વ કાપ્યનુબભૂવ શિવં વિયુક્તા ।
સ્નેહઃ શિવે યદિ ભવેદમિતો નરાણાં
માર્ગેણ વિધ્યતિ ન કર્ષવતાપિ શમ્ભુઃ ॥ ૮॥
યત્સુપ્તિભઙ્ગકરણં  સ્મૃતિભિર્નિષિદ્ધં 
તેનૈવ સર્વવિષયં વિરહાર્તલક્ષ્યમ્ ।
સખ્યા પ્રભાતમિતિ કાપિ નિબોધયન્ત્યા
હા હન્ત ભઞ્જિતશિવાનુભવા બભૂવ ॥ ૯॥
ઉદ્દિશ્ય કાપિ વિધુરા ગિરિશાનુભૂતિં
સુપ્ત્યૈવ લોચનનિમીલનમાચકાઙ્ક્ષે ।
તસ્યાસ્તદેતદુચિતં ખલુ યેન સર્વે
પશ્યન્તિ તં શમમના(નો)વિનિમીલિતાક્ષઃ(ક્ષા) ॥ ૧૦॥
આલિઙ્ગનં  કિમથવાધરપાનમસ્ય
મન્દસ્મિતં કિમુત વા સ્થિતિરેવ તૃષ્ણીમ્ ।
અન્યક્રિયા કિમપિ કાપિ સખીમપૃચ્છ-
ત્સ્વપ્નાગતેન ગિરિશેન રતિં  ચિકીર્ષુઃ ॥ ૧૧॥
સર્વોઽપિ ચૌર્યમપરા(?)વનિતાસુ કુર્વ-
ન્કામી સમીપ્સતિ પરસ્ય જનસ્ય સુપ્તિમ્ ।
આશ્ચર્યમેતદચલેન્દ્રસુતાભયેન
યત્સુપ્તયૈવ વિદધે રસચૌર્યમેવ ॥ ૧૨॥
યોગપ્રબુદ્ધહરિનાભિસરોજસૃષ્ટૌ
સમ્ભાવ્યતે ન ખલુ . . . . ગિરિજાપરેણ ।
સૃષ્ટ્યન્તરે કુરુ તદાગમનપ્રધાનં
સુપ્ત્યેતિ કાપિ નયનામ્બુરુહં યયાચે ॥ ૧૩॥

વામભ્રુવાં હરસમાનયનાય નિદ્રા
નાભ્યર્થિતા   તદપિ સૈવ ન માનનીયઃ ।
અભ્યર્થિતાપિ   વિદધે ન સખીતિ દૃષ્ટં
કિં  કસ્ય કેન ફલમિત્યુપતર્ક્યમેવ ॥ ૧૪॥
પાર્શ્વે તવેન્દુમુખિ શઙ્કરમાનયેતિ
વિશ્વસ્ય માં નયનમીલનમાચરેતિ ।
સ્વપ્ને સમાગમમનેન વિબુધ્ય તન્વ્યા
નિદ્રાવતીં  પ્રિયસખી વિદધે વિયુક્તામ્ ॥ ૧૫॥
જાગ્રત્પ્રપઞ્ચવિપરીતવિધાનદક્ષે
દેવ્યદ્ય મે નયનયોઃ ક્ષણમાત્રમાસ્સ્વ ।
કામ્યાર્થસિદ્ધિરિયતૈવ મમેતિ નિદ્રા-
મન્તર્નિગદ્ય   વિધુરા ન ચ તલ્પમાપ ॥ ૧૬॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે સ્વપ્નપદ્ધતિરષ્ટત્રિંશત્   ।

એકોનચત્વારિંશી   પદ્ધતિઃ । સ્વપ્નોક્તિઃ
સઙ્ગત્ય  રાત્રિવિરતૌ કથમપ્યવાપ્ત-
નિદ્રાપ્રસાદસુલભેન મહેશ્વરેણ ।
સ્વપ્નોપભોગમવદન્પ્રમદાઃ પ્રમોદ-
ત્સદ્યો હરસ્ય હિ મતાય સખીજનાય ॥ ૧॥
સ્વપ્નો હરેણ રતિમદ્ય વિધાતુમીષ-
ત્સક્તસ્ત્વયારતકૃપયા પ્રતિબોધિતાહમ્ ।
સુપ્તિં  વ્રજેયમધુનાસ્ય સમાગમાય
ભૂયોઽપિ નૈવ સખિ મે પ્રતિબોધિની ભૂઃ ॥ ૨॥
આલિઙ્ગિતાઙ્ગમભયં   શશિભૂષણેન
સ્વપ્ને મયા તુ ન સ યન્ન ગલે ગૃહીતઃ ।
બ્રીડાવશસ્તિમિતયા સખિ હન્ત પાપા-
ન્નોઽજ્ઞાસિષં કિમિતિ સુપ્તિવિજૃમ્ભિતં  તત્ ॥ ૩॥
સ્વપ્ને હરેણ વિહિતેઽપિ તથૈવ ભાગે

નાસીત્ક્ષતં વપુષિ મે સખિ હા હતાસ્મિ ।
યન્નૈવ કૃષ્ટમધરં ન રતિક્ષતસ્ય
ક્ષત્ત્રં તદેવમુભયં ફલહીનમેતત્ ॥ ૪॥
યઃ પ્રસ્થિતો ગતઘૃણઃ સખિ ચન્દ્રમૌલિઃ
સ્વપ્નાગતઃ પ્રથમમેવ મયોપગૂઢઃ ।
વીથીગતો યદિ ભવેત્ત્રપયાભિભૂતા
તસ્યાગ્રતો નહિ યથૈવ પુરા ભવેયમ્ ॥ ૫॥
સુસ્વપ્નદર્શનફલં ભવતિ પ્રબોધે
પશ્ચાદિતિ સ્મ કથયન્તિ તદન્યથાપિ ।
સ્વપ્ને શિવસ્ય નિશિ વીક્ષણમાલિ જાતં
તસ્યોપગૂહનવિધિં  તદસૂત સદ્યઃ ॥ ૬॥
સ્વપ્ને હરેણ પરિભોગરસેપ્સુના મે
વાસો ગૃહીતમિદમેવ તદા વિબુદ્ધમ્ ।
સખ્યાવયોરુપરિ યાનિ વિચેષ્ટિતાનિ
જ્ઞાતા પરં વિષમસાયક એવ તેષામ્ ॥ ૭॥
યન્મે હરેણ સહ સઙ્ગમસૌખ્યહેતૌ
નેત્રોન્નિમીલનદશાં સ્વયમાસસાદ ।
સોઢા સ્વયં વિપદમર્ત્યપહારકૃત્યં
નેત્રોપમસ્ય ચરિતે કિમુત સ્વદૃષ્ટેઃ ॥ ૮॥
સ્વપ્નોપલમ્ભનદશા મમ સૈવ નિત્યં
ભૂયાત્પ્રજાગરદશા સખિ માદદાપિ (?) ।
યસ્યામવાપદચલેન્દ્રસુતૈકશેષં (?)
વક્તુઃ પ્રજાગરસુદુર્લભમીશ્વરસ્ય ॥ ૯॥
સ્વપ્ને શિવઃ સુદતિ સમ્પ્રતિ દેહિ ભિક્ષા-
મિત્યૂચિવાનહમદામવિલમ્બ્ય તસ્મૈ ।
નૈવાદદે ન ગત(વાન્)સ્મિતમેવ ચક્રે
દત્તા મયાસ્ય તુ ગલે દૃઢમઙ્કપાલી ॥ ૧૦॥
યો વીક્ષિતોઽહ(નિ)નિશિ . . . . સુપ્રલબ્ધ-
શર્યાપ્ત(?). . . . મધિરિરંસુરિવાસસાદ ।
દૃષ્ટ્વા તમાશુ ગલતા વસનાંશુકેન

જારાયિતં ચિરનિતમ્બનિષેવિણા . . . . ॥ ૧૧॥
આલમ્બ્યમાનવસના સકલેશ્વરેણ
મુઞ્ચેત્યવોચમપતચ્છિથિલોઽસ્ય હસ્તઃ ।
સ્વપ્ને સખિ ક્ષણત એવ હતો ભુજો મે
જગ્રાહ કણ્ઠમયમસ્તદયસ્ય તસ્ય ॥ ૧૨॥
સ્વપ્ને હરેણ સતિ નિર્દયમારયુદ્ધે
લુપ્તો ન ચન્દનરસઃ કુચયોરયં મે ।
નૈવાધરેઽપિ દશનક્ષતમીક્ષ્યતે ય-
જ્જાગ્રગ્ગતાદપિ વરં સખિ સુપ્તભોગઃ ॥ ૧૩॥
આવિસ્મિતેન ગિરિશેન હૃતા સ્મ લજ્જા
નિદ્રાગમે સખિ ગૃહીતકરાભ(હ)માસમ્ ।
આમૂલકણ્ટકિતપઙ્કજનાલકલ્પ-
મદ્યાપિ પશ્ય ચરિતાર્થમિદં પ્રકોષ્ટમ્ ॥ ૧૪॥
રત્યુત્સવાય મમ લમ્બિતમીશ્વરેણ
વાસોઽનિશં રતિ . . . . સમાગતેન ।
બોધેન તદ્ગલિતમૈક્ષત હન્ત ગન્તું
સોઽયં પુરા ન ખલુ તિષ્ઠતિ ચન્દ્રમૌલી(લિઃ) ॥ ૧૫॥
નિદ્રેવ જીવિતસખીં મનસૈવ સખ્યો
યૂયં મૃષાપ્રણયસંવરમાચરન્ત્યઃ ।
યા દુર્લભં ગિરિસુતાવરમદ્ય દૂરા-
દાનીય મે શયનમધ્યગતં ચકાર ॥ ૧૬॥
નિમ્નીકૃતસ્તનયુગં વિહિતોપગૂહ-
સ્વપ્નાગતેન યદહં પરમેશ્વરેણ ।
તેનૈવ હારગલિતાઃ સખિ પશ્ય મુક્તાઃ
સત્યં ભવત્યનૃતમેવ કૃતં શિવેન ॥ ૧૭॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે સ્વપ્નોક્તિપદ્ધતિરેકોનચત્વારિંશત્   ।

ચત્વારિંશી   પદ્ધતિઃ । ગૌરીપ્રશંસા
સ્વપ્ને મુહૂર્તમનુભૂય  પિનાકપાણિં

નિઃશેષલુપ્તસરહ(?)વ્યસના યુવત્યઃ ।
તેનૈવ નિત્યમપિ સેવિતયૌવનાયા
ગૌર્યાઃ પ્રશસ્તિગિરમાત્મગતાં શશંસુઃ ॥ ૧॥
સા શૈલરાજતનયા વનિતાસુ વર્યા-
માલભ્ય રૂઢિસુલભે વિરહે હરેણ ।
પાદોદકાયિતજલા મુહુરેવ  યસ્યા-
સ્તન્મૌલિદિવ્યતટિનીપત(તટ)યોર્નિપત્ય   ॥ ૨॥
સા પાર્વતી સ્તનવતી ભુવને પૃ(વૃ)થાન્યાઃ
ક્લેશાવહા યુવતયઃ સ્તનમુદ્વહન્તિ ।
યસ્યાઃ પયોધરયુગેન મનોજશત્રો-
ર્વક્ષઃસ્થલેઽપિ વિહિતા રતિમર્દમુદ્રા ॥ ૩॥
સા રાજતે જગતિ શૈલસુતા વધૂનાં
યા જાયતે હરગલગ્રહણોત્સવેષુ ।
આનન્દનિર્ભરતયા મુકુલીકૃતાક્ષી
મોહં ગતેરવગરસ્ય મહોષ્મણૈવ ॥ ૪॥
સૈવોત્તમા જગતિ પર્વતરાજપુત્રી
પીત્વા યદીયમધરામૃતમિન્દુમૌલિઃ ।
આત્મીયમપ્રતિમૃદુઃ સહ કાલકૂટ-
ક્ષ્વેડોપતાપમખિલં શમયાઞ્ચકાર ॥ ૫॥
સા પાર્વતી વિજયતાં ભુવનસ્ય માતા
સ્થેમાનમાજગતમઙ્ગલભૂષણસ્ય  ।
નિશ્ચિત્ય યા ગતભયા વિદધેઽભ્યનુજ્ઞાં
ભર્ત્રા કૃતસ્ય ગરલાશનસાહસસ્ય ॥ ૬॥
સૌભાગ્યજન્ભવસતિઃ કિલ શૈલકન્યા-
કામાભિભૂત્યુચિતમસ્ય . . . . સંવિધાતુમ્ ।
કણ્ઠે મુહુર્મદનશત્રુમપેતશઙ્કા
બધ્નાતિ યાનિ ભુજગદ્વયશ‍ૃઙ્ખલેન  ॥ ૭॥
સા રાજતે જગતિ પર્વતરાજપુત્રી
સમ્ભોગકેલિકલહે બહુશઃ પ્રવૃત્તે ।
ઈશસ્ય મૌલિપરિતઃ પરિપૂર્ણચન્દ્રો

98 sanskritdocuments.org



ઉત્પ્રેક્ષાવલ્લભકવિવિરચિતં ભિક્ષાટનકાવ્યમ્

યૂનાં પુરાશ્રિકષણા કૃશમેવમાસીત્ ॥ ૮॥
સા પાર્વતી વિજયતાં જગદેકમાતા
યસ્યા વિહારકલહે સુલભે હરેણ ।
પાદામ્બુજાશ્રયણકાઙ્ક્ષિતયૈવ તસ્ય
પ્રાગેવ મૌલિકુસુમાન્મધુપાઃ શ્રયન્તે ॥ ૯॥
તપ્તં તયૈવ હિ તપો ગિરિરાજપુત્ર્યા
યસ્યા પિપાસ . . . . મમે પરમેશ્વરેણ ।
હસ્તા . . . . હો ન મનસૈવ કૃતઃ કૃતોઽભૂ-
દગ્ન્યાધિ(?)રોહણમિષાચ્ચરણાવલમ્બમ્ ॥ ૧૦॥
સા પાર્વતી જગતિ ભાગ્યવતી વધૂનાં
યા રુષ્ટપાર્થદૃઢમુષ્ટિનિપાતપીડામ્ ।
સદ્યો જહાર ગિરિશોરસિ ઘટ્ટિતેન
કામોષ્મણેન(વ)કુચપુટ્ટલિકદ્વયેન ॥ ૧૧॥
ધન્યા ગિરીન્દ્રતનયા ખલુ યદ્ભવેન
સન્ધ્યાપ્રણામસમયે સ પિનાકપાણિઃ ।
એવં નિમીલતિ સરોરુહમદ્ય પશ્ય
ગૌરીત્યુદીર્ય કરમીલનમાતનોતિ ॥ ૧૨॥
સા નાયિકા વિજયતાં પ્રણયેન રુષ્ટા
યા સાક્કનાય(?)વિનતસ્ય પુરાર્દનસ્ય ।
પ્રદ્યોતિતામ્ભસિ કપર્દસુરસ્રવન્ત્યાં
બાષ્પૈરપૂર્વસરિતં પુનરાતનોતિ ॥ ૧૩॥
તાં પાર્વતીમનિશમેવ સદા સ્વમેવ
સન્ધ્યાપ્રણામસમયે પરમેશ્વરસ્ય ।
કોપેન યારુણતનુચ્છવિરાજભૂત્વં
નિર્યાત્પુનઃ પરિણતા સ્વયમેવ સન્ધ્યા ॥ ૧૪॥
સૌભાગ્યજન્મવસતેર્ગિરિરાજપુત્ર્યાઃ 
કુર્મસ્તયોશ્ચરણયોરસકૃન્નમસ્યામ્ ।
નિત્યં યયોઃ સ્વયમલક્તકસન્નિધિત્સ્વો-
શ્ચેટીજનેન સુલભઃ કલહઃ શિવસ્ય ॥ ૧૫॥

દાક્ષીયણીચિરસમીપ્સિતલાભહેતો-
ર્વિદ્યાસમસ્તયુવતીસ્પૃહણીયવૃત્તા   ।
ઉન્મત્તવૃત્તિરપિ યત્સહચારસક્ત્યા
શમ્ભુર્જગત્ત્રયગરિષ્ઠકુસુમ્બધુર્યઃ ॥ ૧૬॥
નિત્યા હિ સા ભગવતી ગિરિરાજકન્યા
નમ્રસ્ય કેલિકલહેપુ નવેન્દુમૌલેઃ ।
મન્દાકિનીશિરસિ યા પદયાવકેન
સન્ધ્યાયમાનસલિલામસકૃત્કરોતિ ॥ ૧૭॥
સા પાર્વતી જગતિ વિભ્રમજન્મભૂમિ-
ર્યાં યાચતે સ્મ ગિરિશં(?)સુરસઙ્ઘમધ્યે  ।
યન્મે વ્યલીકમભવન્મદનાઙ્ગદાહા -
ત્તત્ક્ષમ્યતામિતિ કરગ્રહણચ્છલેન ॥ ૧૮॥
ઇત્યુત્પ્રેક્ષાવલ્લભકૃતૌ ભિક્ષાટનકાવ્યે ગૌરીપ્રશંસાપદ્ધતિશ્ચત્વારિંશત્   ।
॥ સમ્પૂર્ણમિદં કાવ્યમ્ ॥

